
შენიშვნა: ციფრებსა და სხვა მონაცემებში არ არის ასახული სამხრეთ ოსეთისა და 

აფხაზეთის ოკუპირებული რეგიონები, გარდა იმ შემთხვევებისა, როდესაც 

სხვაგვარადაა მითითებული. 

 

მიმოხილვა  

საქართველოს კონსტიტუცია ითვალისწინებს ხელისუფლების აღმასრულებელ 

შტოს, რომელიც ანგარიშს აბარებს პრემიერ-მინისტრს, ერთპალატიან 

პარლამენტსა და დამოუკიდებელ სასამართლოს. მთავრობა ანგარიშვალდებულია 

პარლამენტის წინაშე. პრეზიდენტი არის სახელმწიფოს მეთაური და 

მთავარსარდალი. 2013 წლის საპრეზიდენტო არჩევნები, ევროპის უსაფრთხოებისა 

და თანამშრომლობის ორგანიზაციის დემოკრატიული ინსტიტუტებისა და 

ადამიანის უფლებათა ოფისის (OSCE/ODIHR) დაასკვნის თანახმად, “იყო კარგად 

ორგანიზებული, გამჭვირვალე და მეგობრულ და საქმიან გარემოში 

მიმდინარეობდა.“ მართალია, არჩევნებში ხალხის ნება აისახა, მაგრამ 

დამკვირვებლებმა აღნიშნეს ზოგიერთი პრობლემა, როგორიცაა: ადგილობრივ 

დონეზე პოლიტიკური ზეწოლის შესახებ განცხადებები, საარჩევნო კოდექსის 

არათანმიმდევრული გამოყენება და კამპანიის დაფინანსების დარღვევებზე 

შეზღუდული ზედამხედველობა. ქვეყნის დამოუკიდებლობიდან პირველად, 2012 

წლის საპარლამენტო არჩევნები ძალაუფლების დემოკრატიულად გადაცემით 

აღინიშნა. ODIHR-მა 2012 წლის საპარლამენტო არჩევნები კონკურენტულად 

შეაფასა, მაგრამ აღნიშნა, რომ, თუმცა გაერთიანების, შეკრებისა და გამოხატვის 

თავისუფლება მთლიანობაში დაცული იყო, პარტიული აქტივისტებისა და 

მხარდამჭერების შევიწროვებისა და დაშინების შემთხვევები ზიანს აყენებდა 

კამპანიის მიმდინარეობას. სამოქალაქო ხელისუფლება ქმედით კონტროლს 

ახორციელებდა უსაფრთხოების ძალებზე. 

წლის განმავლობაში ადამიანის უფლებებთან დაკავშირებით ნახსენები ყველაზე 

მნიშვნელოვანი პრობლემები მოიცავდა: რუსეთისა და დე-ფაქტო 

ხელისუფლებების მიერ საქართველოს მოქალაქეების თვითნებური დაკავება 

ქვეყნის ოკუპირებულ ტერიტორიებთან ადმინისტრაციული საზღვრის გასწვრივ; 

მნიშვნელოვანი ხარვეზები მართლმსაჯულების აღსრულებისას, მათ შორის 

კონკრეტულ საქმეებზე ზეწოლა სასამართლოზე, მოსამართლის თანამდებობაზე 

საეჭვო დანიშვნები, მთავრობის არათანმიმდევრული რეაგირება ძალადობასა თუ 

შევიწროვებაზე, არდასრულებული გამოძიებები, ეჭვმიტანილთა მიმართ ბრალის 

ნაადრევი წაყენება და წინასწარი პატიმრობის შეუსაბამოდ გამოყენება; და 

მთავრობის არასაკმარისი ძალისხმევა ქალების, ეთნიკური, რელიგიური და 

სექსუალური უმცირესობებისა და შეზღუდული შესაძლებლობების პირთა 

მიმართ საზოგადოებრივ დისკრიმინაციასთან ბრძოლაში. 

სხვა პრობლემები მოიცავდა საპყრობილეების პირობების სტანდარტებთან 

შეუსაბამობას; სამართალდამცავი სტრუქტურების თანამშრომლების მიერ 

სავარაუდო დარღვევებზე რეაგირების არაეფექტურ მექანიზმებს; შეუფერებელ 

ელექტრონულ თვალთვალზე განცხადებებს; დამოუკიდებელ სატელევიზიო 

მაუწყებლებზე პოლიტიკურ ზეწოლას; შეკრებისა და გაერთიანების 

თავისუფლების შეზღუდვას; იძულებით გადაადგილებულ პირთა სტანდარდის 

შეუსაბამო პირობებში ცხოვრებას; ძალადობას პოლიტიკურ ოპოზიციაზე და 

ანგარიშვალდებულების ნაკლებობას; მთავრობაში არსებული კორუფციას. 

განცხადებები გაკეთდა აგრეთვე ქალთა მიმართ ოჯახური ძალადობის, გენდერის 

საფუძველზე სქესის შერჩევის, ადრეული ქორწინების, აივ და შიდსის 

საზოგადოებრივი სტიგმისა და ადამიანებით ვაჭრობის (ტრეფიკინგის) შესახებ. 

მთავრობამ ნაბიჯები გადადგა ანგარიშვალდებულების ხელშესაწყობად და 

მართლმსაჯულების აღსრულებაში ხარვეზების აღმოსაფხვრელად; ერთი 

ოპოზიციური პარტია პოლიტიკურად მოტივირებულად თვლიდა ყოფილი 

მაღალჩინოსნების საქმის გამოძიებას და სამართლებრივ დევნას. 2015 წელს, 

მითვისება-გაფლანგვისა და უფლებამოსილების ბოროტად გამოყენებისთვის 

ბრალი წარედგინა ერთ ყოფილ მაღალი რანგის ოფიციალურ პირს, მეორე ყოფილ 

მაღალჩინოსანს მსჯავრი დაედო მითვისება-გაფლანგვასა და სამსახურებრივი 

უფლებამოსილების ბოროტად გამოყენებისთვის, ხოლო ამჟამად მოქმედი 

მაღალჩინოსანი გამართლდა სამსახურებრივი უფლებამოსილების გადამეტების 

ბრალდების საქმეზე. 

აფხაზეთისა და სამხრეთ ოსეთის სეპარატისტული რეგიონების დე ფაქტო 

ხელისუფლებები ცენტრალური მთავრობის კონტროლს მიღმა რჩებოდა და მათ 

მხარდაჭერას კვლავაც აგრძელებდა რუსეთის რამდენიმე ათასი სამხედრო 

მოსამსახურე და მესაზღვრე, რომელთა მიერ 2008 წლის რუსეთ - საქართველოს 

სამხედრო კონფლიქტის შემდეგ ოკუპირებულია ტერიტორიები. ცეცხლის 

შეწყვეტის შეთანხმება ძალაში რჩებოდა ორივე რეგიონში - აფხაზეთსა და 

სამხრეთ ოსეთში. რუსი მესაზღვრეები ადგილობრივ მოსახლეობას 

გადაადგილებას უზღუდავდნენ. მართალია, აფხაზეთსა და სამხრეთ ოსეთში 

ადამიანის უფლებებსა და ჰუმანიტარულ მდგომარეობაზე ოფიციალური 

ინფორმაცია მწირია, რადგან ამ რეგიონებზე ხელმისაწვდომობა შეზღუდულია, 

განცხადებები გაკეთდა ადამიანის უფლებათა დარღვევების შესახებ. 

დე-ფაქტო ხელისუფლება ძირითადად ეთნიკური ქართველების ისეთ უფლებებს 

ზღუდავდა, როგორებიცაა: პოლიტიკურ პროცესში ხმის მიცემით ან სხვაგვარად 

მონაწილეობა, საკუთრების ფლობა, ბიზნესის რეგისტრაცია და მგზავრობა. 

სამხრეთ ოსეთის დე-ფაქტო ხელისუფლებამ უარი თქვა 2008 წლის ომის დროს და 

მის შემდეგ გაძევებული ეთნიკური ქართველი მოსახლეობის უმრავლესობისთვის 

უფლება მიეცა სამხრეთ ოსეთში დაბრუნებულიყო. წითელი ჯვრის 

საერთაშორისო კომიტეტის (ICRC) გარდა, დე-ფაქტო ხელისუფლება 

საერთაშორისო ორგანიზაციებს სამხრეთ ოსეთში ჰუმანიტარული დახმარების 

გასაწევად რეგულარულად შესვლის ნებას არ რთავს. რუსული მხარის მიერ 

საქართველოს ოკუპირებული ტერიტორიების ადმინისტრაციული საზღვრების 

მონიშვნის (ბორდერიზაციის) პროცესი წლის განმავლობაში გაგრძელდა, რასაც 

შედეგად მოსდევს ადგილობრივი ქართველი მოსახლეების თავიანთი თემებიდან 

მოწყვეტა და მათთვის საარსებო წყაროს გამოცლა.  

 

ნაწილი 1. პიროვნების ხელშეუხებლობის უფლების დაცვა, რომელიც მოიცავს 

შემდეგ აკრძალვებს:  

ა. თვითნებურად ან უკანონოდ ადამიანის სიცოცხლის მოსპობა 

ხელისუფლების წარმომადგენლის მიერ თვითნებურად ან უკანონოდ ადამიანის 

მკვლელობის შესახებ წლის განმავლობაში ერთი განცხადება გაკეთდა. 20 იანვარს, 

ადამიანის უფლებებისთვის მებრძოლი იური ვაზაგაშვილი დაიღუპა აფეთქების 

შედეგად, როდესაც ის მისი ვაჟის, ზურაბის, საფლავზე მივიდა. ვაზაგაშვილის 

მკვლელობასთან დაკავშირებით მთავარმა პროკურატურამ განსაკუთრებული 

სისასტიკით ჩადენილი განზრახ მკვლელობისათვის ბრალი წარუდგინა 

დეტექტივ გია სოსანაშვილს. ივნისში პროკურატურამ განაცხადა, რომ 

სოსანაშვილი ცდილობდა ბოლო მოეღო ვაზაგიშვილის მოძრაობისთვის 

„გადაარჩინე სიცოცხლე“, რომელიც მიზნად ისახავდა პოლიციის ძალადობის 

შედეგად დაზარალებულთათვის სამართლიანობის აღდგენას. 6 ნოემბერს, 

თბილისის საქალაქო სასამართლომ სოსანაშვილი დამნაშავედ სცნო და 20 წლით 

თავისუფლების აღკვეთა მიუსაჯა. 

მთავრობამ გააგრძელა გამოძიება ხელისუფლების ყოფილი წარმომადგენლების 

მიერ სავარაუდოდ ჩადენილი რამდენიმე მკვლელობის ფაქტზე. 4 თებერვალს, 

ხელისუფლებამ წინასწარი პატიმრობა შეუფარდა შინაგან საქმეთა სამინისტროს 

11 მოქმედ და ყოფილ თანამშრომელს, რომლებიც სავარაუდოდ მონაწილეობდნენ 

2006 წელს იური ვაზაგაშვილის შვილის, ზურაბის დაღუპვის საქმეში. მთავარი 

პროკურატურის განცხადებით, ხელისუფლების წარმომადგენლებმა გააყალბეს 

მტკიცებულება დანაშაულის ადგილზე მას შემდეგ, რაც პროვოცირების გარეშე 

ცეცხლი გაუხსნეს ვაზაგაშვილს, ალექსანდრე ხუბულოვს და ბონდო თოფურიძეს, 

ეს უკანასკნელი გადარჩა. პროკურატურის განცხადებით, სროლის ოპერაცია 

დემოკრატიის, ადამიანის უფლებეთა და შრომის ბიურო 

დაგეგმა კრიმინალური პოლიციის უფროსი ყოფილმა მოადგილემ ხუბულოვზე 

შურისძიების მიზნით, რომელმაც 2006 წელს დანაშაულში ამხილა მისი ძმა 

პოლიციასთან. აგვისტოში თბილისის საქალაქო სასამართლომ შვიდი პირი 

თავდებობით გაათავისუფლა მიმდინარე სასამართლო გადაწყვეტილების 

მოლოდინში და დანარჩენ ოთხ პირს შემდეგ პატიმრობა მიუსაჯა. ხელისუფლებამ 

უკანონო დაკავებისთვის კრიმინალური პოლიციის დეპარტამენტის ყოფილი 

გამომძიებელი გაასამართლა და სასჯელის ვადად ოთხი წელი და ექვსი თვე 

შეუფარდა. 

13 ოქტომბერს, სისხლის სამართლის საერთაშორისო სასამართლოს (ICC) 

პროკურორმა მოითხოვა სისხლის სამართლის საერთაშორისო სასამართლოს 

მოსამართლეების სანქცია 2008 წელს სამხრეთ ოსეთში ომთან დაკავშირებულ 

სავარაუდო სამხედრო დანაშაულისა და კაცობრიობის წინააღმდეგ ჩადენილი 

დანაშაულის გამოძიების დასაწყებად. 

 

ბ. გაუჩინარება  

დამკვირვებლებს წლის განმავლობაში არ უცნობებიათ პოლიტიკურად 

მოტივირებული გაუჩინარების შესახებ. აფხაზეთსა და სამხრეთ ოსეთში, 

რომლებიც სახელმწიფო კონტროლს მიღმა რჩებიან, სარწმუნო ინფორმაცია კვლავ 

ძნელად მოსაპოვებელია. ორივე ოკუპირებული ტერიტორიის ადმინისტრაციული 

საზღვრის გასწვრივ გატაცების შემთხვევების შესახებ მოდიოდა ცნობები.  

დაკარგულ პირთა შესახებ სახელმწიფო და აფხაზეთის კომისიების ცნობით, 

დაახლოებით 2 000 ქართველი და აფხაზი უგზოუკვლოდ დაკარგულად რჩება 

აფხაზეთში 1992-93 წლების ომის შედეგად. წლის განმავლობაში წითელი ჯვრის 

საერთაშორისო კომიტეტმა (ICRC) ქართველ და აფხაზ მონაწილეთა 

საკოორდინაციო მექანიზმს უხელმძღვანელა, რათა აღნიშნულ პირთა ბედი 

დაედგინა. სამხრეთ ოსეთის დე-ფაქტო ხელისუფლების ცნობით, 1991 და 2008 

წლების კონფლიქტებიდან 116 პირი ჯერ კიდევ დაკარგულად ითვლება. წითელი 

ამერიკის შეერთებული შტატების სახელმწიფო დეპარტამენტი 

დემოკრატიის, ადამიანის უფლებეთა და შრომის ბიურო 

ჯვრის საერთაშორისო კომიტეტი ეხმარებოდა ხელისუფლებას ოჯახებისთვის 

მიეწოდებინათ ინფორმაცია დაკარგული ნათესავების შესახებ. 

 

გ. წამება და სხვა სასტიკი, არაადამიანური ან დამამცირებელი მოპყრობა ან 

სასჯელი 

მართალია, ასეთ ქმედებებს კონსტიტუცია და კანონი კრძალავს, იყო ცნობები, რომ 

ხელისუფლების წარმომადგენლები მიმართავდნენ ასეთ პრაქტიკას. 

არასამთავრობო ორგანიზაციების და სახალხო დამცველის ოფისის ცნობით, 2012 

წლის შემდეგ ამ საკითხში მიღწეული პროგრესის მიუხედავად, ახალ მთავრობას 

არ სურდა გამოეძიებინა მისი მმართველობის დროს სასჯელაღსრულებისა და 

პოლიციის წარმომადგენლების მიერ ჩადენილი ძალადობა. 

სასამართლომ დამნაშავედ სცნო რამდენიმე პირი 2012 წლის ხელისუფლების 

ცვლილებამდე ჩადენილი დანაშაულისთვის. მაგალითად, ივლისში ზუგდიდის 

რაიონულმა სასამართლომ პატიმრების მიმართ დამამცირებელ და არაადამიანურ 

მოპყრობაში დამნაშავედ სცნო #4 დაწესებულების ყოფილი დირექტორი ამირან 

ჯანაშია და ყოფილი მთავარი ინსპექტორი რომეო როგავა და მათ შესაბამისად 

სამი წლით და ცხრა თვით და სამი წლით და ექვსი თვით თავისუფლების აღკვეთა 

შეუფარდა. 

სახალხო დამცველის 2015 წლის ანგარიშის მიხედვით, სახალხო დამცველმა 

მთავარ პროკურატურას 14 რეკომენდაცია წარუდგინა მსჯავრდებულებისა და 

ბრალდებულების მიერ არასათანადო მოპყრობაზე წარდგენილი საჩივრების 

გამოძიებაზე. სახალხო დამცველის ცნობით, მთავარი პროკურატურის მიერ 

საქმეების გამოძიება კვლავ დაუმთავრებელი და, მისი შეფასებით, არაქმედითი 

იყო. ევროპის საბჭოს ძალადობის პრევენციის კომიტეტის (CPT) საქართველოში 

2014 წლის დეკემბერში ვიზიტის შესახებ გამოქვეყნებულ ანგარიშში 

გამოხატულია წუხილი იგივე სამინისტროში მომუშავე ბრალდებული ან 

ეჭვმიტანილი ჩინოსნების მიმართ კოლეგების მიერ გამოძიებასთან 

დემოკრატიის, ადამიანის უფლებეთა და შრომის ბიურო 

დაკავშირებით. კომიტეტმა აღნიშნა, რომ მთავარი პროკურატურა ზოგადად 

მხოლოდ იმ საქმეებზე მუშაობდა, რომელიც საზოგადოების, მედიისა და 

სამოქალაქო საზოგადოების დიდ ყურადღებას იძენდა. კომიტეტმა აგრეთვე 

აღნიშნა მტკიცებულებების შეგროვებისა და დაცვის შეფერხება, მოწმეების 

არდაკითხვა და გამოძიების დაწყება სისხლის სამართლის კოდექსის შეუსაბამო 

მუხლით. 

გაეროს სპეციალურმა მომხსენებელმა წამების საკითხებზე, ხუან მენდესმა, 

ნოემბერში გამოქვეყნებულ ანგარიშში აღნიშნა, რომ 2012 წლის შემდეგ 

ხელისუფლებამ ქმედითად აკრძალა ფიზიკური დასჯის გამოყენება და 

იძულებითი აღიარებები, მაგრამ პრობლემები კვლავ რჩებოდა. 

წლის განმავლობაში სახალხო დამცველის ოფისმა მთავარ პროკურატურას 

დაკავებულთა მიმართ პოლიციელების მიერ შესაძლო არასათანადო მოპყრობაზე 

11 საქმე წარუდგინა. საქართველოს ახალგაზრდა იურისტთა ასოციაციის (საია) 

ცნობით, პოლიციის წინასწარი დაკავების დაწესებულებებში მიღებისას პირებს 

პერიოდულად აღენიშნებოდათ ფიზიკური დაზიანების ნიშნები. ევროპის საბჭოს 

ძალადობის პრევენციის კომიტეტმა აღნიშნა, რომ მისი დამკვირვებლების მიერ 

გამოკითხულთა უმრავლესობა მიუთითებდა სამართალდამცავების მხრიდან 

სამართლიან მოპყრობაზე. 

არასამთავრობო ორგანიზაციები, საერთაშორისო დამკვირვებლები და სახალხო 

დამცველი აკრიტიკებდნენ პოლიციის მიერ ჯერ კიდევ 2006 წლიდან 

მოყოლებული გადაჭარბებული ძალის სავარაუდო გამოყენების შემთხვევების 

არგამოძიებას მთავრობის მიერ. 

წლის ბოლოსთვის, სასჯელაღსრულების სამინისტროს საგამოძიებო 

დეპარტამენტი პენიტენციური სისტემის ჩინოსნების მიმართ გამოძიება 763 

საქმეზე ჰქონდა დაწყებული. ოქტომბრისთვის სასჯელაღსრულების სამინისტროს 

ცნობით, გამოცხადდა 38 საყვედური, ოთხი მკაცრი საყვედური, 13 გაფრთხილება 

და 82 შენიშვნა, ხოლო 12 პირი სამსახურიდან იქნა დათხოვილი. სამინისტროს 

ცნობით, პენიტენციური სისტემის დაწესებულებების დირექტორთა 

დემოკრატიის, ადამიანის უფლებეთა და შრომის ბიურო 

უმრავლესობა ჩანაცვლდა ან გადაყვანილ იქნა გამჭვირვალობისა და 

ზედამხედველობის გასაუმჯობესებლად. სამინისტრო ატარებდა გეგმიურ და 

მოულოდნელ შესვლებს დაკავებულთა ადამიანის უფლებების პირობების 

შესამოწმებლად. სახალხო დამცველის ოფისმა და საიამ გააკრიტიკეს, როგორც 

არაქმედითი, პატიმართა მიმართ არასათანადო მოპყრობის ზოგიერთი საქმის 

გამოძიება და აღნიშნეს დაყოვნება პატიმართა არასათანადო მოპყრობის 

მსხვერპლად აღიარებისას და შედეგად პოტენციური ფიზიკური მტკიცებულების 

დაკარგვა. წლის განმავლობაში სასამართლოებმა დაწესებულებების ოთხ 

თანამშრომელს შეუფარდეს სასჯელი. 

წლის განმავლობაში ხელისუფლებამ აგრეთვე შინაგან საქმეთა სამინისტროს ოთხ 

თანამშრომელზე ჩაატარა გამოძიება, საიდანაც სამს ბრალი წამებაში წარედგინა, 

ხოლო ერთს - სამსახურებრივი უფლებამოსილების გადამეტებაში. მაგალითად, 6 

მაისს, თბილისის სააპელაციო სასამართლომ სამინისტროს განსაკუთრებულ 

დავალებათა დეპარტამენტის ოცეულის მეთაურის, ათეულის მეთაურისა და 

სერჟანტის წინასწარი დაკავება ძალაში დატოვა, რომლებსაც 29 აპრილს ბრალი 

წაუყენეს 2014 წლის ივლისში წვევანდელებისთვის უკანონო თავისუფლების 

აღკვეთასა და წამებაში. მთავარი პროკურატურის განცხადებით, ჩინოსნებმა 

ახალგაზრდებს ფიზიკური შეურაცხყოფა მიაყენეს და მოკვლით დაემუქრენ 

ყაზარმის სარდაფში. წლის ბოლოსთვის გამოძიება გრძელდებოდა. 

23 იანვარს, თბილისის სააპელაციო სასამართლომ გააუქმა 2014 წლის იანვრის 

თბილისის საქალაქო სასამართლოს გადაწყვეტილება სამხედრო პოლიციის 

დეპარტამენტის ყოფილი უფროსის და #7 პენიტენციური დაწესებულების 

დირექტორის მეგის ქარდავას წინააღმდეგ და იგი პოლკოვნიკ სერგო თეთრაძის 

მიმართ წამებასა და სექსუალური ძალადობის ორგანიზებაში დამნაშავედ სცნო. 

თეთრაძე 2011 წელს ფიზიკური ძალადობის შედეგად გარდაიცვალა. 

სასჯელაღსრულების სამინისტროს ყოფილი სამ ჩინოსანი ამ საქმესთან 

დაკავშირებით დამნაშავედ იქნა ცნობილი . სასამართლომ ქარდავა აგრეთვე 

დამნაშავედ სცნო და ცხრა წლით თავისუფლების აღკვეთა განუსაზღვრა 

ამერიკის შეერთებული შტატების სახელმწიფო დეპარტამენტი 

დემოკრატიის, ადამიანის უფლებეთა და შრომის ბიურო 

სამსახურებრივი უფლებამოსილების გადამეტებისთვის, ვიცეპოლკოვნიკ დავით 

ლონდარიძის და გიორგი გორელაშვილის წამებისა და გიორგი ჩიკვატიას 

თავისუფლების უკანონო აღკვეთისთვის. სასჯელაღსრულების სამინისტროს სამ 

სხვა ჩინოსანს სასამართლომ ცხრა წლით თავისუფლების აღკვეთა განუსაზღვრა 

მას შემდეგ, რაც პოლკოვნიკ თეთრაძის მიმართ ისინი სამსახურებრივი 

უფლებამოსილების გადამეტებაში, სექსუალურ ძალადობასა და წამებაში 

დამნაშავედ სცნო. სასამართლომ აგრეთვე თავდაცვის სამინისტროს სამხედრო 

ჰოსპიტალის ყოფილი დირექტორის რატი მგელაძის მიმართ გამოტანილი 

გამამართლებელი განაჩენი გააუქმა და ცხრა წლით თავისუფლების აღკვეთა 

მიუსაჯა თეთრაძის საპყრობილიდან უკანონო გაყვანისთვის. თეთრაძის 

საქმესთან დაკავშირებით წამებისთვის, სექსუალური ძალადობის ორგანიზებისა 

და სამსახურებრივი უფლებამოსილების გადამეტებისთვის ბრალდება ასევე 

წარდგნილი აქვს ყოფილ თავდაცვის მინისტრ ბაჩო ახალაიას.  

წლის განმავლობაში ხელისუფლებამ პოლიციის მიერ კანონის ზოგიერთ 

სავარაუდო დარღვევაზე აწარმოა გამოძიება. 8 ნოემბერს, თბილისში, ვაკე-

საბურთალოს სამმართველოს მე-5 განყოფილების პოლიციელებმა სახელმწიფოს 

მიერ დაფინანსებული „იურიდიული დახმარების სამსახურის“ ადვოკატის 

გიორგი მდინარაძეს სავარაუდოდ ფიზიკურად გაუსწორდნენ. მდინარაძის 

ცნობით, მალევე მას შემდეგ, რაც იგი მივიდა პოლიციის განყოფილებაში 

არასრულწლოვანი დაკავებულის ინტერესების დასაცავად, პოლიციელებმა იგი 

პოლიციის განყოფილების უფროსის კაბინეტში შეიყვანეს, სადაც ხუთმა 

პოლიციელმა, განყოფილების უფროსის ჩათვლით, მას სიტყვიერი და ფიზიკური 

შეურაცხყოფა მიაყენა. 13 ნოემბერს, ხელისუფლებამ პოლიციის განყოფილების 

უფროსი სამსახურებრივი უფლებამოსილების გადამეტების ბრალდებით დააკავა. 

წლის ბოლოსთვის გამოძიება კვლავ გრძელდებოდა. 

დეკემბერში, მთავარმა პროკუტურამ თავდაცვის მინისტრის ყოფილი მოადგილე 

დავით ახალაია, გენერალური შტაბის უფროსის ყოფილი მოადგილე გიორგი 

კალანდაძე, სამხედრო პოლიციის დეპარტამენტის ყოფილი უფროსი მეგის 

დემოკრატიის, ადამიანის უფლებეთა და შრომის ბიურო 

ქარდავა და  შინაგან საქმეთა სამინისტროს კონსტიტუციური უსაფრთხოების 

დეპარტამენტის აფხაზეთის ავტონომიური რესპუბლიკის მთავარი 

სამმართველოს ყოფილი უფროსი რომან შამათავა თავისუფლების უკანონო 

აღკვეთისა და წამების ფაქტზე პასუხისგებაში მისცა. მთავარი პროკურატურის 

ცნობით, ახალაიამ, კალანდაძემ, ქარდავამ და შამათავამ 2012 წელს სცემეს და 

მხუთავი აირი შეასხურეს ელბერდ კობერიძეს და მისგან ტერორისტული აქტის 

ჩადენის აღიარებას ითხოვდნენ. წლის ბოლოს გამოძიება კვლავ გრძელდებოდა. 

მარტის ვიზიტის დროს, გაეროს სპეციალურმა მომხსენებელმა წამების 

საკითხებზე, მეტის გაკეთებისკენ მოუწოდა წამებისა და არასათანადო მოპყრობის 

ფაქტებზე ანგარიშვალდებულებისა გაზრდისა და მსხვერპლთა კომპენსაციის 

ხელშეწყობისთვის.  

რუსეთის მიერ ოკუპირებულ სამხრეთ ოსეთშიდაკავებული პირები საქართველოს 

არასადავო ტერიტორიაზე დაბრუნების შემდეგ ოსეთის დროებითი დაკავების 

ცენტრებში სასტიკი მოპყრობისა და ძალადობის შემთხვევების შესახებ 

იტყობინებოდნენ. სასტიკი მოპყრობა გულისხმობს სიგარეტით მიყენებულ 

დამწვრობებს და ცემას. ადამიანის უფლებათა დარღვევებზე დამკვირვებლების 

შეფასებით, სამხრეთ ოსეთის დე-ფაქტო ხელისუფლების მიერ დაკავებულთა 

ნახევარმა რაიმე სახის ძალადობა განიცადა. სამხრეთ ოსეთში შეზღუდული 

შეღწევის გამო ამ ცნობების დადასტურება გართულებულია. იანვარში მედია 

იტყობინებოდა, რომ სამხრეთ ოსეთში ეთნიკური ქართველი დავით ბაშარული 

ჩამოხრჩობილი და სხეულზე წამების ნიშნებით იპოვეს. ბაშარული სამხრეთ 

ოსეთის ახალგორის რაიონში მუშაობდა, მაგრამ 2014 წელს ცხინვალის 

ხელისუფლების დაკითხვის შემდეგ გაუჩინარდა.  

 

ციხისა და დროებითი დაკავების ცენტრების პირობები 

ზოგიერთ საპყრობილესა და წინასწარი დაკავების დაწესებულებებში შეუსაბამო 

პირობებია. ახლად აშენებული და აღდგენილი დაწესებულებები ძირითადად 

დემოკრატიის, ადამიანის უფლებეთა და შრომის ბიურო 

შეესაბამება საერთაშორისო სტანდარტებს, თუმცა ზოგიერთ ძველ 

დაწესებულებაში არაადამიანური და გაუარესებული პირობებია, არასაკმარისი 

ვენტილაციით, ბუნებრივი განათებითა და არასათანადო ჯანდაცვით. ზოგიერთ 

დაწესებულებაში მრავალ პატიმარზე გათვლილ საკნებში ერთ ადამიანზე 

გამოყოფილი საცხოვრებელი ფართის სტანდარტი არ არის დაკმაყოფილებული. 

ფიზიკური პირობები: სახალხო დამცველის ცნობით, ქალ პატიმრებისთვის 

ხანგრძლივი პაემნები ოჯახის წევრებთან შეზღუდულად არის ხელმისაწვდომი; 

ნარკოდამოკიდებული პირებისთვის არ არის გენდერულად მგრძნობიარე, 

ხელმისაწვდომი და დამტკიცებულად ეფექტის მქონე  ნარკოდამოკიდებულების 

მკურნალობა. დეკემბერში ქალთა #5 საპყრობილეში გაიხსნა დაწესებულება 

ხანგრძლივი ვადით პაემნების მოსაწყობად. არასამთავრობო ორგანიზაცია 

„ადამიანის უფლებების ცენტრმა“ (HRIDC) სექტემბერში გვაცნობა, რომ ქალი 

პატიმრები ზოგიერთ დაწესებულებაში საკმარისი რაოდენობით ჰიგიენურ 

პროდუქციას არ იღებდნენ. არასრულწლოვნთა  დაწესებულებები ჯანდაცვისა და 

საცხოვრებელი პირობებით საერთაშორისო სტანდარტებს არ აკმაყოფილებდნენ. 

„ადამიანის უფლებების ცენტრის“ ცნობით, ქალებისა და არასრულწლოვანი 

პატიმრებისთვის ადვოკატების მომსახურება არ იყო ხელმისაწვდომი 

იურიდიული დახმარების მისაღებად სხვადასხვა დოკუმენტების, საჩივრებისა და 

განცხადებების მომზადებისას ვადამდე გათავისუფლებისა და სხვა მნიშვნელოვან 

საკითხებზე. 

სასჯელაღსრულების სამინისტროს ინფორმაციით, წლის განმავლობაში 

პენიტენციურ სისტემაში 12 პატიმარი გარდაიცვალა, ხოლო 2014 წელს 27. 

გაეროს სპეციალურმა მომხსენებელმა წამების საკითხებზე ხუან მენდესმა 

აღნიშნა, რომ წინასწარ დაკავებაში მყოფები საკნებში დღეში 23 საათს ატარებდნენ 

ხუთ სხვა დაკავებულთან ერთად; არც დაკავებულებისთვის და არც 

პატიმრებისთვის ტელეფონი ან ოჯახის წევრებთან პაემანი საკმირისად 

ხელმისაწვდომი არ იყო. მენდესმა და კომიტეტმა გააკეთეს კომენტარი აზრიანი 

სამუშაოს ან საკნის გარეთ საქმიანობის ზოგადად არარსებობაზე და 

ამერიკის შეერთებული შტატების სახელმწიფო დეპარტამენტი 

დემოკრატიის, ადამიანის უფლებეთა და შრომის ბიურო 

განსაკუთრებული წუხილი გამოთქვეს ხანგრძლივი ვადით თავისუფლების 

აღკვეთის მქონე პატიმრების მიმართ. 

ზოგიერთი საპყრობილესა და წინასწარი დაკავების დაწესებულებაში არ არის 

სათანადო სანიტარული პირობები. 2015 წლის ანგარიშში, სახალხო დამცველის 

ოფისმა აღნიშნა, რომ, თუმცა მთავრობამ ზოგიერთ პენიტენციურ 

დაწესებულებაში ფიზიკური და ჰიგიენური გარემო გააუმჯობესა, 

დაწესებულებების უმრავლესობაში სტანდარტები კვლავ შეუსაბამო რჩება. 

ოფისმა აღნიშნა, რომ გარდაცვალების რიცხვის შემცირება მიუთითებს 

პატიმრების ჯანდაცვით მომსახურების გაუმჯობესებაზე, მაგრამ საჭიროა 

დამატებითი გაუმჯობესება. სახალხო დამცველის ინფორმაციით, წინასწარი 

დაკავების დაწესებულებებში არ არის საკმარისი მექნიზმები რათა მსხვერპლი 

დაცუკლი იყოს სასტიკი მოპყრობისგან, განმეორებითი ძალადობისგან ან 

დაშინებისგან,. გაეროს სპეციალურმა მომხსენებელმა წამების საკითხებზე 

აღნიშნა, რომ ყველა საპყრობილე დაწესებულება შესაბამისად 

დაკომპლექტებულია ექიმებითა და ექთნებით ძირითადი მომსახურების 

გასაწევად, მაგრამ ფიზიკური და ფსიქოლოგიური ტრავმის დოკუმენტირება 

მთლიანობაში არათანმიმდევრულია. 

სახალხო დამცველმა აღნიშნა, რომ პირობები დროებითი დაკავების 

იზოლატორის საკნებში პრობლემად რჩება. ეს დაწესებულებები გათვლილი იყო 

დანაშაულში ეჭვმიტანილი დაკავებულების 72 საათამდე ვადით გასაჩერებლად 

მოსმენის ჩატარებამდე და არა გრძელვადიანი დაკავების უზრუნველსაყოფად. 

სახალხო დამცველმა აგრეთვე აღნიშნა ისეთი პრობლემები, რომელიც მოიცავს 

არასაკმარის სივრცეს, ვენტილაციას, ბუნებრივ განათებას, გათბობას, სანიტარულ 

პირობებსა და სამედიცინო მომახურების ხელმისაწვდომობას ქვეყანაში 

დროებითი დაკავების დაწესებულებების უმრავლესობაში. შინაგან საქმეთა 

სამინისტროს ცნობით, დროებითი დაკავების ყველა ცენტრში შეიცვალა 

ლოგინები, მაგიდები და სკამები და ფსიქოლოგიურ საკითხებში, 

განსაკუთრებული საჭიროებების მქონე დაკავებულებთან მოპყრობასა და 

ამერიკის შეერთებული შტატების სახელმწიფო დეპარტამენტი 

დემოკრატიის, ადამიანის უფლებეთა და შრომის ბიურო 

პირველადი დახმარების მეთოდებში გადამზადდა 232 თანამშრომელი. შინაგან 

საქმეთა სამინისტრომ ევროპის საბჭოს ძალადობის პრევენციის კომიტეტს 

ინფორმაცია მიაწოდა, რომ ასეთ დაწესებულებებში მატერიალური პირობების 

გაუმჯობესება მიმდინარეობს და რომ სამინისტროს სულ 39 დროებით დაკავების 

დაწესებულებიდან ოთხის სრული აღდგენა მოხდა, ხოლო ორი ახალის 

მშენებლობა მიმდინარეობს. კომიტეტის ცნობით, თუმცა არც ერთი 

დაწესებულება, რომელსაც მისი წევრები ესტუმრენ, არ იყო გადატვირთული, 

საკნების დატვირთვის გათვალისწინებული რაოდენობა ძალიან მაღალია და ერთ 

დაკავებულზე 43 კვადრატული ფუტის საცხოვრებელი ფართის ნორმა არ იყო 

დაცული. 

მართალია, სასჯელაღსრულების სამინისტროში შეზღუდული შესაძლებლობების 

პატიმრებისთვის საგანგებო სამედიცინო ნაწილი ფუნქციონირებს, სახალხო 

დამცველის ცნობით, შეზღუდული შესაძლებლობების პირების საჭიროებები, მათ 

შორის სამედიცინო მომსახურებაში, არ არის გათვალისწინებული 

საპყრობილეებსა და დროებითი დაკავების ცენტრებში. სახალხო დამცველმა 

აგრეთვე აღნიშნა, რომ დაწესებულებების უმრავლესობა შეზღუდული 

შესაძლებლობების პირების საჭიროებების შესახებ მონაცემებს ვერ ინახავს და ვერ 

არეგისტრირებს.  

დამკვირვებლების ცნობით, აფხაზეთსა და სამხრეთ ოსეთში საპყრობილეების 

მდგომარეობა სტანდართან ქრონიკულად შეუსაბამოა.  

 

ადმინისტრირება: სახალხო დამცველის განცხადებით, დროებითი დაკავების 

ცენტრებში დაკავებულთა რეგისტრირებისა და განაწილების აღრიცხვა ხშირად 

არასრულია ან შეცდომითია. საპყრობილეების უმრავლესობაში ქართული 

მართლმადიდებლური ქრისტიანული ეკლესიის სამლოცველოები არსებობს, 

მაგრამ არ არის განსაკუთრებული ადგილები არადენომინაციური 

სამლოცველოებისთვის. 

დემოკრატიის, ადამიანის უფლებეთა და შრომის ბიურო 

ხელისუფლება ძირითადად აძლევდა პატიმრებს ცენზურის გარეშე საჩივრის 

მიწოდების შესაძლებლობას სასამართლოში, აგრეთვე სახალხო დამცველის 

ოფისში, არასამთავრობო ორგანიზაციებში, საერთაშორისო ორგანიზაციებსა და 

ადვოკატებთან. ხელისუფლება გამოძიებას იწყებდა პატიმრების მიერ 

გაკეთებული განცხადების საფუძველზე, მაგრამ სახალხო დამცველი კრიტიკას 

გამოთქვამდა სავარაუდო არასათანადო მოპყრობაში დადანაშაულებული 

ჩინოსნების მიმართ დაუსრულებელი გამოძიებების, ბრალის არწაყენების ან 

დისციპლინარული ღონისძიების არგამოყენების გამო. 

 

დამოუკიდებელი მონიტორინგი: საერთაშორისო ორგანიზაციებს და ზოგიერთ 

ადგილობრივ  და საერთაშორისო ადამინის უფლებების დამცველ ორგანიზაციას 

მთავრობა აძლევდა საპყრობილეებში პირობების დამოუკიდებელი 

მონიტორინგის შესაძლებლობას, თუმცა ზოგიერთმა არასამთავრობო 

ორგანიზაციამ განაცხადა, რომ პენიტენციურ სისტემაზე საზოგადოებრივი 

ზედამხედველობის მექანიზმის არარსებობამ წვლილი შეიტანა სავარაუდო 

არასათანადო მოპყრობაზე ჩინოსნების მხრიდან არასაკმარის რეაგირებაში. 

სახალხო დამცველის ოფისის დაქვემდებარებაში მოქმედი პრევენციის ეროვნული 

მექანიზმისთვის ხელმისაწვდომი იყო პენიტენციური დაწესებულებები და იგი 

ატარებდა გეგმიურ და არაგეგმიურ სტუმრობებს. წლის განმავლობაში 

პარლამენტმა დაამტკიცა, და 2016 წლიდან ძალაში შევა, სახალხო დამცველის 

მოთხოვნა სურათების გადაღების ნებართვის მიცემაზე საპყრობილეებში  

მონიტორინგის ჩატარების დროსვიზიტისას. 

წითელი ჯვრის საერთაშორისო კომიტეტს საქართველოს არასადავო 

ტერიტორიაზე არსებულ საპყრობილეებსა და დაკავების იზოლატორებში 

შესვლაზე სრულად მიუწვდობოდა ხელი, ხოლო რუსეთის მიერ ოკუპირებული 

აფხაზეთისა და სამხრეთ ოსეთის ტერიტორიებზე - ნაწილობრივ. პერიოდულად 

საქართველოში ჩამოდიოდა ევროპის საბჭოს წამების პრევენციის კომიტეტიც 

(CPT). 

დემოკრატიის, ადამიანის უფლებეთა და შრომის ბიურო 

 

გაუმჯობესება: ივლისში სასჯელაღსრულების სამინისტრომ გახსნა საპყრობილე 

#16, დაბალი რისკის დაწესებულება და პირველი სისტემაში, რომელშიც დაინერგა 

ქცევაზე დაფუძნებული რისკის შეფასება, პატიმრების კლასიფიკაცია და 

საპყრობილის დეცენტრალიზებული ადმინისტრირება. სამინისტრომ აგრეთვე 

საპყრობილე #6 აღადგინა, რომელიც წლის ბოლოს შევიდა ექსპლუატაციაში, და 

ლაითურში ახალი დაწესებულების მშენებლობის დაიწყო. 

 

დ. თვითნებური დაპატიმრება ან დაკავება  

კონსტიტუცია და კანონი კრძალავს თვითნებურ დაპატიმრებასა და დაკავებას, 

მაგრამ მთავრობა ამ აკრძალვებს თანმიმდევრულად არ იცავდა.  

 

პოლიციისა და უსაფრთხოების აპარატის როლი 

1 აგვისტოს, მთავრობამ დაზვერვის საქმიანობის სამართალდამცავი 

სამსახურებისგან გამიჯვნის კანონი აამოქმედა, როცა შინაგან საქმეთა 

სამინისტროდან გამოაცალკევა ახალი შიდა უსაფრთხოებისა და დაზვერვის 

სააგენტო, სახელმწიფო უსაფრთხოების სამსახური (სუს). ახალი სუს-ის 

პასუხისმგებლობის სფეროში შედის კონტრტერორიზმი, კონტრდაზვერვა, 

კორუფციასთან ბრძოლა, თვალთვალის ოპერაციები და სპეცოპერაციები. შინაგან 

საქმეთა სამინისტრომ შეინარჩუნა სამართალდამცავ ფუნცქიებზე 

პასუხისმგებლობა, აკონტროლებს პოლიციის ძალებს და პასუხისმგებელია 

მიგრაციასა და სასაზღვრო კონტროლზე. არასამთავრობო ორგანიზაციების 

ცნობით, შინაგან საქმეთა სამინისტრო პოლიტიკური გავლენისგან დაუცველია  

და სამართალდამცავთა ქმედებების კანონიერების შესწავლის ეფექტური 

მექანიზმი არ აქვს. ფინანსთა სამინისტროს საკუთარი საგამოძიებო სამსახური 

გააჩნია საფინანსო გამოძიებებში პოლიციის უფლებამოსილებით. თუმცა 

დემოკრატიის, ადამიანის უფლებეთა და შრომის ბიურო 

შეიარაღებული ძალების პასუხისმგებლობის სფეროს გარე უსაფრთხოება 

წარმოადგენს, მთავრობას შეუძლია შიდა არეულობის დროს მიმართოს მათ. 

გარკვეული ცნობებით, უსაფრთხოების ძალების წევრებმა დაუსჯელად 

დაარღვიეს კანონი (იხილეთ ნაწილი 1.გ), თუმცა მთავრობამ წლის განმავლობაში 

გადადგა ნაბიჯები ანგარიშვალდებულების ხელშესაწყობად. სახალხო დამცველმა 

პოლიციის მიერ გადაჭარბებული ძალის გამოყენების შემთხვევები 

დოკუმენტირება მოახდინა. არასამთავრობო ორგანიზაციებისა და სახალხო 

დამცველის ცნობით, პოლიციის მიერ კანონის დარღვევის შემთხვევების 

რაოდენობა აჭარბებდა მთავარი პროკურატურის მიერ გამოძიებული 

შემთხვევების რაოდენობას და ყველა სავარაუდო კანონდამრღვევის საქმის 

არგამოძიება და არდასჯა ხელს უწყობდა დაუსჯელობის კულტურის 

ჩამოყალიბებას. 

მარტში მთავარმა პროკურატურამ ყოფილ პრეზიდენტ სააკაშვილს, აგრეთვე 

ყოფილ პრემიერ-მინისტრ ივანე მერაბიშვილს, ყოფილ იუსტიციის მინისტრ 

ზურაბ ადეიშვილს, ყოფილ თავდაცვის მინისტრ დავით კეზერაშვილს და 

თბილისის ყოფილ მერს გიორგი უგულავას სამსახურებრივი უფლებამოსილების 

გადამეტებაში დასდო ბრალი 2007 წელს მთავრობის საწინააღმდეგო საპროტესტო  

აქციის დარბევაში, „ტელეიმედში“ შეჭრასა და იმ დროისათვის ბადრი 

პატარკაციშვილის კუთვნილი სხვა აქტივების ჩამორთმევაში მონაწილეობის გამო. 

მთავარი პროკურატურის ინფორმაციით, სააკაშვილმა სავარაუდოდ დარბევის 

ბრძანება გასცა და მაღალი რანგის მთავრობის ოფიციალურ პირებს მისცა 

პატარკაციშვილის მფლობელობაში მყოფი მთაწმინდის პარკის და „ტელეიმედის“ 

წართმევის მითითება მთავრობისადმი კრიტიკული რეპორტაჟების გამო.  

შინაგან საქმეთა სამინისტროს ცნობით, მისმა გენერალური ინსპექციის 

სამსახურმა სამართალდამცავებს ნაკლები დისციპლინური სახდელი დააკისრა, 

როგორიცაა საყვედური, ჩამოქვეითება და დათხოვნა, ვიდრე 2014 წელს. წლის 

განმავლობაში 2 623 ასეთი სახდელი განისაზღვრა, 2014 წლის 2 796-თან 

შედარებით. სამინისტროს ცნობით, დანაშაულის ჩადენისთვის გასამართლდა 23 

თანამშრომელი, 2014 წლის 32-თან შედარებით. 

13 თებერვალს, მთავრობამ მთავარ პროკურატურაში დააფუძნა 

სამართალწარმოების დროს ჩადენილი დანაშაულის საგამოძიებო დეპარტამენტი. 

წლის ბოლოს დეპარტამენტმა მიიღო 4 445 განცხადება თუ საჩივარი, საიდანაც 290 

ეხებოდა საჯარო მოხელეების მიერ ჩადენილ დანაშაულს და შედეგად ფიზიკური 

ტანჯვა ან მატერიალური ზიანის მიყენება მოჰყვა. წლის განმავლობაში 

დეპარტამენტმა 27 საქმე დაასრულა. ყველა მათგანი 2012 წლის მთავრობის 

ცვლილებამდე საკუთრების უკანონო ჩამორთმევას ეხებოდა და შედეგად 

მფლობელებს საკუთრება დაუბრუნდათ.  

პროკურორებს ევალებათ პოლიციის მიერ ძალის გამოყენების გამოძიება, 

როდესაც დაპატიმრების დროს დაკავებულის დაზიანების მიღების შესახებ 

შემოდის ინფრომაცია, თუნდაც ანონიმური წყაროდან. თუ გამოძიების შედეგად 

პროკურატურა დაადგენს, რომ ბრალდება უსაფუძვლოა, გადაწყვეტილება 

შეიძლება გასაჩივრდეს უფრო მაღალ დონეზე პროკურატურის ფარგლებში. 

სახალხო დამცველის და საიას ინფორმაციით, ბევრ შემთხვევაში მთავარი 

პროკურატურა დაუსრულებლად განაგრძობს გამოძიებას მიღებული მონაცემების 

ან დასრულებული საქმის გარეშე, მონაწილე თანამშრომლების მიმართ 

დისციპლინური სახდელის გარეშე. 

პოლიციის აკადემია წვრთნის ჯგუფებს ადამიანის უფლებებთან დაკავშირებულ 

პრობლემებზე, უბნის პოლიციის, ბრბოს მართვისა და დისკრიმინაციასთან 

დაკავშირებული პრობლემების საკითხებზე. აკადემიამ აგრეთვე ფსიქოლოგიურ 

საკითხებზე წვრთნა დროებითი დაკავების იზოლატორის თანამშრომლებს 

ჩაუტარა და განსაკუთრებული საჭიროებების მქონე დაკავებულებისთვის 

პირველადი დახმარების მეთოდებზე. 

 

დაპატიმრების პროცედურები და დაკავებულთა მიმართ მოპყრობა 

დემოკრატიის, ადამიანის უფლებეთა და შრომის ბიურო 

სამართალდამცავებს დაპატიმრებისათვის ორდერი უნდა ჰქონდეთ, გარდა იმ 

გამონაკლისი შემთხვევებისა, როცა მტკიცებულების განადგურება ან ახალი 

დანაშაულის ჩადენა ვერ აღიკვეთება სხვა საშუალებით. სისხლის სამართლის 

საპროცესო კოდექსის შესაბამისად, დაპატიმრების ორდერი მხოლოდ მაშინ 

გაიცემა, როდესაც შესაძლებელია სავარაუდო მიზეზის ჩვენება, რომ პიროვნებამ 

ისეთი დანაშაული ჩაიდინა, რომელიც თავისუფლების აღკვეთით ისჯება და რომ 

ამ პიროვნებას შეუძლია მიიმალოს ან სასამართლოში არ გამოცხადდეს, 

გაანადგუროს სამხილი ან ჩაიდინოს ახალი დანაშაული. საქართველოს 

ახალგაზრდა იურისტთა ასოციაცია აღნიშნავს იმ ფაქტს, რომ დაპატიმრებების 

უმეტესობა ორდერის გარეშე მოხდა „დაუყოვნებელი აუცილებლობის“ 

საფუძველზე და სასამართლომ მოგვიანებით დასაბუთება მისცა პოლიციის 

ქმედებას თითქმის ყველა შემთხვევაში. სახალხო დამცველი თვლის, რომ 

დაპატიმრების უსაფუძვლო ორდერები სასამართლოების უმეტესობისთვის 

დამახასიათებელი სისტემური პრობლემაა. იუსტიციის სამინისტროს 

ინფორმაციით, წლის განმავლობაში არ ყოფილა შეტყობინებები, რომ 

ოფიციალური პირები დაკავებულებს კანონით დაშვებულ 72 საათზე მეტ ხანს 

აკავებდნენ სასამართლო განხილვის გარეშე.  

დაკავებულს დაპატიმრებისთანავე უნდა ეცნობოს საკუთარი იურიდიული 

უფლებების შესახებ. ნებისმიერი განცხადება, რომელიც სავარაუდო დამნაშავემ 

გააკეთა დაკავების შემდეგ, მაგრამ იურიდიული უფლებების გაცნობამდე, 

სასამართლოში წარდგენას არ დაექვემდებარება. პოლიციელმა დაკავებული 

დაუყოვნებლივ უნდა მიიყვანოს პოლიციის უახლოეს განყოფილებაში, 

დაკავებულს 48 საათის განმავლობაში ან ბრალი უნდა წაუყენონ, ან 

გაათავისუფლონ. 

საიამ თებერვლიდან ოქტომბრამდე სასამართლოებს მონიტორინგი აწარმოა და 

გვაცნობა, რომ პროკურორების მოთხოვნებს მოსამართლეები ავტომატურად არ 

აკმაყოფილებენ. მაგალითად, საიას ცნობით, სასამართლოებმა დაუშვეს 

თავდებობა სისხლის სამართლის საქმეების 29%-ში, როდესაც პროკურორები 

ამერიკის შეერთებული შტატების სახელმწიფო დეპარტამენტი 

დემოკრატიის, ადამიანის უფლებეთა და შრომის ბიურო 

სასამართლომდე პატიმრობაში დატოვებას მოითხოვდნენ, თუმცა 2014 წლის 

იანვრიდან აგვისტომდე სასამართლოებმა თავდებობა დაუშვეს ასეთი საქმეების 

34 %-ში. საიას ცნობით, 2012 წლამდე, ბრალდების მიერ პატიმრობაში დატოვების 

მოთხოვნის ყველა შემთხვევას სასამართლოები აკმაყოფილებდნენ.  

კანონი ითვალისწინებს გირავნობის და დაკავების ალტერნატივებს, მაგრამ მათ 

იშვიათად იყენებდნენ. 

მართალია, დაკავებულს აქვს უფლება მოითხოვოს დაუყოვნებლივი წვდომა 

ადვოკატზე და უფლება უარი თქვას განცხადების გაკეთებაზე დაცვის არქონის 

პირობებში, არასამთავრობობებმა გვაცნობეს დაცვის გარეშე დაკავებულების 

ხანგრძლივი დაკითხვის რამდენიმე შემთხვევის შესახებ.  ხელმოკლე 

ბრალდებულს აქვს სახელმწიფოს ხარჯზე დანიშნული ადვოკატის მოთხოვნის 

უფლება და ყველა ხელმოკლე პირს ხელი მიუწვდებოდა იურიდიულ 

დახმარებაზე დაკავებისა და თავდებობით გათავისუფლების სასამართლო 

მოსმენისას. თუმცა ბევრი ბრალდებულის შემოსავალი უფრო მაღალი იყო, რომ 

დანიშნული ადვოკატის მომსახურებით ესარგებლა, მაგამ ამავე დროს შემოსავალი 

იყო იმდენად ცოტა, რომ კერძო ადვოკატის დაქირავებას ვერ ახერხებდნენ. 

„იურიდიული დახმარების სამსახური“ განცალკევებული და დამოუკიდებელი 

ორგანიზაციაა ცხრა წევრისგან შემდგარი საბჭოთი. 

კანონის შესაბამისად, დაკავებულებს, რომლებიც შესაძლო სისხლის სამართლის 

ბრალდების მოლოდინში არიან, უფლება აქვთ ოჯახის წევრებს თავიანთი 

ადგილსამყოფელის შესახებ დაპატიმრებიდან სამი საათის განმავლობაში 

შეატყობინონ, ხოლო მათ, ვისაც ადმინისტრაციული ბრალი აქვთ წაყენებული, 

შეუძლიათ მოთხოვნისთანავე მიაწვდინონ ხმა ოჯახებს. დაკავებულები ზოგ 

შემთხვევაში ატყობინებენ სახალხო დამცველის ოფისს, რომ ხელისუფლების 

წარმომადგენლებმა დაკავების შემდეგ მათ ხელი შეუშალეს ოჯახის წევრებთან 

დაკავშირებაში. კანონი მოითხოვს, რომ მთავარმა პროკურატურამ 

დააკმაყოფილოს დაკავებულთა მოთხოვნები წინასწარი პატიმრობისას 

სასამართლო განხილვამდე ოჯახთან დაკავშირების თაობაზე. 



საქართველო 

20 
ქვეყნების ანგარიშები ადამიანის უფლებათა დაცვის პრაქტიკაზე 2015 

ამერიკის შეერთებული შტატების სახელმწიფო დეპარტამენტი 

დემოკრატიის, ადამიანის უფლებეთა და შრომის ბიურო 

კვლავ გამოითქვა წუხილი ადმინისტრაციული დაკავების გამოყენების გამო, 

რომლის ფარგლებშიც ხელისუფლების წარმომადგენლებს შეუძლიათ პირი 

დააკავონ 15 დღის განმავლობაში ქმედითი დაცვის უფლების, დასაბუთების 

სტანდარტის და ეფექტური გასაჩივრების უფლების გარეშე. შინაგან საქმეთა 

სამინისტროს ცნობით, წლის განმავლობაში 998 ადამიანმა მოიხადა 

ადმინისტრაციული დაკავების ვადა დროებითი დაკავების იზოლატორის 

საკნებში, 2014 წლის 871 ადამიანთან შედარებით. 

 

თვითნებური დაპატიმრება: წლის განმავლობაში იყო თვითნებური 

დაპატიმრების ცალკეული შემთხვევები და სასამართლომ და მთავარმა 

პროკურატურამ ზოგ შემთხვევაში შეაჩერეს წინააღმდეგობრივი დაკავება. 

მაგალითად, 15 იანვარს, თბილისის საქალაქო სასამართლომ „ინფორმაციის 

თავისუფლების განვითარების ინსტიტუტის“ დირექტორის საქმე შეაჩერა, 

რომელიც 2014 წლის დეკემბერში იარაღის უკანონო ტარების ბრალდებით 

დააკავეს, მას შემდეგ, რაც სასამართლომ დაადგინა, რომ ეს ქმედება 

წარმოადგენდა ადმინისტრაციულ დარღვევას და არა დანაშაულს. სასამართლომ 

აგრეთვე დაადგინა, რომ დირექტორის დაკავება უკანონო იყო და 23 ივნისს 

შინაგან საქმეთა სამინისტროს და მთავარ პროკურატურას დააკისრა 

სოლიდარული პასუხისმგებლობა - 1 180 ლარის (493 დოლარი) ოდენობით 

მატერიალური და 2 000 ლარის (837 დოლარი) ოდენობით მორალური ზიანის 

ანაზღაურება. 

ოპოზიციური პარტიების წევრების განცხადებით, მთავრობა მონაწილეობდა 

პოლიტიკურად მოტივირებულ დაპატიმრებებსა და დაკავებებში. 

დე-ფაქტო ხელისუფლებამ და რუსეთის ჩინოსნებმა მრავალი ადამიანი დააკავეს 

რუსეთის მიერ ოკუპირებული აფხაზეთისა და სამხრეთ ოსეთის ტერიტორიაზე 

ადმინისტრაციული საზღვრის მათ მიერ „უკანონო“ გადაკვეთის ბრალდებით. 

„ინფორმაციის თავისუფლების განვითარების ინსტიტუტის“ ინფორმაციით, 

რუსეთის და დე-ფაქტო ხელისუფლების წარმომადგენლებმა 2009-დან 2015 

ამერიკის შეერთებული შტატების სახელმწიფო დეპარტამენტი 

დემოკრატიის, ადამიანის უფლებეთა და შრომის ბიურო 

წლამდე პერიოდში დააკავეს საქართველოს 2 481 მოქალაქე; ამ საერთო 

რაოდენობიდან 1 641 ადამიანი დააკავეს აფხაზეთის, ხოლო 840 - ცხინვალის 

ადმინისტრაციულ საზღვართან. წლის განმავლობაში მათ დააკავეს 341 

საქართველოს მოქალაქე აფხაზეთთან, ხოლო 162 - სამხრეთ ოსეთთან. წლის 

ბოლოს სტატისტიკა დაკავებულთა შესახებ ხელმისაწვდომი არ იყო. სახელმწიფო 

უსაფრთხოების სამსახურის ცნობით, დაკავებები ორიდან სამ დღემდე 

გრძელდებოდა, ვიდრე დაკავებული დე-ფაქტო „სასამართლოს“ მიერ დადგენილ 

„ჯარიმას“ არ გადაიხდიდა. აფხაზეთთან ადმინისტრაციულ საზღვარზე დე-

ფაქტო ხელისუფლების მიერ ადმინისტრაციულ საზღვარზე გადასვლის 

დადგენილი წესების აღსრულებას ჩვეულებრივ რუსი მესაზღვრეები 

აწარმოებდნენ, რომლებიც აჯარიმებდნენ და ათავისუფლებდნენ დაკავებულ 

პირებს. სამხრეთ ოსეთთან ადმინისტრაციული საზღვარის გასწვრივ დაკავებულ 

პირებს რუსი მესაზღვრეები ხშირად დე-ფაქტო ხელისუფლების 

წარმომადგენლებს გადასცემდნენ, რომლებიც დაკავებულთა უმრავლესობას ხუთ 

დღეში ათავისუფლებდნენ, მაგრამ ზოგიერთი გაცილებით დიდ ხანს გააჩერეს. 

საქართველოს ხელისუფლების წარმომადგენლებმაც დააკავეს რამდენიმე 

რუსეთის მოქალაქე ადმინისტრაციული საზღვრის მიმდებარედ სხვადასხვა 

ბრალდებით, მათ შორის ქვეყანაში უკანონო შემოსვლისთვის. (საქართველოს 

ოკუპირებულ ტერიტორიებზე რუსეთის მხრიდან შესვლა საქართველოს კანონით 

აკრაძალულია). 

გავრცელდა ცნობები ეთნიკური ქართველების თვითნებური დაკავების შესახებ, 

განსაკუთრებით სამხრეთ ოსეთის ცხინვალის და აფხაზეთის გალის რეგიონებში. 

დაკავებულთა ცნობით, დაპატიმრების მიზეზი მათთვის არავის შეუტყობინებია 

და არც ბრალი წაუყენებიათ. ადამიანის უფლებების დამცველი ჯგუფები 

ვარაუდობენ, რომ დე-ფაქტო ხელისუფლება მათ საქართველოს 

ხელისუფლებასთან პატიმართა გაცვლის შესათანხმებლად აჩერებს. 

 

წინასწარი დაკავება:  

ამერიკის შეერთებული შტატების სახელმწიფო დეპარტამენტი 

დემოკრატიის, ადამიანის უფლებეთა და შრომის ბიურო 

მართალია, კანონი იძლევა სწრაფი სასამართლო განხილვის გარანტიებს, რადგან 

აწესებს დროის მკაცრ შეზღუდვას დაკავებაზე, სასამართლო მოსმენასა და 

განხილვაზე, სასამართლო პროცესებზე არასამთავრობო ორგანიზაციების 

დამკვირვებლებმა მთელ რიგ შემთხვევებში გამოავლინეს დაკავებებისა და 

წინასწარ პატიმრობაში დაყოვნების არასათანადოდ დასაბუთებული 

გადაწყვეტილებები. ზოგჯერ წინასწარი დაკავება ხანგრძლივად გაგრძელდა და 

არასამთავრობო ორგანიზაციების წარმომადგენლებმა აღნიშნეს თავდებობის 

გამოყენების ან დაკავების მოთხოვნის არათანმიმდევრული გამოყენება. 

ადვოკატები აღნიშნავენ, რომ სასამართლოები ზოგჯერ ადამიანის უფლებების 

ევროპული სასამართლოს სტანდარტებს იყენებდნენ მათი გადაწყვეტილების 

გასამართლებლად. მიუხედავად ამისა, პროკურორები და მოსამართლეები 

დაკავების მოთხოვნის ან შეფარდების დასაბუთებულ და კონკრეტულ 

გამართლებას ხშირად ვერ ასახელებდნენ.  

სასამართლოს დამკვირვებლები გამოხატავდნენ შეშფოთებას რომ პროკურორებს 

აქვთ საშუაკლება გამოიყენონ სამართლებრივი ხვრელები, რათა გაახანგრძლივონ 

დაკავების ვადა.  ყოველი ახალი ბრალდება  იწყებს ცხრათვიანი პერიოდის 

ხელახალ ათვლას და პროკურორები ხშირად ელოდებოდნენ პირველადი 

ბრალდების გამო წინასწარი დაკავების პერიოდის ბოლომდე ამოწურვას, ვიდრე 

ახალ ბრალდებას გააფორმებდნენ. “საერთაშორისო გამჭვირვალობის“ 

ინფორმაციით, ამ პრაქტიკის მიზეზი აღმოჩნდებოდა ხოლმე დაკავების 

გახანგრძლივება, ზოგ შემთხვევაში პოლიტიკური მიზეზით. მაგალითად, მარტში 

პროკურატურამ გადააკვალიფიცირა არსებული ბრალდება და ახალი ბრალდება 

წარუდგინა თბილისის ყოფილ მერს და წინასწარი დაკავების ახალი ცხრათვიანი 

ვადა მოითხოვა მისი წინასწარი დაკავების პირველი ბრალდების ვადის 

ამოწურვამდე ორი კვირით ადრე. 16 სექტემბერს, საკონსტიტუციო სასამართლომ 

მიიღო გადაწყვეტილება, რომლის მიხედვით ცხრათვიანი ვადის ამოწურვის 

შემდეგ ბრალდებულის დაკავება არაკონსტიტუციურია. 

ამერიკის შეერთებული შტატების სახელმწიფო დეპარტამენტი 

დემოკრატიის, ადამიანის უფლებეთა და შრომის ბიურო 

ამნისტია: სასჯელაღსრულების სამინისტროს ინფორმაციით, სექტემბრის თვემდე 

მთავრობამ ამნისტია მიანიჭა რვა პირს, რომელთაც თავისუფლების აღკვეთა 

ჰქონდათ მისჯილი. 

 

ე. უარი სამართლიან საჯარო სასამართლოზე 

მართალია, კონსტიტუცია და კანონი ითვალისწინებს დამოუკიდებელ 

მართლმსაჯულებას და სასამართლო სისტემის რეფორმებში პროგრესი იყო 

დაფიქსირებული, მთავრობა სასამართლოს დამოუკიდებლობას  სრულად პატივს 

არ სცემდა (იხ. ნაწილი 2.ა). „საერთაშორისო გამჭვირვალობის“ ინფორმაციით, 

მოუხედავად იმსია, რომ გამოჩნდა, რომ ზოგიერთი მოსამართლე მთავრობის 

ზეწოლის ქვეშ მოექცა და პოლიტიკური გავლენა სასამართლო სისტემაზე კვლავ 

პრობლემად რჩება, სასამართლო პროცესების გამჭვრივალობა გაუმჯობესდა 

სასამართლო დარბაზებში აუდიო-ვიდეო ჩაწერის და უზენაესი სასამართლოს 

ვებგვერდზე ინფორმაციის გამოქვეყნების შედეგად. 

წლის განმავლობაში მთავრობამ განაგრძო მთავრობის ყოფილი წევრებისთვის 

ბრალის წაყენება სხვადასხვა სამსახურებრივი დანაშაულის გამო. სამსახურებრივ 

დანაშაულში ბრალდებული მაღალი რანგის 17 ყოფილი ოფიციალური პირიდან 

(პრეზიდენტი, პრემიერ-მინისტრი, მინისტრი, მინისტრის მოადგილე, მერი, 

გუბერნატორი თუ პარლამენტის წევრი), ოთხი იძებნებოდა, სამს თავისუფლების 

აღკვეთა მიესაჯა და საპყრობილეში იხდიდა სასჯელს, სამი გამართლდა, ორს 

მიესაჯა სასჯელი, მაგრამ თავისუფლების აღკვეთის გარეშე, ორს მიესაჯა 

სასჯელი, მაგრამ მოგვიანებით შეიწყალეს, ხოლო სამი გირაოთი/თავდებობით 

გაათავისუფლეს და დეკემბრის თვისთვის სასამართლო პროცესი გრძელდებოდა. 

2014 წლის დეკემბრის ანგარიშში, ეუთოს დემოკრატიული ინსტიტუტებისა და 

ადამიანის უფლებების ოფისმა (ODIHR), რომელიც 14 სასამართლო პროცესს 

მონიტორინგს უწევდა, დაასკვნა, რომ სისხლის სამართლის მართლმსაჯულებაში 

სისტემური ხარვეზები ძირს უთხრიდა სამართლიანი სასამართლოს უფლებას. 

სასამართლო პროცესებზე ადგილობრივი დამკვირვებლები ასეთ პრობლემებზე 

ამერიკის შეერთებული შტატების სახელმწიფო დეპარტამენტი 

დემოკრატიის, ადამიანის უფლებეთა და შრომის ბიურო 

გვაწვდიან ცნობებს უფრო მეტ ტიპიური საქმეების შემთხვევაში. მთავრობის 

რამდენიმე ათეულ ყოფილ საშუალო რგოლის ჩინოსანს ბრალი დასდეს 

სამსახურებრივ დანაშაულში. საიას ცნობით, ჩვეულებრივ მოსამართლეები უფრო 

მაღალი სტანდარტით განიხილავდნენ პროკურატურის მოთხოვნებს მოსმენის, 

საცხოვრებლის ჩხრეკისა და ბრალდებულების დაკავების მიმართ, თუ საქმე 

ეხებოდა მთავრობის ყოფილ მმართველ პირებს. 

ევროპის საბჭოს ადამიანის უფლებათა კომისარის, ნილს მუჟნიეკსის, და 

არასამთავრობო ორგანიზაციების კოალიციის დამოუკიდებელი და გამჭვირვალე 

მართლმსაჯულებისთვის ცნობით, მართლმსაჯულების დამოუკიდებლობა 

მნიშვნელოვანი გამოწვევების წინაშე იდგა, მათ შორის: მოსამართლეები ვერ 

ასაბუთებდნენ მათ მიერ მიღებულ გადაწყვეტილებებს, მოქმედებდა 

მოსამართლეთა შერჩევის, დანიშვნის და გადაყვანის არასაკმარისად 

გამჭვირვალე, დამსახურებაზე დაფუძნებული და მკაფიო კრიტერიუმი; ხდებოდა 

საქმეებში ჩარევა; განიხილებოდა უვადო დანიშვნისთვის გათვალისწინებული 

მოსამართლეების გამოსაცდელი ვადა; და არსებობდა გაუმჭვირვალე 

დისციპლინური პროცედურები. არასამათავრობო ორგანიზაციების 

წარმომადგენლებმა შეშფოთების მიზეად აგრეთვე დაასახელეს შეტევა 

საკონსტიტუციო სასამართლოს მოსამართლეებზე და სამართალდამცავი 

ჩინოსნების მხრიდან რეაგირების არმოხდენა. არასამთავრობო ორგანიზაციების 

კოალიციამ დამოუკიდებელი და გამჭვირვალე მართლმსაჯულებისთვის 

გამოთქვა შეშფოთება, რომ სასამართლოების ყველა დონეზე მოსამართლეთა 

შერჩევის -- ბევრი უვადო დანიშვნისას -- ხარვეზიანმა პროცესებმა 

მართლმსაჯულება შეიძლება პოლიტიკური გავლენისგან დაუცველი დატოვოს 

პოლიტიკურად მგრძნობიარე საქმეებზე. 

არასამთავრობო ორგანიზაციების ცნობით, მათ იუსტიციის უმაღლესის საბჭოს 

სხდომებზე დასწრების შესაძლებლობა ეძლეოდათ და სასამართლო სხდომები 

მათთვის შეუზღუდავად მისაწვდომი იყო, თუმცა ეჭვი შეიტანეს სასამართლო 

დანიშვნების პროცესის ობიეტურობასა და პოლიტიკურ მიუკერძოებლობაში. 

ამერიკის შეერთებული შტატების სახელმწიფო დეპარტამენტი 

დემოკრატიის, ადამიანის უფლებეთა და შრომის ბიურო 

იუსტიციის უმაღლესი საბჭოს მიერ მოსამართლეების დანიშვნის გადადებისაკენ 

არასამთავრობო ორგანიზაციების მოწოდების მიუხედავად, 25 დეკემბერს, საბჭომ 

38 მოსამართლე აირჩია, მდივნის ჩათვლით, რომლის უზენაესი სასამართლოს 

მოსამართლის ათწლიანი ვადა 2016 წლის აპრილში იწურებოდა. არასამთავრობო 

ორგანიზაციებმა და ოპოზიციურმა პარტიებმა კრიტიკა გამოთქვეს მდივნის 

დანიშვნით სავარაუდო ინტერესთა კონფლიქტის გამო და განაცხადეს, რომ 2006 

წელს სანდრო გირგვლიანის მკვლელობის მოსამართლის გადაწყვეტილება 

პოლიტიკურ გავლენაზე მიუთითებდა. კოალიციამ აღნიშნა, რომ მდივანი სხვა 

კანდიდატების რამდენიმე ინტერვიუს დაესწრო და რომ მას არასამართლიანი 

უპირატესობა მიენიჭა მისი ინტერვიუს დროს. 

სასამართლო დამკვირვებლებმა აღნიშნეს გარკვეული გაუმჯობესება 

სასამართლოს მიერ ტიიპური საქმეების სასამართლო განხილვისას. მაგალითად, 

აღკვეთის ზომის დაუსაბუთებელი მოთხოვნის დაკმაყოფილების 

გადაწყვეტილების მიღების პროცენტი გადმოცემით განაგრძობდა კლებას. თუმცა 

„საერთაშორისო გამჭვირვალობამ“ აგრეთვე აღნიშნა, რომ ზოგიერთი საქმის 

ისეთი სასამართლოებისთვის გადაცემის პრაქტიკა, რომელიც მეტი ალბათობით 

მთავრობისთვის სასურველ გადაწყვეტილებებს მიიღებდა, კვლავ პრობლემად 

რჩებოდა. 

სექტემბერში პარლამენტმა მთავარი პროკურორის შერჩევის ისეთი კანონი მიიღო, 

რომელიც საპარლამენტო ზედამხედველობას აწესებს ამ პოზიციაზე. 

კანონმდებლობის შესაბამისად  იუსტიციის მინისტრმა სამი კანდიდატურა უნდა 

წარმოადგინოს, ხოლო პროკურორებისგან, კანონმდებლებისა და სამოქალაქო 

საზოგადოების წარმომადგენლებისგან შემდგარი პროკურორთა საბჭო იღებს 

გადაწყვეტილებას, თუ რომელი კანდიდატი შესთავაზოს პრეზიდენტს და 

პარლამენტს. თუმცა ახალი პროცესი გათვლილი იყო აღმასრულებელი 

ხელისუფლების შტოს მიერ მთავარი პროკურორით მანიპულირების აღსაკვეთად, 

ვენეციის კომისიამ გამოთქვა შეშფოთება, რომ მმართველმა პარტიამ ზეგავლენა 

მოახდინა შერჩევის, დანიშვნისა და ზედამხედველობის პროცესებზე. 

ამერიკის შეერთებული შტატების სახელმწიფო დეპარტამენტი 

დემოკრატიის, ადამიანის უფლებეთა და შრომის ბიურო 

მთავარი პროკურატურა და იუსტიციის სამინისტრო პასუხისმგებელნი არიან 

პროკურორთა მიერ ეთიკის კოდექსის დარღვევის გამო დისციპლინური 

პროცედურების გამოყენებაზე. წლის განმავლობაში ხელისუფლებამ 

დისციპლინური ზომა გამოიყენა მთავარი პროკურატურის 16 პროკურორის 

შემთხვევაში. 

 

სასამართლო პროცესის პროცედურები 

ბრალდებულებს უფლება აქვთ მიიღონ ინფორმაცია დროულად და დეტალურად 

მათ წინააღმდეგ წაყენებული ბრალდების შესახებ, ისარგებლონ უფასო 

თარგმანით საჭიროების შემთხვევაში. ბრალდებულებს უფლება აქვთ დაესწრონ 

საკუთარ პროცესს და უფლება აქვთ, რომ პროცესი საჯარო იყოს, გარდა იმ 

შემთხვევებისა, როდესაც სახელმწიფო უსაფრთხოების, პირადი ან 

არასრულწლოვანთა უფლებების დაცვის მიზნით ხდება დახურული სხდომის 

ჩატარება. ზოგიერთ შემთხვევაში კანონი უშვებს შესაძლებლობას, რომ პროცესი 

ჩატარდეს ბრალდებულის გარეშე, თუ მან დატოვა ქვეყანა. ადმინისტრაციულ 

სამართალდარღვევათა კოდექსი არ ითვალისწინებს სათანადო დაცვას 

უდანაშაულობის პრეზუმფციის მხარდასაჭერად. 

ნაფიც მსაჯულთა სასამართლოს გამართვა შესაძლებელი იყო თბილისში, 

ქუთაისსა და ბათუმში, მაგრამ არა სხვაგან, ყველა იმ დანაშაულთან 

დაკავშირებით, რომელიც ეხება მკვლელობას დამამძიმებელ გარემოებებში და 

საჯარო პირების მიერ ჩადენილ დანაშაულს მათი თანამდებობაზე ყოფნის 

პერიოდში. ნაფიც მსაჯულთა შერჩევის პროცესი საჯარო იყო. ბრალდებულებს 

ნაფიც მსაჯულთა სასამართლოზე უარის თქმის შესაძლებლობა აქვთ. 

„საერთაშორისო გამჭვირვალობის“ ინფორმაციით, სასამართლო მონიტორინგის 

დროს რამდენიმე შემთხვევაში აკვირდებოდნენ დაცვის მხარის ადვოკატის 

საჩივარს საქმეთა განაწილების პროცესში. არასამთავრობოები აკრიტიკებენ 

ამერიკის შეერთებული შტატების სახელმწიფო დეპარტამენტი 

დემოკრატიის, ადამიანის უფლებეთა და შრომის ბიურო 

მოსამართლეებზე საქმეების განაწილების პროცესს გაუმჭვირვალობისა და 

არაპნოგნოზირების, აგრეთვე მანიპულაციისგან დაუცველობის გამო. 

არასამთავრობო ორგანიზაციების და სასამართლო მონიტორების ცნობით, ხშირია 

პროცესების გადადება. სისხლის სამართლის საქმეები გადაიდება კანონით 

გათვალისწინებული ცხრათვიანი წინასწარი დაკავების ვადის გადაჭარბებით, 

ხშირ შემთხვევებში იმ მიზეზით, რომ მხარეებისთვის საპროცესო შეთანხმებაზე 

მოლაპარაკების გამართვის შესაძლებლობა მიეცათ ან იმ მიზეზით, რომ მოწმე არ 

გამოცხადდა ჩვენების მისაცემად. კანონი კონრკეტულად არ აწესებს საქმის 

გამოძიების ან სასამართლო პროცესესი მაქსიმალურ ვადას, განსაზღვრულია 

მხოლოდ ის, რომ გონივრუდი ვადა უნდა იყოს. „საერთაშორისო 

გამჭვირვალობის“ ინფორმაციით, სასამართლოები ყოველთვის არ იცავენ ამ 

სტანდარტს და, ორგანიზაცია მიუთითებს, რომ მთავრობის მიერ თბილისის 

ყოფილი მერის წინააღმდეგ წარმოებული სისხლის სამართლის საქმე 2013 წელს 

ბრალის წაყენების შემდეგ ორ წელიწადზე მეტი ხნის განმავლობაში 

განიხილებოდა. „საერთაშორისო გამჭვირვალობა“ აღნიშნავს, რომ ამ პრობლემას 

უპასუხა სისხლის სამართლის საპროცესო კოდექსის 8 ივლისის საკანონმდებლო 

ცვლილებებმა, რომელიც სასამართლოს სთხოვს წინასასამართლო მოსმენების 

დასრულებიდან 24 თვის განმავლობაში გამოიტანოს გადაწყვეტილება. 

საქართველოს ახალგაზრდა იურისტთა ასოციაციამ აღნიშნა, რომ იყო 

შემთხვევები, როდესაც ბრალდებულებები ვერ იგებდნენ მოსამართლის 

განმარტებას მათი უფლებების თაობაზე, განსაკუთრებით ისეთ საქმეებზე, 

როდესაც ბრალდებული საკუთარ უფლებებს თავად იცავდა. სასამართლოებს 

ევალებათ სასამართლო სხდომის ფოტო, აუდიო ან ვიდეო ჩაწერის საშუალება 

მისცენ და მიაწოდონ ასეთი ჩანაწერები მოთხოვნის საფუძველზე.  

ბრალდებულებს უფლება აქვთ შეხვდნენ ადვოკატს მათი სურვილის მიხედვით, 

ყოველგვარი ჩარევის, ზედამხელველობის ან არაჯეროვანი შეზღუდვის გარეშე. 

ხელმოკლე ბრალდებულებს უფლება აქვთ ჰყავდეთ ადვოკატი სახელმწიფოს 

ამერიკის შეერთებული შტატების სახელმწიფო დეპარტამენტი 

დემოკრატიის, ადამიანის უფლებეთა და შრომის ბიურო 

ხარჯზე და ისარგებლონ სათანადო დროით და სივრცით დაცვის 

მოსამზადებლად. 

გაეროს ადამიანის უფლებათა საბჭოს ანგარიშში და სახალხო დამცველის 

ანგარიშში ხაზგასმულია სამართლებრივი პროცესის დროს არასათანადო 

უფლებები ადმინისტრაციული წესით დაკავებულთათვის. პრობლემები 

ადმინისტრაციული სასამართლო მოსმენის დროს მოიცავს არასათანადო დროს 

დაცვის მოსამზადებლად (ზოგჯერ 10 წუთზე ნაკლები), დაცვის მხარის 

მტკიცებულების დაუშვებლობა ან მოწმის დაკითხვაზე უარი და პოლიციის 

განცხადებების სრული გაზიარება. 

ბრალდებულებს და მათ ადვოკატებს ჰქონდათ წვდომა ბრალდების 

მტიკიცებულებაზე მათ საქმესთან დაკავშირებით სისხლის სამართლის საქმეზე 

სასამართლო წარმოების დროს და ასლების გაკეთება შეეძლოთ. ბრალდებამ უნდა 

აჩვენოს ბრალდებულს ყველა მტკიცებულება არა უგვიანეს ხუთი დღით ადრე, 

ვიდრე წინასასამართო მოსმენა დაიწყება. სასამართო პროცეზებზე 

დამკვირვებლებმა აღნიშნეს, რომბრალდება ძირითადად აკმაყოფილებდა ამ წესს, 

თუმცა იყო შემთხვევები, როდესაც ბრალდებამ არ გადასცა გამამართლებელი 

ინფორმაცია. 

ბრალდებულებს უფლება აქვთ დაუპირისპირდნენ პროკურატურას ან 

მოსარჩელის მოწმეს და წარადგინონ თავიანთი მოწმეები და მტკიცებულება. 

„საერთაშორისო გამჭვირვალობა“ აღნიშნავდა მოწმეთა განცალკევების 

პრობლემას; ზოგჯერ მოწმეებს შესაძლებლობა ჰქონდათ სასამართლო დარბაზის 

გარეთ გასაუბრებოდნენ ერთმანეთს მოსმენამდე. სასამართლო პროცესებზე 

დამკვირვებლების განცხადებით, ზოგი მოსამართლე აღასრულებდა სისხლის 

სამართლის კოდექსის სტანდარტებს, თუმცა საიას ინფორმაციით, 

მოსამართლეები ზოგიერთ შემთხვევაში გულგრილობას იჩენდნენ და არ 

ახდენდნენ რეაგირებას ბრალდებულის საჩივარზე, რომელიც ეხებოდა 

სამართალდამცველებისა და პროკურორების მხრიდან ისეთ სავარაუდო ქმედებას, 

რომელმაც ზეგავლენა იქონია ადვოკატის დახმარებით სარგებლობაზე, 

დემოკრატიის, ადამიანის უფლებეთა და შრომის ბიურო 

სასამართლო სხდომაზე დაცვის მოწმის წარდგენის ან პოლიციის ან 

პროკურატურის მოწმეების ჯვარედინი დაკითხვის შესაძლებლობაზე. 

ბრალდებულებს შეუძლიათ დაკითხონ მოწმეები ან დაუპირისპირდნენ მეორე 

მხარის მოწმეებს, წარმოადგინონ მოწმეები, და მტკიცებულებები პროცესზე. 

ბრალდებულებს პროცესზე უფლება აქვთ არ მისცენ ჩვენება საკუთარი თავის 

წინააღმდეგ ან არ ამხილონ თავიანთი თავი დანაშაულში. 

მიუხედავად იმისა, რომ ბრალდებულს უფლება აქვს გაასაჩივროს აპელაციის 

წესით სასჯელი, ქმედითი საჩივარი ადმინისტრაციული კოდექსის ფარგლებში 

რთულად მიღწევადი იყო. სისხლის სამართლის საპროცესო კოდექსის მიხედვით, 

ბრალდებულს აქვს ერთი თვის ვადა, რომ წარადგინოს საჩივარი სასამართლოს 

მიერ დაცვის მხარისათვის ჩანაწერების დაგვიანებით გადაცემიდან გამომდინარე. 

ადმინისტრაციული პატიმრობის დროს გასაჩივრების ვადა არის 48 საათი, სხვა 

შემთხვევაში 10 დღე. ადმინისტრაციულ საქმეებზე სასამართლო წარადგენდა 

ოქმებს 3 დღის დაგვიანებით და ამით ადვოკატებს აიძულებდა, საჩივარი 

პატიმრობის შემცველ საქმეებზე სასამართლო გადაწყვეტილების გარეშე 

მოემზადებინა. 

ადამიანის უფლებებზე დამკვირვებლები აღნიშნავდნენ ადმინისტრაციული 

პროცესების „ზედაპირულ“ ხასიათს და სასამართლოების უარს აპელაციის 

დაკმაყოფილებაზე სათანადო განმარტების გარეშე. საიას ინფორმაციით, სხვა 

ფაქტორები, რომელიც აპელაციის შინაარსიან განხილვას ხელს უშლიდა, იყო 

მოსამართლეების შიდა დამოუკიდებლობის ნაკლებობა, როდესაც პირველი 

ინსტანციის მოსამართლეები მათ საქმეებზე ხშირად უადგილოდ ცდილობდნენ 

მიეღოთ ინსტრუქციები ზემდგომი ინსტანციის მოსამართლეებისგან, ნაკლებია 

დროული წვდომა ქვედა ინსტანციების სასამართლოებში სხდომის სტენოგრამაზე 

და სასამართლო გადაწყვეტილებების არასათანადო სამართლებრივი დასაბუთება. 

კანონის მიხედვით, სასამართლომ უნდა დაადასტუროს, რომ საპროცესო 

შეთანხმება შედგა ძალადობის, დაშინების, მოტყუების ან უკანონო დაპირების 

გარეშე და ბრალდებულს იურიდიული დახმარებით სარგებლობის 

ამერიკის შეერთებული შტატების სახელმწიფო დეპარტამენტი 

დემოკრატიის, ადამიანის უფლებეთა და შრომის ბიურო 

შესაძლებლობა ჰქონდა. სისხლის სამართლის საპროცესო კოდექსი 

ითავლისწინებს ჯეროვან სამართლებრივ პროცედურას საპროცესო შეთანხების 

დროს, რაც მოიცავს უარს გასაჩივრების უფლების უარყოფაზე ან მოლაპარაკების 

წარმოების შესაძლებლობას. მტკიცებულებების სტანდარტი საპროცესო 

შემთანხმების დროს ითვალისწინებს, რომ მტკიცებულება საკმარისი უნდა იყოს, 

პირის დამნაშავედ საცნობად, სრულფასოვანი სასამართლო პროცესის გარეშე, და 

დააკმაყოფილებს ობიექტურ პირს, რომ დაასკვნას პირის მიერ დანაშაულის 

ჩადენა. 

არასამთავრობო ორგანიზაციები კვლავ გამოხატავდნენ შეშფოთებას 

არასრულწლოვნების საქმეების განმხილველი მომზადებული მოსამართლეების 

ჯგუფის არარსებობის გამო, რაც უზრუნველყოფს არასრულწლოვანის ასაკის, 

განსაკუთრებული საჭიროებებისა და დაუცველობის შესაბამისად მოპყრობას. 

 

პოლიტიკური პატიმრები  და დაკავებულები 

ოპოზიციური პარტია „ერთიანი ნაციონალური მოძრაობა“ და პატიმრების ოჯახის 

წევრები აცხადებენ, რომ მთავრობას ჰყავს პოლიტიკური პატიმრები და 

დაკავებულები, მათ შორის ყოფილი  შინაგან საქმეთა მინისტრი და თბილისის 

მერი, ისევე როგორც „ნაციონალურ მოძრაობასთან“ დაკავშირებული 

აქტივისტები, რომლებიც ქუთაისში დააკავეს პარლამენტის წევრზე თავდასხმის 

გამო (იხ.ნაწილი 1.დ და 2.ბ). მთავრობა საერთაშორისო და ადგილობრივ 

ორგანიზაციებს იმ პატიმრებთან შეხვედრის უფლებას აძლევს, რომლებიც 

აცხადებენ, რომ პოლიტიკური პატიმრები ან დაკავებულები არიან, და რამდენიმე 

საერთაშორისო ორგანიზაციამ წლის განმავლობაში ამ უფლებით ისარგებლა.  

 

სამოქალაქო წარმოების პროცედურები და სამართლებრივი დაცვის საშუალებები  

კონსტიტუცია უზრუნველყოფს დამოუკიდებელი და მიუკერძოებელი 

სასამართლოს უფლებას სამოქალაქო წარმოების საქმეებზე, თუმცა გამოითქვა 

ამერიკის შეერთებული შტატების სახელმწიფო დეპარტამენტი 

დემოკრატიის, ადამიანის უფლებეთა და შრომის ბიურო 

წუხილი მოსამართლეთა პროფესიონალიზმისა და მათ მიერ მიღებული 

გადაწყვეტილებების გამჭვირვალობის თაობაზე. კონსტიტუცია და კანონი 

განსაზღვრავს, რომ პირი რომელიც განიცდის ზიანს თვითნებური პატიმრობის ან 

სხვა არაკანონიერი ან თვითნებური ქმედების შედეგად, მათ შორის ადამიანის 

უფლებათა დარღვევას, უფლება აქვს შეიტანოს სამოქალაქო სარჩელი. მას უფლება 

აქვს გაასაჩივროს სასამართლოს გადაწყვეტილება სახელმწიფოს მიერ ადამიანის 

უფლებების ევროპული კონვენციის სავარაუდო დარღვევის საფუძველზე 

ადამიანის უფლებათა ევროპულ სასამართლოში, მას შემდეგ რაც ამოწურავს 

სახელმწიფოში შიდასამართლებრივი დაცვის საშუალებებს. 

 

საკუთრების დაბრუნება 

გაკეთდა განცხადებები მართლმსაჯულების სათანადო პროცესის და კანონის 

უზენაესობის პატივისცემის უგულვებელყოფის შესახებ საკუთრების უფლების 

რიგ საქმეებზე. სახალხო დამცველმა განაცხადა, რომ 2012 წლის საპარლამენტო 

არჩევნების შემდეგ ბიზნესების მრავალმა ყოფილმა მფლობელმა და პირმა 

განაცხადა მთავრობის ყოფილი წევრების მიერ მათი საკუთრების უკანონო 

წართმევის შესახებ. აგრეთვე არასამთავრობო ორგანიზაციებმაც აღნიშნეს 

რამდენიმე საქმის შესახებ, სადაც ჯგუფები აცხადებენ მთავრობის ყოფილი 

წევრების მხრიდან კერძო საკუთრების გასხვისების სახელმწიფოს უფლების 

არასწორად გამოყნების ან არასამართლიანად დაბალ ფასებში საკუთრების ხელში 

ჩაგდების მიზნით დაძალების შესახებ. სახალხო დამცველმა აღნიშნა, რომ ასობით 

პირი კვლავ ელის მთავარი პროკურატის მიერ ამ საჩივრების განხილვას. 

სახალხო დამცველის ცნობით, „გადამკვეთი რეგისტრაციის“ პრობლემა 

ბაკურიანში, ზემო სვანეთსა და აჭარაში, სადაც მთავრობამ მხოლოდ ნაწილობრივ 

ჩაატარა მიწის რეფორმა, გრძელდებოდა და შედეგად სასამართლოებში ასობით 

მიმდინარე საქმე, ხოლო სახალხო დამცველის ოფისში შესული განცხადებების 

დიდი რაოდენობა გამოიწვია. 

ამერიკის შეერთებული შტატების სახელმწიფო დეპარტამენტი 

დემოკრატიის, ადამიანის უფლებეთა და შრომის ბიურო 

წლის განმავლობაში მთავარ პროკურატურაში სამართალწარმოების დროს 

ჩადენილი დანაშაულის ახლად შექმნილი საგამოძიებო დეპარტამენტი წინა 

მთავრობის პირობებში საკუთრების უკანონოდ ჩამორთმევის განცხადებებს 

იძიებდა. წლის ბოლოსთვის დეპარტამენტმა მიიღო 581 ასეთი საჩივარი და 34 

პირს მიანიჭა „მსხვერპლის“ სტატუსი, თითოეულ შემთხვევაში მოსარჩელისთვის 

საკუთრების დაბრუნებით. ნოემბერში დეპარტამენტმა ბრალი დასდო შინაგან 

საქმეთა ყოფილ მინისტრ ივანე მერაბიშვილს და იუსტიციის ყოფილ მინისტრ 

ზურაბ ადეიშვილს საკუთრების უფლების ხელყოფასა და მოქალაქეთა ქონების 

ძალით ჩამორთმევაში. 2013 წელს თბილისის საქალაქო სასამართლომ ადეიშვილს 

დაუსწრებლად შეუფარდა წინასწარი პატიმრობა; ყოფილი იუსტიციის მინისტრი 

ქვეყნის ფარგლებს იმყოფებოდა და მის წინააღმდეგ რამდენიმე საქმე იყო 

აღძრული. 

აფხაზეთში დე-ფაქტო სამართლებრივი სისტემა უკრძალავს საკუთრების 

დაბრუნებაზე საჩივარს იმ ეთნიკურ ქართველებს, რომლებმაც 1992-93 წლების 

ომამდე, ომის პერიოდში ან ომის შემდეგ დატოვეს აფხაზეთი და შესაბამისად, 

ართმევს ქვეყნის შიგნით იძულებით გადაადგილებულ პირებს (IDP) აფხაზეთში 

საკუთრების უფლებას.  

2010 წლის ბრძანებით სამხრეთ ოსეთის დე-ფაქტო ხელისუფლებამ 

ძალადაკარგულად გამოაცხადა საქართველოს მთავრობის მიერ 1991-დან 2008 

წლამდე გაცემული უძრავი ქონების საბუთები, რომლებიც ახალგორის რაიონში 

არსებულ საკუთრებას ეხება. ბრძანებაში ასევე გაცხადებული იყო, რომ მთელი 

უძრავი ქონება ახალგორის რაიონში ეკუთვნის დე-ფაქტო ხელისუფლებას მანამ, 

სანამ „მოქალაქის“ უფლება ამ საკუთრებაზე არ დადგინდება დე-ფაქტო 

„კანონმდებლობის“ შესაბამისად, რითაც 2008 წელს გადაადგილებულ ეთნიკურ 

ქართველებს ქმედითად ართმევს საკუთრების უფლებას რეგიონში.  

 

ვ. თვითნებური ჩარევა პირად, ოჯახურ, საშინაო ცხოვრებასა ან მიწერ- მოწერაში 

დემოკრატიის, ადამიანის უფლებეთა და შრომის ბიურო 

კონსტიტუცია და კანონი კრძალავს ასეთ ქმედებებს სასამართლოს მიერ 

გაცემული ნებართვის ან კანონიერი აუცილებლობის გარეშე და უკრძალავს 

პოლიციას საცხოვრებელი ადგილის ჩხრეკას, თანხმობის გარეშე ელექტრონულ 

თვალთვალს ან დაკვირვებას ორდერის გარეშე. არასამთავრობო ორგანიზაციებმა, 

მედიასაშუალებებმა და სხვებმა განაცხადეს, რომ მთავრობა არ იცავდა ამ 

აკრძალვებს. საზოგადოება იყო შეშფოთებული , რომ მთავრობა პოლიტიკურ 

ოპოზიციას უთვალთვალებდა. 

31 მარტს ძალაში შევიდა კანონი პერსონალურ მონაცემთა დაცვის შესახებ. მის 

ფარგლებში ახალი „ორგასაღებიანი“ სისტემა (ტერმინი „გასაღები“ ეხება 

სატელეკომუნიკაციო ქსელებზე პირდაპირი წვდომის შესაძლებლობას) ზრდის 

კონტროლს უსაფრთხოების სამსახურების ელქტრონული თვალთვალის 

შესაძლებლობაზე, რადგან ავალდებულებს შინაგან საქმეთა სამინისტროს, რომ 

მიიღოს სასამართლოს თანხმობა და პერსონალური მონაცემების დაცვის 

ინსპექტორის ნებართვა, ვიდრე თვალთვალს განახორციელებს. ეს დებულება არ 

ეხება ინტერნეტის მონაცემებს. კანონი განსაზღვრავს, რომ პრემიერ-მინისტრი 

ნიშნავს და ათავისუფლებს მონაცემთა ინსტრუქტორს. სახალხო დამცველის 

ოფისმა და არასამთავრობო ორგანიზაციების ჯგუფმა კამპანია აწარმოეს კანონის 

წინააღმდეგ და მის არაკონსტიტუციურობასთან დაკავშირებით 

ინდივიდუალური საჩივრები შეიტანეს. საკონსტიტუციო სასამართლოში 

შეტანილი საჩივრები ეხებოდა კანონის მიერ პირადი ცხოვრების საიდუმლოს 

კონსტიტუციური უფლების დარღვევას, რადგან შინაგან საქმეთა სამინისტროს 

ენიჭება სატელეკომუნიკაციო ოპერატორების სერვერებზე პირდაპირი წვდომის 

უფლება. შემდეგ მოხდა საჩივრების კონსოლიდირება და ეს საქმე წლის ბოლოსაც 

გრძელდებოდა. 

1 აგვისტოს, ივლისში მიღებული კანონის შედეგად (იხ. ნაწილი 1.დ), მთავრობამ 

შექმნა ახალი სახელმწიფო უსაფრთხოების სააგენტო, რომელიც შიდა 

თვალთვალის ოპერაციებზეა პასუხისმგებელი. არასამთავრობოებმა გამოთქვეს 

კრიტიკა კანონის მიმართ, რადგან შეიქმნა ახალი სააგენტო გადაჭარბებული 

დემოკრატიის, ადამიანის უფლებეთა და შრომის ბიურო 

ძალაუფლებით, დუბლირებული ფუნქციით და სამსახურებრივი 

უფლებამოსილების გადამეტების მაღალი რისკით, მათ შორის პოლიტიკური 

მიზნებისთვის. ჯგუფის კრიტიკა ეხებოდა კანონით გათვალისწინებული 

სააგენტოს ხელმძღვანელის დანიშვნისა და გადაყენების პროცედურებს და მის 

ბუნდოვნებას სააგენტოს სტრატეგიული მიზნებისა და პოლიტიკის 

პრიორიტეტების განსაზღვრისას. სახალხო დამცველის ოფისმა შეშფოთება 

გამოხატა, რომ კანონი არ განსაზღვრავს სააგენტოს მიერ თვალთვალის შედეგად 

ცოცხალ დროში ინფორმაციის მოპოვებაზე ზედამხედველობას და აღნიშნა,  რომ 

კანონი სააგენტოს სისხლის სამართლის საპროცესო კოდექსისგან 

დამოუკიდებლად საიდუმლო გამოძიების წარმოების სამართლებრივ საფუძველს 

უქმნის. 

“ინფორმაციის თავისუფლების განვითარების ინსტიტუტის“ მაისის თვის 

ანგარიშის მიხედვით, თბილისის საქალაქო სასამართლოში სამთავრობო 

სტრუქტურების მიერ საიდუმლო თვალთვალზე ნებართვის მისაღებად შეტანილი 

მოთხოვნების რაოდენობა შემცირდა 2011 წლის 7 195-დან 2014 წლის 1 074-მდე, 

ხოლო თახმობის მიცემის პროცენტი დაეცა 2011 წლის დაახლოებით 100 %-დან 

2014 წლის 83%-მდე.  

 

ნაწილი 2. სამოქალაქო თავისუფლებების პატივისცემა, მათ შორის:  

ა) სიტყვისა და პრესის თავისუფლება 

კონსტიტუცია და კანონმდებლობა უზრუნველყოფს სიტყვის და პრესის 

თავისუფლებას და მოქალაქეებიც ძირითადად თავისუფლად სარგებლობდნენ ამ 

უფლებით, თუმცა გაკეთდა განცხადებები, რომ მთავრობა ზოგჯერ სათანადოდ 

არ იცავდა მათ. ჟურნალისტებმა, არასამთავრობო ორგანიზაციების 

წარმომადგენლებმა და საერთაშორისო თანამეგობრობამ გამოთქვეს შეშფოთება 

მედია პლურალიზმის გარემოსთან დაკავშირებით, რომელიც ეხებოდა ოთხი 

წამყვანი სატელევიზიო მაუწყებლის გარშემო შექმნილ ვითარებას, მათ შორის 

დემოკრატიის, ადამიანის უფლებეთა და შრომის ბიურო 

წამყვანი „რუსთავი 2“-ს სადგურს. პარლამენტის მიერ „საქართველოს 

საზოგადოებრივი მაუწყებლის“ რესტრუქტურირებული სამეთვალყურეო საბჭოს 

ყველა ცხრა წევრის ვერშერჩევა მიყოლებით მეორე წლის განმავლობაში 

ამძაფრებდა შეშფოთებას შერჩევის პროცესის პოლიტიზერაბასთან და 

სახელმწიფოს მიერ დაფინანსებული სატელევიზიო და რადიო გამოცემების მიერ 

პროგრამების წარმოებაზე პასუხისმგებლობის შესრულების შესაძლებლობაზე 

ნეგატიურ გავლენასთან დაკავშირებით. 

 

სიტყვისა და გამოხატვის თავისუფლება:  

თუმცა ადამიანებს ჩვეულებრივ თავისუფლად შეეძლოთ მთავრობის კრიტიკა 

დასჯის გარეშე, დემოკრატიის თემაზე მომუშავე არასამთავრობო ორგანიზაციებმა 

გამოთქვეს შეშფოთება, რომ მთავრობის მოქმედი და ყოფილი მაღალჩინოსნების 

მხრიდან სამოქალაქო საზოგადოების საჯარო კრიტიკა, მათ შორის 

არასამთავრობო ორგანიზაციების ცალკეული ლიდერების გამოძიებისკენ 

მოწოდებები, შედეგად იწვევდა ჟურნალისტებისა და სამოქალაქო სექტორის 

აქტორების თვითცენზურას. 

 

პრესისა და მედიის თავისუფლება: დამოუკიდებელი მედია ძალიან აქტიურია და 

გამოხატავს შეხედულებების მრავალფეროვნებას. ამავე დროს, მედია კვლავ რჩება 

პოლიტიკურად პოლარიზებული და საზოგადოებას უზრუნველყოფს ობიექტურ, 

ნეიტრალურ ახალ ამბებზე მხოლოდ შეზღუდული წვდომით. 

ტელევიზია ყველაზე გავლენიან მედიის სახეობად და მიმდინარე მოვლენებზე 

ინფორმაციის მიღების ძირითად წყაროდ რჩებოდა მოსახლეობის დაახლოებით 

85%-სთვის. მთავარი სატელევიზიო სადგურები გამოხატავდნენ პოლიტიკურ 

მიკერძოებას, თუმცა უფრო ნაკლებად, ვიდრე წინა წლებში. მთავრობის 

მაღალჩინოსნები ზოგიერთ მედია საშუალებას პერიოდულად აკრიტიკებდნენ და 

პრო-ოპოზიციურ მიკერძოებას აბრალებდნენ.  

ამერიკის შეერთებული შტატების სახელმწიფო დეპარტამენტი 

დემოკრატიის, ადამიანის უფლებეთა და შრომის ბიურო 

სატელევიზიო სადგურების მფლობელებსა და ფინანსებზე ინფორმაციის 

ხელმისაწვდომობა გაუმჯობესდა. „საერთაშორისო კვლევისა და გაცვლების 

საბჭომ“ აღნიშნა, რომ „გაურკვევლობა ეროვნული მაუწყებლების მფლობელებზე 

აღარ არსებობს“, რადგან სამართლებრივი მოთხოვნები მედია საშუალებებს 

ავალდებულებს მათი საქმიანობისა და დაფინანსების დეტალური ანგარიშების 

წარდგენას. „საერთაშორისო გამჭვირვალობა - საქართველოს“ მტკიცებით, ახალი 

მოთხოვნების მიხედვით მაუწყებლების მიერ წარდგენილი მონაცემები კვლავ არ 

ქმნიდა საკმარის სიცხადეს, განსაკუთრებით მათი დაფინანსების დადგენასთან 

დაკავშირებით. 

ზოგიერთი მედია საშუალება, დარღვევების მონიტორინგის ჯგუფები და 

არასამთავრობო ორგანიზაციები გამოხატავდნენ შეშფოთებას მედია 

პლურალიზმის შემზღუდველი გარემოსა და მედიაში პოლიტიკური ჩარევის 

გამო, რაც განსაკუთრებულად დაუცველს ხდიდა მთავრობის კრიტიკოსებს. 

გამოითქვა შეშფოთება ქვეყანაში ყველაზე დიდი აუდიტორიის სატელევიზიო 

სადგურის, „რუსთავის 2“-ს, მიმართ მთავრობის ჩარევის გამო და სასამართლოს 

დამოუკიდებლობასთან დაკავშირებით. „რუსთავი 2“-მა განაცხადა მთავრობის 

ჩარევის შესახებ 5 აგვისტოს თბილისის საქალაქო სასამართლოს მოსამართლის 

გააწყვეტილებით კომპანიის ქონების დაყადების შესახებ ერთ-ერთი წინა 

მფლობელის სარჩელის ფარგლებში. 10 აგვისტოს, შვიდი წამყვანი არასამთავრობო 

ორგანიზაციების ჯგუფმა გააკეთა განცხადება, რომ სასამართლოს განჩინება 

„რუსთავი 2“–ის ქონების დაყადაღების თაობაზე არ შეესაბამება დასაბუთების 

სტანდარტს და იწვევს სატელევიზიო სადგურის უფლებების არაპროპორციულ 

შეზღუდვას. არასამთავრობო ორგანიზაციებმა აგრეთვე აღნიშნეს, რომ „ერთი 

შეხედვით კერძო სუბიექტებს შორის მიმდინარე სამართლებრივი დავა“ 

კითხვებს ბადებს პოლიტიკური გავლენის შესახებ. 10 აგვისტოს გაკეთებულ 

ცალკე განცხადებაში საია კითხვის ქვეშ აყენებდა სასამართლოს 

გადაწყვეტილების დასაბუთებასა და პროპორციულობას და აღნიშნავდა, რომ 

სატელევიზიო სადგურის მაყურებლების დიდი აუდიტორიის 

ამერიკის შეერთებული შტატების სახელმწიფო დეპარტამენტი 

დემოკრატიის, ადამიანის უფლებეთა და შრომის ბიურო 

გათვალისწინებით საზოგადოებრივ ინტერესზე „შეუქცევადი ზიანის“ მიყენების 

რისკი არ იყო გათვალისწინებული. ოქტომბრის შუა რიცხვებში, ყოფილმა 

პრეზიდენტმა და ოპოზიციის ლიდერმა სავარაუდოდ მოუწოდა 

„რევოლუციური სცენარით“ სასამართლოს გაწყვეტილებისადმი 

წინააღმდეგობის გაწევისკენ, უცხოურ ვებგვერდზე გამოქვეყნებული ჩანაწერის 

მიხედვით. 

3 ნოემბერს, სასამართლომ გადაწყვეტილება „რუსთავი 2“-ის ყოფილი 

მფლობელის მოსარჩელის სასარგებლოდ მიიღო და მას კომპანიის წილის 100% 

მიანიჭა. მოგვიანებით მან მიიღო გადაწყვეტილება დროებითი ადმინისტრაციის 

წევრების დანიშვნის შესახებ, რომლებიც „რუსთავი 2“-ის გენერალურ 

დირექტორს და ფინანსურ დირექტორს ჩაანაცვლებდნენ. გადაწყვეტილების 

მიღებით მოსამართლემ კითხვის ქვეშ დააყენა „რუსთავი 2“-ის  სარედაქციო 

პოლიტიკა და ახალ მმართველებს, რომლებსაც ყოფილი მეპატრონის სარჩელში 

წილი ჰქონდათ, სატელევიზიო სადგურის ჟურნალისტების შეცვლისა და 

სამართლებრივი საქმის წარმოების უფლებამოსილება მიანიჭა. 30 ნოემბერს, 

სააპელაციო სასამართლომ დროებითი მმართველების შესახებ დანიშვნის 

განჩინება გააუქმა და მისცა საშუალება გენერალურ დირექტორს და ფინანსურ 

დირექტორს თანამდებობები შეენარჩუნებინათ.  

თუმცა მთავრობა ამტკიცებდა, რომ „რუსთავი 2“-ის საქმე კერძო სუბიექტებს 

შორის მიმდინარე სამართლებრივი დავაა, პირველი ინსტანციის მოქმედებები 

ფართოდ იქნა აღქმული, როგორც „რუსთავი 2“-ის სარედაქციო პოლიტიკის 

შეცვლის მცდელობა, რომელიც ხშირად ოპოზიციური „ერთიანი ნაციონალური 

მოძრაობის“ თანამგრძნობ შეხედულებებს იზიარებდა. ბევრისთვის, 

სასამართლო გადაწყვეტილებამ აგრეთვე მედიის თავისუფლების, პოლიტიკური 

პლურალიზმისა და მართლმსაჯულების დამოუკიდებლობისადმი მთავრობის 

ერთგულება დააყენა ეჭვქვეშ. 6 ნოემბერს, თბილისში დიპლომატიური მისიების 

ჯგუფმა ერთობლივი განცხადება გაავრცელა, სადაც შეშფოთება გამოითქვა 

„რუსთავი 2“-ში დროებითი მმართველების დანიშვნის გადაწყვეტილების გამო, 

ამერიკის შეერთებული შტატების სახელმწიფო დეპარტამენტი 

დემოკრატიის, ადამიანის უფლებეთა და შრომის ბიურო 

და აღინიშნა, რომ იგი წარმოშობს „სერიოზულ კითხვებს ქვეყანაში 

მართლმსაჯულების დამოუკიდებლობასა და მედიის თავისუფლების ხარისხთან 

დაკავშირებით“. 

პრეზიდენტის გამოკლებით, მთავრობის წევრები „რუსთავი 2“-თან 

დაკავშირებულ მოვლენებს ძირითადად ნაკლებ მნიშვნელოვნად 

წარმოაჩენდნენ. 

 

ძალადობა და შევიწროვება: პოლიციის მხრიდან ჟურნალისტებზე ფიზიკური და 

სიტყვიერი თავდასხმის შესახებ რამდენიმე განცხადება გაკეთდა. 15 სექტემბერს, 

ოზურგეთში პრემიერ-მინისტრის ვიზიტის დროს, „მაესტროს“ სატელევიზიო 

ჟურნალისტი პოლიციელმა სავარაუდოდ „გვერდით გაიყვანა“ პრემიერ-

მინისტრისთვის „არაკომფორტული“ კითხვის დასმის გამო და დაემუქრა 

„მოშორებით“ და „აორთქლებით“. შინაგან საქმეთა სამინისტრომ განაცხადა, რომ 

გენერალური ინსპექცია ამ საქმეს შეისწავლიდა. ოფიცერმა მოგვიანებით 

განაცხადა, რომ არ იცოდა, თუ მამაკაცი ჟურნალისტი იყო და ირწმუნებოდა, რომ 

ჟურნალისტს მედიის წარმომადგენლის აღმნიშვნელი ნიშანი არ ჰქონდა. საიამ 

სამინისტროს მიმართ კრიტიკა გამოთქვა ჟურნალისტის განცხადების 

გამოძიების გარეშე დატოვების გამო. 

ოფიციალური პირები აგრეთვე განაგრძობდნენ მედია გამოცემების სიტყვიერ 

შევიწროვებას. მაგალითად, მარტში გამართული პრესკონფერენციის დროს 

პრემიერ-მინისტრმა მედია გამოცემებს ბრალი დასდო სამთავრობო პროექტების 

არასაკმარის გაშუქებაში, „ქაოსის“ ჩვენებაში და ქვეყანაში ნამდვილი 

ვითარებისგან განსხვავებით „აბსოლუტურად სხვა რეალობის შექმნაში“.  

„რუსთავი 2“-ის მფლობელებთან დაკავშირებული დავის ფარგლებში ყურადღება 

მიიქცია ტელევიზია „რუსთავი 2“-ის ერთ-ერთი დამფუძნებლის, ეროსი 

კიწმარიშვილის გარდაცვალებამ 2014 წლის ივლისში. მიუხედავად იმისა, 

გამოძიებამ, რომელიც მიმდინარეობს, გარდაცვალების მიზეზად 

ამერიკის შეერთებული შტატების სახელმწიფო დეპარტამენტი 

დემოკრატიის, ადამიანის უფლებეთა და შრომის ბიურო 

თვითმკვლელობის ვერსია განიხილა, კიწმარიშვილის ნათესავებმა კითხვის ქვეშ 

დააყენეს ეს სამუშაო ვერსია და აღნიშნეს, რომ კიწმარიშვილი იყო ერთ-ერთი, 

ვინც მედია საშუალების მფლობელობის დეტალური ისტორია იცოდა. 

 

ცენზურა და შინაარსის შეზღუდვები: თუმცა განცხადება მთავრობის მიერ 

მედიის პირდაპირ ან ირიბ ცენზურაზე არ გაკეთებულა, ტელევიზია „იმედიდან“ 

და „საქართველოს საზოგადოებრივი მაუწყბლიდან“ აგვისტოს ბოლოს-

სექტემბრის დასაწყისში პოპულარული სატელევიზიო წამყვანების უეცარმა 

მოხსნამ, არასამთავარობო ორგნიზაციებს, მედია პროფესიონალებსა და 

მმართველი კოალიციის ზოგ წევრს გაუჩინა კითხვები მედიაში პოლიტიკური 

ჩარევის შესახებ.  

29 აგვისტოს, ქვეყანაში მეორე წამყვანმა ტელევიზიამ, „იმედმა“ უეცრად 

გამოაცხადა ორი პოპულარული პოლიტიკური ტოკშოუს გაუქმებისა და შოუს 

კარგად ცნობილი წამყვანის ინგა გრიგოლიას მოხსნის შესახებ. გრიგოლიამ 

განაცხადა, რომ პროგრამების გაუქმება და მისი უეცარი მოხსნა პოლიტიკურად 

მოტივირებული იყო და აღნიშნა, რომ გადაცემები ტელევიზიის ყველაზე 

მაღალრეიტინგულ პროგრამებს წარმოადგენდა და მანამდე არ მიუღია 

შეტყობინება „იმედის“ მენეჯერების შოუებით უკმაყოფილების შესახებ. 31 

აგვისტოს, პრეზიდენტ მარგველაშვილის ადმინისტრაციამ მედიაში შექმნილი 

მდგომარეობა შეაფასა როგორც საგანგაშო, 2016 წლის საპარლამენტო არჩევნების 

წინ ახალი პოლიტიკური სეზონის დასაწყისში. სექტემბრის დასაწყისში, 

ტელევიზია „იმედმა“ გამოაცხადა გადაცემების მხოლოდ დროებით შეჩერების 

შესახებ, ვიდრე მოხდებოდა ახალი ფორმატით და წამყვანებით მათი ეთერში 

გაშვება. ქვეყანაში სამაუწყებლო მედიის მარეგულირებელმა საჯაროდ მიუთითა, 

რომ არხის ლიცენზია მას სოციალურ-პოლიტიკური გადაცემების გაშვებას 

ავალდებულებდა. 

ამერიკის შეერთებული შტატების სახელმწიფო დეპარტამენტი 

დემოკრატიის, ადამიანის უფლებეთა და შრომის ბიურო 

არასამთავრობო გავლენა: მედიაზე დამკვირვებლების, არასამთავრობო 

ორგანიზაციების წარმომადგენლებისა და ოპოზიციური პოლიტიკოსების 

განაცხადებით, ყოფილი პრემიერ-მინისტრი განაგრძობდა გავლენის მოხდენას 

მთავრობასა და მართლმსაჯულებაზე, მათ შორის პირველი ინსტანციის 

სასამართლოს გადაწყვეტილებებზე ტელევიზია „რუსთავი 2“-ის მფლობელების 

წინააღმდეგ. 

მედია სამხრეთ ოსეთის და აფხაზეთის სეპარატისტულ რეგიონებში კვლავ 

მკაცრად შეზღუდული რჩებოდა დე-ფაქტო ხელისუფლების და რუსული 

საოკუპაციო ძალების მხრიდან. 

 

პრესის თავისუფლების გაფართოებაზე მიმართული ქმედებები: ანალოგურიდან 

ციფრულ მაუწყებლობაზე გადასვლამ, რაც შემოდგომის დასაწყისში დასრულდა, 

სატელევიზიო მაუწყებლებისთვის ნებართვის მიღების პროცესის გამარტივება 

გამოიწვია. გადასვლამ გაზარდა ერთ სიხშირეზე მაუწყებელი სატელევიზიო 

არხების რაოდენობა, რითაც შინაარსის შექმნისა და განაწილების 

შესაძლებლობები გააფართოვა. მცირე სატელევიზიო მაუწყებლების დაფარვის 

არეალიც აგრეთვე გაიზარდა და მისცა მათ ეროვნული მასშტაბით 

მაუწყებლობის შესაძლებლობა, ხოლო ეროვნულ მაუწყებლებს რეგიონების 

მიხედვით განსხვავებული კონტენტის მიწოდების შესაძლებლობა მისცა. 

სიგნალის გადაცემის ხარჯები შემცირდა და ამან მაუწყებლებს შინარსის 

გაზრდისა და გამრავალფეროვნების საშუალებაც მისცა. 

 

ინტერნეტის თავისუფლება 

აფხაზეთის და სამხრეთ ოსეთის გარდა, მთავრობას არსად შეუზღუდავს და არ 

შეუწყვეტია ინტერნეტზე ხელმისაწვდომობა და არ უკონტროლებია ონლაინ- 

კონტენტი. არ გავრცელებულა სანდო ინფორმაცია, რომ მთავრობა თვალყურს 

ადევნებს კერძო ონლაინ ურთიერთობებს შესაბამისი იურიდიული 

ამერიკის შეერთებული შტატების სახელმწიფო დეპარტამენტი 

დემოკრატიის, ადამიანის უფლებეთა და შრომის ბიურო 

უფლებამოსილების გარეშე. წლის განმავლობაში „ფრიდომ ჰაუსმა“ ინტერნეტის 

თავისუფლების სტატუსი ქვეყანაში შეაფასა, როგორც „თავისუფალი“ და 

საქართველოში მოქმედი „ინფორმაციის თავისუფლების განვითარების 

ინსტიტუტის“ ცნობით, ონლაინ ახალი ამბების საშუალებების მთავრობის 

ზეწოლის ქვეშ მოხვედრის შესახებ ინფორმაცია არ ყოფილა. მიუხედავად ამისა, 

არასამთავრობო ორგანიზაციები კრიტიკას გამოთქვამდნენ ასეთი მონიტორინგის 

არასაკმარისი ზედამხედველობის გამო. „საერთაშორისო სატელეკომუნიკაციო 

კავშირის“ სტატისტიკის მიხედვით, 2014 წელს მოსახლეობის დაახლოებით 49 

პროცენტი სარგებლობდა ინტერნეტით. მომსახურების მაღალი ფასები და 

შეუსაბამო ინფრასტრუქტურა ზღუდავდა ინტერნეტის ხელმისაწვდომობას, 

განსაკუთრებით სოფლად მცხოვრები ან დაბალი შემოსავლების მქონე 

პირებისთვის. 

ინტერნეტის თავისუფლების შესახებ აფხაზეთსა და სამხრეთ ოსეთში საკმარისი 

ინფორმაცია არ იყო ხელმისაწვდომი. 

 

აკდემიური თავისუფლება და კულტურული ღონისძიებები 

არ გაკეთებულა დადასტურებული განცხადება ხელისუფლების მიერ აკადემიური 

თავისუფლებისა და კულტურული ღონისძიებების შეზღუდვის შესახებ. 

 

ბ. მშვიდობიანი შეკრებისა და გაერთიანების თავისუფლება  

შეკრების თავისუფლება 

კონსტიტუცია და კანონი ძირითადად უზრუნველყოფს შეკრების თავისუფლებას 

და ხელისუფლება ჩვეულებრივ გასცემდა შეკრების ნებართვებს; თუმცა 

მთავრობის მიერ შეკრების თავისუფლების დაცვა არ იყო თანმიმდევრული. იყო 

შემთხვევები, როდესაც პოლიციამ დააპატიმრა ან ვერ დაიცვა მშვიდობიანი 

შეკრების მონაწილეები კონტრ-დემონსტრაციის მონაწილეთაგან. ადამიანის 

უფლებათა დამცველმა ორგანიზაციებმა შეშფოთება გამოხატეს კანონში 

ამერიკის შეერთებული შტატების სახელმწიფო დეპარტამენტი 

დემოკრატიის, ადამიანის უფლებეთა და შრომის ბიურო 

არსებული დებულებების გამო, როგორებიცაა პოლიტიკური პარტიების და სხვა 

ორგანიზაციების მიერ ხუთი დღით ადრე შეტყობინების მიწოდება ადგილობრივი 

ხელისუფლებისთვის შეკრების მთავარ ქუჩაზე დაგეგმვის შესახებ, რითაც 

სპონტანური დემონსტრაციების თავიდან აცილება ხდება.  

სახალხო დამცველის ოფისი და არასამთავრობო ორგნიზაციები კრიტიკას 

გამოთქვამდნენ და გაუმართლებლად აფასებდნენ ოქტომბრის თვეში ტელევიზია 

“რუსთავი 2“-ის სამი მხარდამჭერის დაკავებას ქუთაისში პარლამენტის შენობის 

წინ გამართულ შეკრებაზე. ამ სამმა პირმა სავარაუდოდ „ქართული ოცნების“ 

პარლამენტის წევრზე შეტევა მიიტანა და მათ ბრალად ხულიგნობა დაედოთ. 

ერთობლივ განცხადებაში, 11 არასამთავრობო ორგანიზაცია წინასწარ დაკავებებს 

„პოლიტიკური მიზეზებით მოტივირებული შერჩევითი სამართალის მაგალითს“ 

უწოდებს. არასამთავრობო ორგანიზაციებმა განსხვავება დაინახეს იმაში, რომ 

„რუსთავი 2“-ის მხარდამჭერები დააპატიმრეს და წინასწარი პატიმრობა 

შეუფარდეს, ხოლო, როდესაც საკონსტიტუციო სასამართლოს წევრებმა 

პროტესტის მონაწილეებისგან დაცვა ითხოვეს, ხელისუფლებას რეაგირება არ 

მოუხდენია, აგრეთვე ხელისუფლების რეაგირებაში „ერთიანი ნაციონალური 

მოძრაობის“ პარლამენტის წევრებზე შეტევების დროს, როდესაც დამნაშავეებს 

აჯარიმებდნენ ან აკავებდნენ და შემდეგ გაფრთხილებით ათავისუფლებდნენ.  

ლესბოსელების, გეების, ბისექსუალების, ტრანსგენდერებისა და ინტერსექსების 

(ლგბტი) საზოგადოებამ ჰომოფობიის წინააღმდეგ საერთაშორისო დღე (IDAHOT) 

17 მაისს აღნიშნეს მშვიდობიანი საჯარო ღონისძიებით, რომელიც გაძლიერებული 

დაცვის ქვეშ ჩატარდა. თუმცა შედეგი ჩაითვალა საგრძნობ გაუმჯობესებად წინა 

წლებთან შედარებით, ზოგიერთმა აქტივისტმა აღნიშნა, რომ შეკრების 

თავისუფლება კვლავ შეზღუდული რჩება ამ საზოგადოების წევრებისთვის 

დაწესებული უსაფრთხოების ზომებიდან გამომდინარე (იხ. ნაწილი 6, ძალადობა, 

დისკრიმინაცია და სხვა დანაშაული სექსუალური ორიენტაციის და გენდერული 

იდენტობის საფუძველზე). 

დემოკრატიის, ადამიანის უფლებეთა და შრომის ბიურო 

გაერთიანების თავისუფლება 

კონსტიტუცია და კანონი უზრუნველყოფს გაერთიანების თავისუფლებას, მაგრამ 

მთავრობის მხრიდან ამ უფლების პატივისცემა შერჩევით ხასიათს ატარებდა. 

მიღებული ცნობებით, მთავრობის ზოგიერთი წარმომადგენელი და მმართველი 

პარტიის მხარდამჭერი ზეწოლას ახდენდნენ პოლიტიკური ოპოზიციის 

ლიდერებზე და მხარდამჭერებზე, ცენტრალური და ადგილობრივი მთავრობების 

თანამშრომლებზე, მასწავლებლებზე და პროფკავშირების წევრებზე, მათ შორის 

თვალთვალით (იხ. ნაწილი 1.ვ) და სამსახურიდან გათავისუფლების მუქარით თუ 

მუქარის შესრულებით (იხ. ნაწილი 7).  

ოქტომბრის შუა რიცხვებში თბილისსა და რამდენიმე სხვა რეგიონში „ერთიანი 

ნაციონალური მოძრაობის“ ოფისებზე შეტევა მიიტანეს., გადმოცემის თანახმად ამ 

შეტევებში იყვნენ ჩართული „ქართული ოცნების“ აქტივისტები და ადგილობრივი 

მთავრობის წარმომადგენლები. თერთმეტმა არასამთავრობო ორგანიზაციამ 

ერთობლივი განცხადება გაავრცელა, რომ ამ შეტევების დრო და ხასიათი წინასწარ 

დაგეგმვაზე მიუთითებდა. არასამთავრობო ორგანიზაციებმა კრიტიკა გამოთქვეს 

სამართალდამცავების მიმართ  რეაგირების არქონის გამო და მოუწოდეს, რომ 

ძალადობასა და ძალადობის მუქარაზე მუდმივად მოახდინონ რეაგირება. 

არასამთავრობო ორგანიზაციებმა აღნიშნეს განსხვავება „ერთიანი ნაციონალური 

მოძრაობის“ პარლამენტის წევრების მიმართ ძალადობის და მათზე ფიზიკური 

თავდასხმის არაერთ ფაქტზე ოფიციალური რეაგირების არქონას შორის და 

სატელევიზიო კომპანია „რუსთავი 2“-ს მხარდამჭერ აქციაზე ზოგიერთი 

მონაწილის დაპატიმრებას, პასუხისგებაში მიცემას და დაკავებას შორის (იხ. 

ნაწილი 2.ა და 2.ბ). 

„ერთიანი ნაციონალური მოძრაობის“ ოფისებზე თავდასხმა მოხდა ცოტა ხნის 

შემდეგ, რაც უცხოურ ვებგვერდზე ხელახლა გამოქვეყნდა „ერთიანი 

ნაციონალური მოძრაობის“ მმართველობის დროინდელი ციხის წამების 

ვიდეომასალა. თავდასხმის შემდეგ მაშინდელმა პრემიერ-მინისტრმა 22 

ოქტომბერს განაცხადა, რომ „ერთიანი ნაციონალური მოძრაობას“ „არ აქვს 

უფლება“ დარჩეს პოლიტიკაში და რომ აგრესია „ერთიანი ნაციონალური 

მოძრაობის“ მიმართ „ბუნებრივია“. არასამთავრობო ორგანიზაციებმა აღნიშნეს, 

რომ მისი კომენტარი ძალადობას ამართლებდა. 

 

გ. რელიგიის თავისუფლება  

იხილეთ სახელმწიფო დეპარტამენტის ანგარიში მსოფლიოში რელიგიის 

თავისუფლების შესახებ  მისამართზე www.state.gov/religiousfreedomreport/ .  

 

დ. გადაადგილების თავისუფლება, იძულებით გადაადგილებული პირები, 

ლტოლვილთა დაცვა და მოქალაქეობის არმქონე პირები 

კანონი ითვალისწინებს მოქალაქეთა გადაადგილების თავისუფლებას ქვეყნის 

შიგნით, საზღვარგარეთ, ემიგრაციასა და რეპატრიაციას, მაგრამ აფხაზეთსა და 

სამხრეთ ოსეთში დე-ფაქტო ხელისუფლება და რუსეთის საოკუპაციო ძალები 

ზღუდავდნენ ამ თავისუფლებას. მთავრობა თანამშრომლობს გაეროს 

ლტოლვილთა უმაღლეს კომისარიატთან (UNHCR) და სხვა ჰუმანიტარულ 

ორგანიზაციებთან, რომ უზრუნველყოს იძულებით გადაადგილებულ პირთა 

(IDP), ლტოლვილთა, დაბრუნებულ ლტოლვილთა, თავშესაფრის მაძიებელთა, 

მოქალაქეობის არმქონე პირთა და გასაჭირში ჩავარდნილ სხვა პირთა დაცვა და 

დახმარება. 

გადაადგილება ქვეყნის ფარგლებში: კანონი აწესებს შეზღუდვას უცხოელების 

აფხაზეთსა და სამხრეთ ოსეთში შესვლასა და გასვლაზე. არ ყოფილა ცნობები, რომ 

საქართველოს ხელისუფლებამ უსამართლოდ შეზღუდა რომელიმე 

საერთაშორისო ჰუმანიტარული ორგანიზაცია. რუსეთისა და აფხაზეთის დე-

ფაქტო ხელისუფლების წარმომადგენლებმა საერთაშორისო ორგანიზაციებს 

საქმიანობის შესაძლებლობები შეუზღუდეს აფხაზეთში. რუსეთისა და სამხრეთ 

ოსეთის დე-ფაქტო ხელისუფლების წარმომადგენლებმა სამხრეთ ოსეთში 

http://www.state.gov/religiousfreedomreport/

დემოკრატიის, ადამიანის უფლებეთა და შრომის ბიურო 

რეგულარული შესვლა აუკრძალეს ფაქტობრივად ყველა საერთაშორისო 

ორგანიზაციას, მათ შორის ჰუმანიტარულ ორგანიზაციებს. 

დე-ფაქტო ხელისუფლებამ და რუსეთის ძალებმა აფხაზეთისა და სამხრეთ 

ოსეთის ოკუპირებულ რეგიონებში შეზღუდეს ადმინისტრაციულ საზღვრებზე 

ადგილობრივი მოსახლეობის გადასვლა სამედიცინო დახმარების, საპენსიო 

მომსახურების, რელიგიური მსახურებისა და განათლების საჭიროებებისთვის. ეს 

შეზღუდვები კიდევ უფრო გამკაცრდა რუსული „ბორდერიზაციის“ 

გააქტიურებით ორივე ადმინისტრაციულ სასაზღვრო ხაზზე, რამაც კიდევ უფრო 

შეზღუდა გადაადგილების თავისუფლება და შექმნა ფიზიკური ბარიერი, 

რომელიც აფერხებს სასოფლო-სამეურნეო ნაკვეთებამდე, წყლის საცავებამდე და 

სასაფლაოებამდე მისვლას. მოვლენების ასეთი განვითარების ფონზე, გაეროს 

გენერალურმა მდივანმა ბან კი მუნმა გამოხატა შეშფოთება და აღნიშნა, რომ ამ 

მოვლენებმა შეიძლება ნეგატიურად იმოქმედოს გადაადგილების თავისუფლებასა 

და ადგილობრივი მოსახლეობის საარსებო წყაროზე. 

აფხაზეთის გალის რაიონში მდგომარეობა, სადაც ბევრი ეთნიკურად ქართველი 

ცხოვრობს, ჯერ კიდევ დაძაბული რჩება. აფხაზეთის დე-ფაქტო ხელისუფლებამ 

გაახანგრძლივა „პასპორტების“ გაცემის  შეჩერება გალის  რაიონის 

მაცხოვრებლებისთვის იმ მოსაზრებით, რომ აუცილებელია პასპორტების 

შეuსაბამო გაცემის შემთხვევების გამოძიება იმ პირებზე, რომლებსაც აქვთ 

საქართველოს მოქალაქეობა. ამ „პასპორტების“ გარეშე კი გალის 

მცხოვრებლებისთვის გაძნელდა ადმინისტრაციული საზღვრის გადაკვეთა და 

საქართველოს არასადავო ტერიტორიაზე შესვლა. გაეროს ლტოვლილთა 

უმაღლესი კომისარიატის ცნობით, გაფართოვდა საბუთებთან დაკავშირებული 

ნაპრალი, რადგან გალის უფრო ნაკლებ მოსახლეს ჰქონდა მოქმედი საბუთები 

ვადის გასვლის და დე-ფაქტო ხელისუფლების მიერ აღიარებული საბუთების 

არგაცემის გამო. 

სამხრეთ ოსეთის ხელისუფლებამ საზღვრის გადაკვეთის უფრო ნაკლები 

ნებართვა გასცა წლის განმავლობაში. გაეროს ლტოლვილთა უმაღლესი 

ამერიკის შეერთებული შტატების სახელმწიფო დეპარტამენტი 

დემოკრატიის, ადამიანის უფლებეთა და შრომის ბიურო 

კომისარიატის ცნობით, დაახლოებით 2 000 პირს ჰქონდა ვადაგასული ნებართვა, 

მაგრამ ადმინისტრაციული საზღვრის გადაკვეთის შესაძლებლობას მაინც 

აძლევდნენ. ივნისში სამხრეთ ოსეთის დე-ფაქტო ხელისუფლებამ დაიწყო 

სამხრეთ ოსეთის „პასპორტებზე“ განაცხადების მიღება, რაც მის ავტორს 

საქართველოს მოქალაქეობაზე უარის თქმას ავალდებულებდა. 

 

იძულებით გადაადგილებული პირები 

გაეროს ლტოლვილთა უმაღლესი კომისარიატის შეფასებით, 1992-93 და 2008 

წლების კონფლიქტების შედეგად ქვეყანაში გასული წლის განმავლობაში 262 704 

იძულებით გადაადგილებული პირი ცხოვრობდა. გარდა ამისა, ივლისის 

მონაცემებით, გაეროს ლტოლვილთა უმაღლესმა კომისარიატმა დაითვალა 120 000 

პირი, რომელიც „იძულებით გადაადგილებულ პირთა მსგავს“ მდგომარეობაში 

იყო ცვალებადი დაცვის თვალსაზრისით და დაცვა და ჰუმანიტარული დახმარება 

სჭირდებოდა. ამ რაოდენობაში შედიან ის პირები, რომლებიც დაბრუნდნენ 

აფხაზეთში, სამხრეთ ოსეთში და აფხაზეთისა და სამხრეთ ოსეთის 

ადმინისტრაციული საზღვრის მიმდებარე ადგილებში და აგრეთვე 2008 წლის 

კონფლიქტის დროს იძულებით გადაადგილებულები, რომლებიც შემდგომში 

ახალ ადგილებში დაასახლეს. სხვადასხვა უწყებები, როგორებიცაა მთავრობა, 

გაეროს ლტოლვილთა უმაღლესი კომისარიატი და არასამთავრობო 

ორგანიზაციები, განსხვავებულ მეთოდებს იყენებენ იძულებით გადაადგილებულ 

პირთა რაოდენობის დასადგენად.  

2008 წელს იძულებით გადაადგილებულ პირთა უმეტესობამ მიიღო იძულებით 

გადაადგილებულ პირთა ოფიციალური სტატუსი ეროვნული კანონმდებლობის 

შესაბამისად; თუმცა იძულებით გადაადგილებული პირის სტატუსი არ 

დაუდგინდა ზოგ პირს, ვინც ამტკიცებდა, რომ გადაადგილდა კონფლიქტის 

დროს. ამ პირთა რიცხვში, რომლებსაც მოხელეები აღწერენ, როგორც „იძულებით 

გადაადგილებული პირის სტატუსის მაძიებლებს“, შედიან ის პირები, რომლებიც 

არასოდეს დარეგისტრირებულან საქართველოს ხელისუფლების ორგანოებში. 

ამერიკის შეერთებული შტატების სახელმწიფო დეპარტამენტი 

დემოკრატიის, ადამიანის უფლებეთა და შრომის ბიურო 

საქართველოს ოკუპირებული ტერიტორიებიდან იძულებით გადაადგილებულ 

პირთა, განსახლებისა და ლტოლვილთა სამინისტრო აგრძელებს ყოველთვიური 

დახმარების გაცემას იძულებით გადაადგილებულ პირთათვის, ხელს უწყობს მათ 

სოციალურ-ეკონომიკურ ინტეგრაციას და ქმნის პირობებს მათი უსაფრთხო და 

ღირსეული დაბრუნებისთვის. 

მთავრობისთვის პრიორიტეტული იყო გრძელვადიანი საცხოვრებლის მოძიება 

დარჩენილი 55 732 იძულებით გადაადგილებული ოჯახისთვის. 2014 წელს 

მთავრობამ საცხოვრებლით უზუნველყო 3 024 ოჯახი. მიუხედავად საქართველოს 

ოკუპირებული ტერიტორიებიდან იძულებით გადაადგილებულ პირთა, 

განსახლებისა და ლტოლვილთა სამინისტროს საცხოვრებლით უზრუნველყოფის 

სისტემის არსებობისა (მიღებულია 2013 წელს), იძულებით გადაადგილებული 

პირები კვლავ ცუდად ინფორმირებულები არიან საცხოვრებლით 

უზრუნველყოფის პროცესის შესახებ. 

წლის განმავლობაში მთავრობამ გადადგა ნაბიჯები 90-იანი წლების დასაწყისსა 

და 2008 წლის კონფლიქტებისას იძულებით გადაადგილებულ პირთა 

საცხოვრებლის რეაბილიტაციის, შეძენისა ან ახლის აშენებისათვის ან შესთავაზა 

თანხა საცხოვრებლით უზრუნველყოფის სანაცვლოდ. მიუხედავად ამისა, ბევრი 

იძულებით გადაადგილებული პირის ოჯახი, პირველ რიგში, ისინი, ვინც 1990-

იანი წლების კონფლიქტის დროს გადაადგილდნენ, კვლავ ცხოვრობდნენ 

შენობებში, რომლებიც სტანდარტს ვერ აკმაყოფილებს ან უბადრუკია და ისეთ 

ადგილებში იყვნენ, სადაც გაძნელებულია სხვადასხვა სახის მომსახურების მიღება 

და ეკონომიკური შესაძლებლობებით სარგებლობა.  

აფხაზეთის დე-ფაქტო ხელისუფლება კვლავ ხელს უშლის 1992-93 წლების ომის 

შედეგად გადასახლებული დაახლოებით 235 000 პირის რეპატრიაციას, 

მიუხედავად 1994 წელს საქართველოს, რუსეთსა და გაერთიანებული ერების 

ორგანიზაციის ლტოლვილთა უმაღლეს კომისარიატთან მიღწეული 

შეთანხმებისა, რომელიც ითხოვს იმ იძულებით გადაადგილებული პირების 

უსაფრთხო, დაცულ და ნებაყოფლობით დაბრუნებას, რომლებმაც მშობლიური 

ამერიკის შეერთებული შტატების სახელმწიფო დეპარტამენტი 

დემოკრატიის, ადამიანის უფლებეთა და შრომის ბიურო 

სახლები ომის დროს დატოვეს. იძულებით გადაადგილებულ პირთაგან 

დაახლოებით 45 000, მათ შორის ბევრი ადამიანი, ვინც სეზონურ სამუშაოებზე 

მუშაობს, დაბრუნდა გალისა და ოჩამჩირის რაიონებში, აფხაზეთის ქვემო 

ნაწილში, მაგრამ აფხაზეთის დე-ფაქტო ხელისუფლება იძულებით 

გადაადგილებულ პირებს აფხაზეთის სხვა რაიონებში დაბრუნების ნებას არ 

რთავს. ქვეყნის სხვა რეგიონებში მცხოვრებ იძულებით გადაადგილებულ პირებს 

უარი უთხრეს აფხაზეთში სახლების დაბრუნებაზე 2008 წლის „კანონის“ 

საფუძველზე 1992-93 წლებში ყველა „მიტოვებული საკუთრების“ ჩამორთმევის 

შესახებ. 

 

ლტოლვილთა დაცვა 

 თავშესაფარზე ხელმისაწვდომობა: კანონი ითვალისწინებს თავშესაფრის მიცემას 

ან ლტოლვილის სტატუსის მინიჭებას და მთავრობამ ლტოლვილთა დაცვის 

უზრუნველსაყოფად სისტემა შექმნა.  თუმცა თავშესაფრის მაძიებელთა 

დაცვასთან დაკავშირებული საერთო ვითარება გაუმჯობესდა, კვლავ რჩება 

ხარვეზები თავშესაფრის პროცედურების, ნატურალიზაციის ხარისხისა და 

გრძელვადიანი საცხოვრებელი პიროbების ხელშეწყობის ხარისხთან 

დაკავშირებით. გაეროს ლტოლვილთა უმაღლესი კომისარიატის და სხვა 

დამკვირვებლების ცნობით, კვლავ რჩება ხარვეზები თავშესაფრის მიცემის 

სასამართლო გადაწყვეტილებისა და ლტოლვილის სტატუსის განსაზღვრის 

სისტემაში. ხელისუფლებამ თავშესაფრის შესახებ განაცხადის შედარებით 

ნაკლები რაოდენობა დაამტკიცა, ლტოლვილის სტატუსის აღიარება, როგორც 

ჩანს, პოლიტიკურ საფთხეებთან აღმოჩნდა დაკავშირებული, მაგალითად, 

ოკუპირებული ტერიტორიების აღიარების პროვოცირების შიშთან. ლტოლვილის 

სტატუსის დადგენის პროცედურები არ შეიცავს დებულებებს თავშესაფრის 

მაძიებელთა კონკრეტულ ჯგუფებისადმი მოპყრობის სტანდარტს, მათ შორის 

განსაკუთრებული საჭიროების პირები, გენდერის საფუძველზე ძალადობისა და 

ამერიკის შეერთებული შტატების სახელმწიფო დეპარტამენტი 

დემოკრატიის, ადამიანის უფლებეთა და შრომის ბიურო 

წამების მსხვერპლი, ასაკოვანი და შეზღუდული შესაძლებლობის მქონე 

ადამიანები.  

წლის განმავლობაში მთავრობამ შესწორება შეიტანა საქართველოს კანონში 

ლტოლვილისა და ჰუმანიტარული სტატუსების შესახებ, რითაც გაამარტივა 

რეგისტრაციისა და გასაჩივრების პროცედურები. შესწორებებით აგრეთვე მოხდა 

საზღვრის უკანონოდ გადმოკვეთისა და ყალბი საბუთების გამოყენების 

დეკირიმინალიზაცია თავშესაფრის მაძიებლების შემთხვევაში. 

2014 წლის შემდეგ აფხაზეთის დე-ფაქტო ხელისუფლებამ დახმარება გაუწია 

სირიაში კონფლიქტის შედეგად გადაადგილებულ აფხაზური წარმოშობის 490-ზე 

მეტ პირს. ხელისუფლებამ ეს პირები უზრუნველყო საცხოვრებლითა და 

ფინანსური შემწეობით, აგრეთვე ძირითად მომსახურებაზე ხელმისაწვდომობით. 

აფხაზეთის დე-ფაქტო ხელისუფლებამ აგრეთვე გასცა აფხაზური პასპორტები და 

მიანიჭა „რეპატრიანტთა“ სტატუსი. 

 

დასაქმება: ლტოლვილებისა და თავშესაფრის მაძიებლებისთვის ხელმისაწვდომი 

იყო კანონიერი დასაქმება, გარდა საჯარო სამსახურის სექტორისა.  

 

ძირითადი მომსახურების ხელმისაწვდომობა: აღიარებული ლტოლვილები 

მთავრობამ თითქმის არ უზრუნველყო ინტეგრაციაში დახმარებით, ამდენად 

უმეტესობა საერთაშორისო სააგენტოებიდან გაწეულ მხარდაჭერას ეყრდნობოდა. 

შესაბამისი მომსახურებით აღჭურვილი ქვეყნის ერთადერთი მიმღები ცენტრის 

ტევადობა გათვლილია 60 პირზე, რაც არასაკმარისია უკანასკნელი ორი წლის 

განმავლობაში თავშესაფრის მაძიებელთა რაოდენობის ზრდის გამო.  

კანონი საშუალებას აძლევს ლტოლვილებსა და თავშესაფრის მაძიებლებს მიიღონ 

ქვეყანაში ცხოვრების დროებითი ნებართვა თავშესაფრის პროცედურების მთელი 

პერიოდის განმავლობაში და საბუთები ბანკის ანგარიშის გასახსნელად და 

ბიზნესის ან საკუთრების დასარეგისტრირებლად. განათლების ხელმისაწვდომობა 

ამერიკის შეერთებული შტატების სახელმწიფო დეპარტამენტი 

დემოკრატიის, ადამიანის უფლებეთა და შრომის ბიურო 

შეშეფოთებას იწვევს, ძირითადად ენობრივი ბარიერის გამო, მიუხედავად ენის 

სპეციფიური გაკვეთილებით უზრუნველყოფისა. 

 

გრძელვადიანი გადაწყვეტა: მთავრობამ ხელი შეუწო ჩეჩენი ლტოლვილების 

ადგილობრივად ინტეგრაციას ნატურალიზაციის გზით. 2014 წლის შემდეგ 

მთავრობამ ორი პირის ნატურალიზება მოახდინა. სექტემბრისთვის მთავრობას 

განხილვაში ნატურალიზაციაზე 23 განაცხადი ჰქონდა და რამდენიმე შემთხვევაში 

უარი გაიცა განმცხადებლების მიერ ენის ტესტის ჩაგდების გამო. 

 

მოქალაქეობის არმქონე პირები  

გაეროს ლტოლვილთა უმაღლესი კომისარიატის სტატისტიკით, 2014 წლის 

ბოლოსთვის ქვეყანაში 770 პირი იყო გაეროს ლტოლვილთა უმაღლესი 

კომისარიატის მოქალაქოების არმქონე სტატუსით. კანონი ითვალისწინებს, რომ 

ზრდასრული პირი შეიძლება გახდეს მოქალაქე, თუ იგი შემდეგ მოთხოვნებს 

აკმაყოფილებს: (ა) ბოლო ხუთი წლის მანძილზე მუდმივად ცხოვრობს ქვეყნის 

ტერიტორიაზე; (ბ) იცის სახელმწიფო ენა; (გ) იცის მისი ისტორია და კანონები; და 

(დ) აქვს სამსახური ან ფლობს უძრავ ქონებას ქვეყნის ტერიტორიაზე, ეწევა 

ბიზნესს ან აქვს ქართული კომპანიის ან საწარმოს წილი. ზოგ შემთხვევებში 

პრეზიდენტს შეუძლია პირს მიანიჭოს მოქალაქეობა ამ მოთხოვნების 

დაკმაყოფილების გარეშე. 

სექტემბრისთვის გაეროს ლტოლვილთა უმაღლესი კომისარიატის, პარტნიორი 

არასამთავრობო ორგანიზაციების და სახელმწიფო სერვისების განვითარების 

სააგენტოს (სსგს) ერთობლივი ძალისხმევით მოხდა 793 მოქალაქეობის არმქონე 

პირის იდენტიფიცირება. წლის განმავლობაში 355 პირმა მიმართა სსგს-ს 

მოქალაქეობის არმქონე პირის სტატუსის დასადგენად, საიდანაც 237 პირს მიენიჭა  

სტატუსი, 48 განხილვის ქვეშ დარჩა და 44 პირს უარი ეთქვა. 

ამერიკის შეერთებული შტატების სახელმწიფო დეპარტამენტი 

დემოკრატიის, ადამიანის უფლებეთა და შრომის ბიურო 

ნაწილი 3. პოლიტიკურ პროცესებში მონაწილეობის თავისუფლება 

კონსტიტუცია და კანონი უზრუნველყოფს მოქალაქეების შესაძლებლობას 

აირჩიონ მთავრობა პერიოდულად გამართული თავისუფალი და სამართლიანი 

არჩევნების გზით საყოველთაო და თანასწორი კენჭისყრის მეშვეობით. 

მოქალაქეები სარგებლობდნენ ამ უფლებით, თუმცა ზოგიერთი პრობლემა კვლავ 

არსებობდა. 

მაისში საკონსტიტუციო სასამართლომ დაადგინა, რომ 73 ერთმანდატიანი 

„მაჟორიტარი“ პარლამენტის წევრის საარჩევნო ოლქებში მცხოვრებთა 

რაოდნებორივი სხვაობა არღვევს თანასწორობის კონსტიტუციით გარანტირებულ 

პრინციპს. დეკემბერში პარლამენტმა საარჩევნო კოდექსში შესწორება შეიტანა და 

მაჟორიტარული მანდატისთვის ოლქების საზღვრების შეცვლა მოხდა. მართალია, 

ახალი საზღვრებით ქვეყნის საარჩევნო სისტემა სასამართლოს 

გადაწყვეტილებასთან შესაბამისობაში მოვიდა, ოპოზიციურმა პარტიებმა 

განაცხადეს, რომ მმართველი კოალიცია საარჩევნო ოლქების საზღვრების შეცვლას 

სასურველი შედეგის მისაღებად აკეთებს. 

 

არჩევნები და პოლიტიკური მონაწილეობა 

ბოლო არჩევნები: თავის შემაჯამებელ განცხადებაში ეუთოს დემოკრატიული 

ინსტიტუტებისა და ადამიანის უფლებების ოფისის სადამკვირვებლო მისიამ 

(OSCE/ODIHR) 2013 წლის საპრეზიდენტო არჩევნებს ქმედითად ორგანიზებული 

და გამჭვირვალე უწოდა და მიიჩნია, რომ საარჩევნო საკანონმდებლო ბაზამ 

ჯანსაღი საფუძველი შექმნა დემოკრატიული არჩევნების ჩასატარებლად. 

ხარვეზებს შორის დასახელდა პოლიტიკური ზეწოლა საარჩევნო კამპანიის დროს, 

მათ შორის „ერთიანი ნაციონალური მოძრაობის“ წარმომადგენლებზე 

ადგილობრივ თვითმართველობებში; საარჩევნო კოდექსის ბუნდოვანი და 

არათანაბრად მისადაგებული დებულებები; და საარჩევნო კამპანიის 

დაფინანსების არასაკმარისი მონიტორინგი. ადგილობრივი და საერთაშორისო 

ამერიკის შეერთებული შტატების სახელმწიფო დეპარტამენტი 

დემოკრატიის, ადამიანის უფლებეთა და შრომის ბიურო 

დამკვირვებლებმა დაახასიათეს წინასაარჩევნო გარემო და მედიის მიერ გაშუქება, 

როგორც ნაკლებად პოლარიზებული, ვიდრე 2012 წლის საპარლამენტო 

არჩევნებში. 

2012 წლის საპარლამენტო არჩევნებზე ეუთოს დემოკრატიული ინსტიტუტებისა 

და ადამიანის უფლებების ოფისის სადამკვირვებლო მისიამ არჩევნები შეაფასა 

როგორც კონკურენტულ მოქალაქეთა აქტიური მონაწილოებით საარჩევნო 

კამპანიის მასშტაბით, მაგრამ აღნიშნა პოლარიზებული და დაძაბული გარემო, 

რომელიც გამოირჩეოდა ხშირად მკაცრი რიტორიკით და ძალადობის რამდენიმე 

შემთხვევით. აღინიშნა, რომ თუმცა, შეკრების, გაერთიანებისა და გამოხატვის 

თავისუფლება საერთო ჯამში დაცული იყო, პარტიული აქტივისტების და 

მხარდამჭერების შევიწროვებამ და დაშინებამ დაღი დაასვა საარჩევნო კამპანიას 

და უმეტეს შემთხევაში ხშირად ოპოზიციასთან დაახლოებული კამპანიის 

მონაწილების დაკავებით და დაჯარიმებით მთავრდებოდა, რაც 

მოწინააღმდეგეებს შორის უნდობლობის ატმოსფეროს ამძაფრებდა.  

31 ოქტომბერს შედგა შუალედური არჩევნები ორი გამოთავისუფლებული 

საპარლამენტო მანდატის დასაკავებლად. ერთის გამოკლებით ყველა 

ოპოზიციურმა პარტიამ არჩევნებს ბოიკოტი გამოუცხადა. მონაწილე 

ოპოზიციურმა პარტიამ ბრალი დასდო მმართველი პარტიის კანდიდატს ერთ 

ოლქში ადმინისტრაციული რესურსის გამოყენებაში -- მათ შორის მოქმედი 

მინისტრების საარჩევნო კამპანიაში მონაწილეობასა და არჩევნების წინ 

სამხედროების ოლქში გადმოყვანაში -- „ქართული ოცნების“ კოალიციის 

კანდიდატის სასარგებლოდ. „სამართლიანი არჩევნების და დემოკრატიის 

საერთაშორისო საზოგადოებამ“ საარჩევნო კომისიაში დარღვევები გაასაჩივრა, 

თუმცა აღნიშნა, რომ დარღვევებს გავლენა არჩევნების შედეგებზე არ მოუხდენია. 

 

პოლიტიკური პარტიები და პოლიტიკური მონაწილეობა: მარტში „ერთიანმა 

ნაციონალურმა მოძრაობამ“ დაახლოებით 15 000 მხარდამჭერის მონაწილეობით 

აქცია ჩაატარა თბილისის ცენტრალურ ნაწილში ინციდენტების გარეშე. აქციის 

ამერიკის შეერთებული შტატების სახელმწიფო დეპარტამენტი 

დემოკრატიის, ადამიანის უფლებეთა და შრომის ბიურო 

წინა დღეებში, „ერთიანი ნაციონალური მოძრაობის“ აქტივისტებსა და „ქართული 

ოცნების“ მომხრეებს შორის -- ზოგჯერ ადგილობრივი თვითმმართველობის 

წევრები -- ძალადობრივი შეტაკებები მოხდა ზუგდიდში, ბათუმსა და თბილისში. 

პოლიციამ დამნაშავეები ორივე მხრიდან დააპატიმრა; ბევრი დააჯარიმეს 

ჰულიგნობის გამო. პრემიერ-მინისტრმა საჯაროდ დაგმო ინციდენტები და 

ოპოზიციას ბრალი პროვოკაციაში დასდო. 

აპრილში აქტივისტებმა პარლამენტის ოპოზიციურ წევრს გურჯაანიდან 

კვერცხები დაუშინეს, როდესაც მან უარი განაცხადა მუნიციპალურ შენობაში 

ოფისის დათმობაზე. სექტემბერში ყურძნის მოსავალზე შემცირებული 

სახელმწიფო სუბსიდიების საპროტესტო აქციაზე პარლამენტის იგივე წევრს 

ფიზიკური შეურაცხყოფა მიაყენეს. 11 დეკემბერს, სასამართლომ პარლამენტის 

წევრის ფიზიკური შეურაცხყოფის სისხლის სამართლის საქმეზე თავმდასხმელს 

გამამტყუნებელი განაჩენი გამოუტანა და მას 1 000 ლარის (416 დოლარი) 

ოდენობით ჯარიმა დააკისრა. 

ძალადობას ოპოზიციური პარტიების აქტივისტებზე უკანსკნელ წლებში არ 

მოჰყვებოდა მნიშვნელოვანი პასუხისმგებლობა. 

 

ქალებისა და უმცირესობების მონაწილეობა: 150-წევრიან პარლამენტში 15 ქალია. 

ხუთი ვიცე-სპიკერიდან ერთი ქალია, ასევე ქალები არიან პარლამენტის ადამიანის 

უფლებათა დაცვისა და პროცედურული კომიტეტების თავმჯდომარეები. 

მინისტრთა 19-წევრიან კაბინეტში ოთხი ქალია, მათ შორის ქვეყანაში პირველად 

თავდაცვის მინისტრი, და 16-წევრიან უზენაეს სასამართლოში - ექვსი ქალი. 

მარტში პარლამენტმა დაამტკიცა ქვეყნის პირველი უზენაესი სასამართლოს 

თავმჯდომარე ქალი. 

ეთნიკური წარმოშობით სამი სომეხი, სამი აზერბაიჯანელი და ერთი ოსია 

პარლამენტში, მაგრამ ეთნიკური უმცირესობის არც ერთი წევრი არ არის 

მინისტრთა კაბინეტში, უზენაეს სასამართლოსა ან საკონსტიტუციო 

ამერიკის შეერთებული შტატების სახელმწიფო დეპარტამენტი 

დემოკრატიის, ადამიანის უფლებეთა და შრომის ბიურო 

სასამართლოში. მაღალი რანგის ქალაქის მმართველებს შორის არიან ეთნიკური 

უმცირესობის ლიდერები. წამყვანი პოლიტიკური პარტიების ცენტრალურ 

მმართველ რგოლებში ეთნიკური უმცირესობების წარმომადგენლები არ არიან, 

მაგრამ ისინი მონაწილეობენ პარტიულ საქმიანობაში რეგიონულ და 

ადგილობრივ დონეზე. 

აფხაზეთის დე-ფაქტო ხელისუფლება აიძულებდა ეთნიკურ ქართველებს უარი 

ეთქვათ მოქალაქეობაზე, რომ რეგიონულ არჩევნებში ხმა მიეცათ ან კენჭი ეყარათ. 

ის ქართველებიც კი, ვინც აფხაზური „პასპორტის“ მისაღებად განაცხადს 

აკეთებდნენ, ძირითადად დროულად მაინც ვერ იღებდნენ მას, რომ არჩევნებში 

მონაწილეობა მიეღოთ, ხანგრძილივი გაჭიანურების გამო. ეთნიკურ ქართველებს 

სამხრეთ ოსეთში აგრეთვე სთხოვდნენ სამხრეთ ოსეთის „პასპორტის“ და 

„მოქალაქეობის“ მიღებას პოლიტიკურ ცხოვრებაში მონაწილეობის მისაღებად. 

 

ნაწილი 4. კორუფცია და გამჭვირვალობის უკმარისობა მთავრობაში  

კანონით გათვალისწინებულია მოხელეთა სისხლის სამართლის 

პასუხისმგებლობა კორუფციისთვის. თუმცა მთავრობამ შედეგიანად აღასრულა ეს 

კანონი დაბალ დონეებზე არსებული კორუფციის წინააღმდეგ საბრძოლველად, 

კორუფცია ხელისუფლების მაღალ დონეებში პრობლემად რჩებოდა.  

„საერთაშორისო გამჭვირვალობამ“ აღნიშნა, რომ ხელისუფლება არ იღებს ზომებს 

იმ საჯარო მოხელეების შესაზღუდად, რომლებიც მარეგულირებელი 

თანამდებობებიდან გადადიან სამუშაოდ იმ სფეროებში, რომლებსაც 

ზედამხედველობას უწევდნენ, და მთავრობა ზოგჯერ ხელშეკრულებებსა და 

ლიცენზიებს ნამდვილი კონკურენტული პროცესის გარეშე გასცემდა, რითაც 

ინსაიდერულ გარიგებებზე ეჭვს აღძრავდა. ორგანიზაციის მტკიცებით, 

სამინისტროების მიერ აქტივების ინვენტარიზაციის უგულვებელყოფამ 

დანაშაულის უაღრესად მაღალი რისკის ქვეშ დააყენა ისინი. სახელმწიფო შიდა 

ფინანსური კონტროლისა და ფინანსური ანგარიშვალდებულების კანონებში 

ამერიკის შეერთებული შტატების სახელმწიფო დეპარტამენტი 

დემოკრატიის, ადამიანის უფლებეთა და შრომის ბიურო 

მრავალი ხვრელი და ბიუჯეტის პროგრამებში დეტალების არარსებობა რჩებოდა 

წლის განმავლობაში. 

„საერთაშორისო გამჭვირვალობის“ დეკემბრის ანგარიშში, რომელიც ქვეყნის 

კორუფციის წინააღმდეგ მიმართული კანონების დებულებების აღსრულებას 

მიმოიხილავს, აღნიშნავს, რომ სამინისტროების უმრავლესობას ჰყავდა 

კორუფციული დარღვევების გამოვლენაზე, მათ განხილვასა და სანქციების 

გამოყენებაზე პასუხისმგებელი შიდა სტრუქტურა. ანგარიშში აღნიშნულია, რომ 

ამის მიუხედავად ეს სტრუქტურები ხშირად არაქმედითი იყვნენ დარღვევების 

გამოვლენისას და სახელმწიფო დაწესებულებების უმრავლესობას არ აქვს 

ჩამოყალიბებული მკაფიო მექანიზმები კორუფციისა და დარღვევების შესახებ 

შიდა ინფორმაციის მისაღებად. 

1 აგვისტოს, მთავრობამ შინაგან საქმეთა სამინისტროდან გამოყო და შექმნა ახალი 

შიდა სახელმწიფო უსაფრთხოების სააგენტო, სუს. კორუფციასთან ბრძოლის 

სააგენტო შინაგან საქმეთა სამინისტროდან სუს-ში გადავიდა. წლის განმავლობაში 

სააგენტომ 54 სისხლის სამართლის საქმეზე დაიწყო გამოძიება, მათ შორის 39 -

ქრთამზე, ხუთი - სამსახურებრივი უფლებამოსილების გადამეტებაზე, 6 - 

სამსახურებრივ სიყალბეზე და 4 - სამსახურებრივ გულგრილობაზე. სააგენტომ 

დაასრულა ქრთამის აღებასთან დაკავშირებით 22 სისხლის სამართლის საქმის 

გამოძიება და 23 ჩინოსანი დააპატიმრა. მაგალითად, 11 თებერვალს, სააგენტომ 

დააპატიმრა თბილისის მერიის ზედამხედველობის სამსახურის ყოფილი უფროსი 

თებერვალში 120 000 ლარის (50 000 დოლარის) ოდენობის ქრთამის აღების ეჭვის 

საფუძველზე თბილისში საასტუმროს მშენებლობის უფლების გაცემის 

სანაცვლოდ. 4 ნოემბერს, თბილისის საქალაქო სასამართლომ იგი ქრთამის აღების 

ფაქტზე დამნაშავედ სცნო და 11 წლით თავისუფლების აღკვეთა მიუსაჯა. 

იანვარში მთავრობამ მთავარ პროკურატურასთან სპეციალიზირებული დანაყოფი 

შექმნა წინა და ამჟამინდელ პერიოდში ჩადენილი მაღალი დონის ოფიციალური 

პირების მიერ ჩადენილი კორუფციის ფაქტების გამოსაძიებლად. დანაყოფმა 

მუშაობა მარტში დაიწყო; სექტემბრის თვისთვის 41 საქმეს იძიებდა. იუსტიციის 

ამერიკის შეერთებული შტატების სახელმწიფო დეპარტამენტი 

დემოკრატიის, ადამიანის უფლებეთა და შრომის ბიურო 

სამინისტროს გენერალური ინსპექცია აქტიურად ამყარებდა შიდა ეთიკას და 

დისციპლინურ წესებს პროკურატურის სამსახურში. 

წლის განმავლობაში სახელმწიფო აუდიტის სამსახური მონიტორინგს უწევდა 

პოლიტიკური დაფინანსების კანონიერებას და გამჭვირვალობას, „საერთაშორისო 

გამჭვირვალობამ“ აღნიშნა, რომ მისი აუდიტი გაუმჯობესდა როგორც 

რაოდენობრივი, ასევე თვისებრივი თვალსაზრისით.  

მთავრობის კორუფციასთან ბრძოლის უწყებათაშორისმა საკოორდინაციო საბჭომ 

განსაზღვრა კორუფციასთან ბრძოლის პოლიტიკა; მოამზადა და განაახლა ქვეყნის 

კორუფციასთან ბრძოლის სტრატეგია და მის შესრულებას კოორდინაციას 

უწევდა; და საერთაშორისო ორგანიზაციების რეკომენდაციებთან თანხვედრაში 

მოყავდა. „საერთაშორისო გამჭვირვალობის“ ინფორმაციით, საბჭოს ეფექტურობა 

და გავლენა პოლიტიკაზე შეზღუდული იყო მისი მანდატით და რესურსებით. 

 

კორუფცია: გაკეთდა გარკვეული განცხადებები მაღალ დონეზე კორუფციის 

შესახებ. წლის განმავლობაში ხელისუფლებამ კორუფციასთან დაკავშირებული 

ბრალდებით პასუხისგებაში მისცა მთავრობის ყოფილი მაღალჩინოსნები. 

მაგალითად, 17 სექტემბერს, სასამართლომ დამნაშავედ სცნო თბილისის ყოფილი 

მერი გიორგი უგულავა შპს „თბილსერვის ჯგუფის“ საქმეზე დიდი ოდენობით 

საბიუჯეტო თანხების გაფლანგვისთვის და თავისუფლების აღკვეთა 4 წლისა და 

ექვსი თვის ვადით მიუსაჯა. ბრალდება ამტკიცებდა, რომ 2011-12 წლებში მან 

„ერთიანი ნაციონალური მოძრაობის“ საარჩევნო კამპანიის საქმიანობის 

დასაფინანსებლად სახელმწიფო თანხები გაფლანგა. ყოფილი მერი გამართლდა 

საბიუჯეტო თანხების გაფლანგვისა და მითვისების ცალკეულ ბრალდებებზე, 

თუმცა ფულის გათეთრებისა და გაფლანგვის ბრალდების საქმე კვლავ 

მიმდინარეობდა წლის ბოლოსთვის. დეკემბერში შეწყალების კომისიის ყოფილმა 

თავმჯდომარემ კომისიის ორი წევრი, რომლებიც აგრეთვე „ქართული ოცნების“ 

კოალიციის პარლამენტის წევრები არიან, დაადანაშაულა შეწყალების მაძიებელი 

ამერიკის შეერთებული შტატების სახელმწიფო დეპარტამენტი 

დემოკრატიის, ადამიანის უფლებეთა და შრომის ბიურო 

პატიმრებისგან ქრთამის აღებასა და კომისიის სხვა წევრებზე არაჯანსაღი 

გავლენის მოხდენაში. წლის ბოლოსთვის მთავარი პროკურატურა საქმეს იძიებდა. 

 

ფინანსური ინფორმაციის გამოქვეყნება: კანონი საჯარო მოხელეებისგან 

მოითხოვს საკუთარი და ოჯახის წევრების ფინანსური შემოსავლებისა და 

საკუთრების ყოველწლიური დეკლარაციების ჩაბარებას საგადასახადო 

შემოწმებისთვის; ეს ინფორმაცია ინტერნეტით ქვეყნდება. დეკლარაციების ბიურო 

იღებს ფინანსურ დეკლარაციებს და მთავარი პროკურატურა იძიებს მთავრობაში 

არსებულ კორუფციის შემთხვევებს. 

ივლისის ანგარიშში, „საერთაშორისო გამჭვირვალობა“ აღნიშნავდა, რომ 

ფინანსური ინფორმაციის გამოქვეყნების ვალდებულება არ ვრცელდება 

ადგილობრივი თვითმართველობის წევრების მნიშვნელოვან რაოდენობაზე ან 

მინისტრების მრჩევლებზე. მასში აგრეთვე კრიტიკა გამოითქვა აქტივების 

დეკლარირებისას საჭირო ინფორმაციის წარდგენისას დეტალების სიმცირის გამო 

და მოწოდებული ინფორმაციის გადამოწმების მექანიზმების არარსებობის გამო. 

 

საჯარო ინფორმაციის ხელმისაწვდომობა: მართალია, კანონი ითვალისწინებს 

სამთავრობო სხდომებისა და საბუთების ხელმისაწვდომობას, მაგრამ მთავრობა 

ზოგჯერ არ აძლევდა პირებსა თუ ორგანიზაციებს მათ მიერ მოთხოვნილ 

ინფორმაციაზე წვდომას. ინფორმაციის თავისუფლების კანონი ზღუდავს მესამე 

პირებისთვის წვდომას საქმეებზე, რომლებშიც მთავრობა მონაწილეობს 

საერთაშორისო სასამართლოებში. დეკემბრის ანგარიშში, „ინფორმაციის 

თავისუფლების განვითარების ინსტიტუტი“ აღნიშნავდა, რომ იანვრიდან 

ნოემბრამდე პერიოდში ორგანიზაციამ 8 297 მოთხოვნა წარადგინა ინფორმაციაზე 

307 სახელმწიფო დაწესებულებაში. ამ პერიოდის განმავლობაში დაწესებულებებმა 

უპასუხეს ინსტიტუტის მოთხოვნების 86%-ს, ხოლო სრული პასუხი გასცეს 

ამერიკის შეერთებული შტატების სახელმწიფო დეპარტამენტი 

დემოკრატიის, ადამიანის უფლებეთა და შრომის ბიურო 

მოთხოვნების 48%-ს. რვა დაწესებულებამ ინსტიტუტის მოთხოვნების სრულად 

უგულვებელყო, კანონის მოთხოვნების დარღვევით. 

 

ნაწილი 5. მთავრობის დამოკიდებულება ადამიანის უფლებების სავარაუდო 

დარღვევების საერთაშორისო და არასამთავრობო გამოძიებების მიმართ 

ადგილობრივი და საერთაშორისო ადამიანის უფლებათა დაცვის ჯგუფები 

უმეტესწილად მთავრობის მხრიდან შეზღუდვების გარეშე საქმიანობდნენ, 

იძიებდნენ და აქვეყნებდნენ თავიანთი მუშაობის შედეგებს ადამიანის 

უფლებებთან დაკავშირებით. ზოგიერთ არასამთავრობო ორგანიზაციას 

მთავრობასთან მჭიდრო ურთიერთობობები ჰქონდა, მოხელეები 

თანამშრომლობდნენ და გულისხმიერებას იჩენდნენ მათი შეხედულებების 

მიმართ. თუმცა წლის განმავლობაში არასამთავრობო ორგანიზაციებმა 

გაავრცელეს რამდენიმე განცხადება და გამოხატეს შეშფოთება, რომ ყოფილი 

მაღალი რანგის ოფიციალური პირების მხრიდან არასამთავრობო ორგანიზაციების 

მიმართ გაკეთებული კომენტარი ნეგატიურ გავლენას ახდენდა მთავრობის 

სხვადასხვა ჩინოსნისა და პოლიტიკოსის დემოკრატიული ინსტიტუტებისადმი 

განწყობაზე. არასამთავრობო ორგანიზაციების შეშფოთებამ ქართულ მედიაში ღია 

პოლიტიკური დიალოგის სივრცის შევიწროვებასთან და პატიმრებისადმი 

არასათანადოდ მოპყრობასთან დაკავშირებით შედეგად გამოიღო 

ხელისუფლებასა და ადამიანის უფლებებზე მომუშავე არასამთავრობო 

ორგანიზაციებს შორის დაძაბულობა. 

 

ადამიანის უფლებებზე მომუშავე სამთავრობო სტრუქურები: არასამთავრობო 

ორგანიზაციები აღიქვამენ სახალხო დამცველის ოფისს, რომელსაც მანდატით 

ადამიანის უფლებების მონიტორინგი და არასათანადო მოპყრობისა და 

დისკრიმინაციის გამოძიება აკისრია, სამთავრო სტრუქტურებში ადამიანის 

უფლებებზე მომუშავე სტრუქტურებიდან ყველაზე ობიექტურ ორგანოდ. 

ამერიკის შეერთებული შტატების სახელმწიფო დეპარტამენტი 

დემოკრატიის, ადამიანის უფლებეთა და შრომის ბიურო 

სახალხო დამცველის რწმუნებულება არ ითვალისწინებს სისხლის სამართლის 

დევნის ან სხვა სამართლებრივი ქმედების დაწყების უფლებას, მაგრამ მას 

შეუძლია ქმედებას რეკომენდაცია გაუწიოს, რაზეც მთავრობამ რეაგირება უნდა 

მოახდინოს. თუმცა ოფისი ძირითადად მთავრობის ჩარევისგან თავისუფალ 

გარემოში მუშაობდა და ქმედიდათ ფასდება, სახალხო დამცველმა აღნიშნა, რომ 

მთავრობა ხშირად ნაწილობრივ რეაგირებას ახდენდა ან საერთოდ არ რეაგირებდა 

შეკითხვებსა და რეკომენდაციებზე მიუხედავად იმისა, რომ მთავრობას 

მოეთხოვება საინფორმაციო მოთხოვნებზე 20 დღის ვადაში მოახდინოს 

რეაგირება. ადამიანის უფლებებისა და სამოქალაქო ინტეგრაციის საპარლამენტო 

კომიტეტი, შინაგან საქმეთა სამინისტროს ადამიანის უფლებათა დაცვისა და 

მონიტორინგის დეპარტამენტი და ეროვნული უსაფრთხოების საბჭოს მრჩეველი 

ადამიანის უფლებების საკითხებში ასევე ფლობენ მანდატს, გამოიძიონ ადამიანის 

უფლებების დარღვევის შესახებ განცხადებები. 

სახალხო დამცველს აქვს უფლება არასავალდებულო ხასიათის რეკომენდაციები 

მისცეს სამართალდამცავ სტრუქტურებს ადამიანის უფლებების დარღვევის 

კონკრეტულ საქმეებზე. 2014 წლის მაისიდან და 31 აგვისტომდე, სახალხო 

დამცველმა განიხილა 111 საჩივარი დისკრიმინაციაზე, საიდანაც 29 შემთხვევაში 

დისკრიმინაცია არ გამოვლინდა ან დაუშვებლად ჩაითვალა მტკიცებულების 

არარსებობის გამო. მიღებულ საჩივრებზე სახალხო დამცველმა გამოსცა ორი 

ზოგადი წინადადება და ერთი რეკომენდაცია, ხოლო 60 შემთხვევა რჩებოდა 

განხილვაში.  

სახალხო დამცველმა უნდა წარადგინოს ადამიანის უფლებების მგომარეობასთან 

დაკავშირებით კალენდარული წლის ანგარიში, მაგრამ აგრეთვე შეუძლია 

პერიოდული ანგარიშების წარდგენა, თუ ოფისი ჩათვლის საჭიროდ. ოფისი ვერ 

გააკეთებს განცხადებას სავარაუდო წამებაზე, თუ მსხვერპლის მკაფიო თანხმობა 

არ მიიღო, ან ოფისის დამკვირვებელი არ გახდა წამების მოწმე. ოკუპურებულ 

ტერიტორიებზე დე-ფაქტო ხელისუფლებები არ აძლევენ სახალხო დამცველს 

შეღწევის შესაძლებლობას ამ ტერიტორიებზე. 

ამერიკის შეერთებული შტატების სახელმწიფო დეპარტამენტი 

დემოკრატიის, ადამიანის უფლებეთა და შრომის ბიურო 

მთავარ პროკურორს კანონი ავალებს ადამიანის უფლებებისა და ფუნდამენტური 

თავისუფლებების დაცვას. მთავარი პროკურორის ოფისის ადამიანის უფლებებზე 

მომუშავე დანაყოფი ზედამხედველობას უწევს მთლიანობაში სამართლებრივ 

დევნას და ეროვნულ და საერთაშორისო ადამიანის უფლებების სტანდარტებთან 

შესაბამისობას. დანაყოფი განიხილავს პროკურატურის სისტემაში სტატისტიკურ 

და ანალიტიკურ საქმიანობას და პასუხისმგებელია რეაგირება მოახდინოს 

ადამიანის უფლებებთან დაკავშირებით ეროვნული და საერთაშორისო 

ინსტიტუტების რეკომენდაციებზე. 

 

ნაწილი 6. დისკრიმინაცია, სოციალური ძალადობა და ადამიანებით ვაჭრობა 

(ტრეფიკინგი) 

თუმცა კანონი კრძალავს დისკრიმინაციას რასის, სქესის, რელიგიის, 

პოლიტიკური შეხედულების, მოქალაქეობის, სოციალური წარმოშობის, 

შეზღუდული შესაძლებლობის, სექსუალური ორიენტაციის, გენდერული 

იდენტობის, ასაკის, ენის, სოციალური სტატუსის ან სხვა თვისებების 

საფუძველზე, მთავრობა ყოველთვის ქმედითად არ აღასრულებდა ამ აკრძალვებს. 

სახალხო დამცველმა და არასამთავრობო ორგანიზაციებმა აღნიშნეს 

მნიშვნელოვანი ნაკლოვანებები ანტიდისკრიმინაციული კანონის აღსრულებისას, 

განსაკუთრებით აღსრულების მექანიზმების არარსებობის გამო. 

არასამთავრობოები განცხადებით, სახალხო დამცველისთვის სავარაუდო 

დისკრიმინაციის საქმეზე ინფორმაციის მიწოდების პასუხისმგებლობა კერძო 

სექტორის კომპანიის მიერ ნებაყოფლობითია, რაც აგრეთვე ზღუდავს სახალხო 

დამცველის მანდატის ქმედითობას. 

 

ქალები 

გაუპატიურება და ოჯახური ძალადობა: გაუპატიურება - უკანონოა, მაგრამ 

სისხლის სამართლის საპროცესო კოდექსი ცალკე არ განიხილავს მეუღლის მიერ 



საქართველო 

61 
ქვეყნების ანგარიშები ადამიანის უფლებათა დაცვის პრაქტიკაზე 2015 

ამერიკის შეერთებული შტატების სახელმწიფო დეპარტამენტი 

დემოკრატიის, ადამიანის უფლებეთა და შრომის ბიურო 

გაუპატიურების შემთხვევას. სისხლის სამართლის საქმე გაუპატიურებაზე 

შეიძლება მხოლოდ მსხვერპლის მიერ საჩივრის შეტანის შემდეგ დაიწყოს.  

დანაშაულის პირველად ჩამდენს შვიდ წლამდე თავისუფლების აღკვეთა 

შეიძლება მიესაჯოს, ხოლო განმეორებით ჩამდენს ან რამდენიმე მსხვერპლთან 

გაუპატიურების დანაშაულის ჩამდენს თავისუფლების აღკვეთა შეიძლება 10 

წლამდე მიესაჯოს. თუ მსხვერპლი ორსულადაა ან დაორსულდა, გადაედო 

აივ/შიდსი ან დანაშაული განსაკუთრებული სისასტიკით არის ჩადენილი, 

სასჯელი შეიძლება 15 წლამდე გაიზარდოს. თუ მსხვერპლი არასრულწლოვანია 

რომელიმე ზემოაღნიშნულ შემთხვევაში, განაჩენი შეიძლება გაიზრდოს 20 

წლამდე თავისუფლების აღკვეთით. წლის ბოლოსთვის ხელისუფლებამ გამოძიება 

გაუპატიურების 54 შემთხვევაზე დაიწყო 2014 წლის 33-თან შედარებით. 

ოჯახური და სხვა ძალადობა ქალების წინააღმდეგ მნიშვნელოვან პრობლემად 

რჩებოდა. შინაგან საქმეთა სამინისტროს ინფორმაციით, ოჯახური ძალადობის 

შედეგად შვიდი ქალი დაიღუპა. სახალხო დამცველის ცნობით, იანვრიდან 

ოქტომბრამდე დაწყებულია 24 გამოძიება  ქალების მკვლელობის ან მკვლელობის 

მცდელობის ბრალდებით, საიდან 14 ოჯახურ ან გენდერის საფუძველზე ჩადენილ 

დანაშაულს ეხებოდა. 

ოჯახური ძალადობის გამო ჯარიმებში შედის საზოგადოებისათვის სასარგებლო 

შრომა ვადით 80-დან 150 საათამდე. ძალადობრივი ქმედება ოჯახში, ჩადენილი 

ფეხმძიმე ქალის, არასრულწლოვნის, შეზღუდული შესაძლებლობის პირის, 

ოჯახის წევრის მიმართ არასრულწლოვანის თანდასწრებით ან ორი ან მეტი პირის 

მიმართ, შეიძლება დაისაჯოს საზოგადოებისათვის სასარგებლო შრომით ვადით 

100-დან 200 საათამდე, ერთ წლამდე თავისუფლების შეზღუდვით ან 

თავისუფლების აღკვეთით ვადით ერთ წლამდე. 

შინაგან საქმეთა სამინისტროს  ინფორმაციით, სექტემბრისთვის ხელისუფლებამ 1 

151 საქმის გამოძიება დაიწყო ოჯახური ძალადობის დანაშაულზე, 2014 წლის 636-

თან შედარებით. მთავარი პროკურატურის ინფორმაციით, იგივე პერიოდში 726 

ადამიანი ბრალდებაში მიეცა ოჯახური ძალადობის გამო, 2014 წლის 411-თან 

დემოკრატიის, ადამიანის უფლებეთა და შრომის ბიურო 

შედარებით. მიუხედავად მზარდი საზოგადოებრივი ცნობიერებისა, 

არასამთავრობო ორგანიზაციები მიიჩნევენ, რომ შემოსული ცნობები ოჯახური 

ძალადობის შემთხვევების შესახებ შედარებით მცირეა. 

სახალხო დამცველის ინფორმაციით, ოჯახური ძალადობის მსხვერპლი პირები 

თავს იკავებდნენ სახელმიწოფოსთვის დახმარების მოთხოვნისგან, ვიდრე მათი 

მდგომარეობა გამოუვალი არ გახდებოდა, ნაწილობრივ კანონის შესახებ არასწორი 

ინფორმირმაციის, სამართალდამცავების მიმართ უნდობლობისა და სოციალური 

სტიგმის გამო. 

ოჯახური ძალადობის შესახებ სახალხო დამცველის სპეციალური ანგარიშის 

მიხედვით, ოჯახური ძალადობის ინციდენტებზე რეაგირების მომხდენი 

სოციალური მუშაკების როლი კვლავ ბუნდოვანია და მათი რიცხვი და რესურსები 

მცირეა. ანგარიშში აგრეთვე აღნიშნულია, რომ საბიუჯეტო პრობლემების გამო, 

შრომის, ჯანმრთელობისა და სოციალური დაცვის სამინისტრომ ოჯახური 

ძალადობის საქმეებზე სპეციალიზირებული სოციალური მუშაკები კი არ აიყვანა 

სამსახურში, არამედ არსებული თანამშრომლები გადაამზადა ოჯახური 

ძალადობის შემთხვევებზე რეაგირებისთვის. 

ოჯახური ძალადობის კანონმდებლობა აწესებს დროებითი დაცვის ზომების 

მიღებას, მათ შორისაა შემაკავებელი ორდერი, რომელიც ჰყოფს მსხვერპლს (და 

დამოკიდებულ პირებს) მოძალადისაგან, თავშესაფრების შეთავაზება და დამცავი 

ორდერი. მთავრობის სტატისტიკის მონაცემებით, წლის ბოლოს მდგომარეობით, 

პოლიციამ 2 695 დამცავი ორდერი გასცა, 2014 წლის 817-თან შედარებით. 

სასამართლომ უნდა დაამტკიცოს დამცავი ორდერი მსხვერპლის საჩივრის 

მიღებიდან 24 საათის განავლობაში. ასეთი ორდერი ექვსი თვის განმავლობაში 

უკრძალავს მოძალადეს მსხვერპლთან 100 მეტრზე მიახლოებას და საერთო 

საკუთრების გამოყენებას, როგორებიცაა ბინა ან სატრანსპორტო საშუალება. 

მსხვერპლს შეუძლია მოითხოვოს დამცავი ორდერის გაგრძელება შეუზღუდავი 

რაოდენობის მიმართვით. დამცავი ორდერის პირველი დარღვევა ისჯება 

ადმინისტრაციული ჯარიმით, მაგრამ მეორე დარღვევა ისჯება სისხლის 

სამართლის კოდექსის თანახმად. არასამთავრობო ორგანიზაციებმა თავიანთ 

ანგარიშებში აღნიშნეს, რომ პოლიცია ერიდებოდა ეჭვმიტანილისთვის მეორე 

დარღვევისთვის ბრალის წაყენებას სისხლის სამართლის გაზრდილი 

პასუხისმგებლობის გამო. 

წლის განმავლობაში თბილისის პოლიციის საპატრულო ინსპექტორებმა, 

რეგიონული პოლიციის თანამშრომლებმა და პროკურორებმა გაიარეს 

სპეციალური წვრთნა ოჯახურ ძალადობასთან დაკავშირებულ საკითხებზე, 

დამატებითი წვრთნა აგრეთვე ჩაუტარდათ ჯანდაცვის და ექსპერტიზის 

პრაქტიკოს-თანამშრომლებს ოჯახური ძალადობის შედეგად მიღებული 

დაზიანებების დასადგენად. მომზადებულმა საგამოძიებო ჯგუფებმა აგრეთვე 

გაზარდეს ოჯახური ძალადობის დაზიანებების ადგილზე კამერებით 

დოკუმენტირების შესაძლებლობები. 

ადგილობრივი არასამთავრობო ორგანიზაციები და მთავრობა ერთობლივად 

მართავდნენ 24 საათიან ცხელ ხაზსა და თავშესაფრებს ძალადობის მსხვერპლი 

ქალებისა და მათი არასრულწლოვანი შვილებისათვის, თუმცა ასეთ 

თავშესაფრებში ადგილები ძალიან შეზღუდული იყო და ქვეყნის 10 რეგიონიდან 

თავშესაფრები მხოლოდ 4-ში ფუნქციონირებდა. ყველა თავშესაფარი იცავდა 

ერთსა და იმავე სტანდატულ წესებს და ძირითადად უზრუნველყოფდა ერთსა და 

იმავე მომსახურებას. თავშესაფრებში მოქმედებს კრიზის-ცენტრები, რომლებიც 

ოჯახური ძალადობის მსხვერპლს ფსიქოლოგიურ, სამედიცინო და იურიდიულ 

დახმარებას სთავაზობენ. ოჯახური ძალადობის შესახებ სახალხო დამცველის 

სპეციალური ანგარიში ასკვნის, რომ, თუმცა თავშესაფრები მაღალი ხარისხის 

პირველად და უსაფრთხო მომსახურებას უზრუნველყოფენ, ისინი სათანადოდ 

ვერ უზრუნველყოფდნენ ფსიქოლოგიურ რეაბილიტაციას და გრძელვადიანი 

საცხოვრებლის მოძიებაში დახმარებას. ანგარიშში ცხელი ხაზი პოზიტიურადაა 

შეფასებული, მაგრამ აღინიშნა, რომ მისი ოპერატორები უმცირესობის არც ერთ 

ენას არ ფლობდნენ. 

სხვა მავნე ტრადიციული ჩვეულებები: ქორწინების მიზნით ქალების გატაცების 

შემთხვევები იყო მოშორებულ ადგილებსა და ეთნიკურ უმცირესობათა თემებში, 

მაგრამ ძალიან იშვიათად ხდებოდა. ასეთი გატაცებები, მოწოდებული ცნობებით, 

ხშირად წყვილის „გაქცევის“ მიზნით წინასწარი შეთანხმებით ეწყობოდა. 

პოლიცია იშვიათად იღებდა ზომებს ასეთ შემთხვევებში, თუმცა კანონი 

გატაცებისათვის სისხლის სამართლის პასუხისმგებლობას ითვალისწინებს.  

 

სექსუალური შევიწროება: ქალების სექსუალური შევიწროება სამუშაო ადგილზე 

პრობლემას წარმოადგენდა. კანონი მკაფიოდ არ კრძალავს სექსუალურ 

შევიწროებას და ხელისუფლება იშვიათად იძიებს ასეთ საჩივრებს. გაეროს ქალთა 

მიმართ დისკრიმინაციის აღმოფხვრის კომიტეტის ცნობით, პატრიარქალურ 

დამოკიდებულებებსა და სტერეოტიპებს ოჯახისა და სოციალური როლების 

შესახებ ღრმა ფესვები დარჩა.  

 

რეპროდუქციული უფლებები: წყვილებსა და პირებს აქვთ კანონიერი უფლება 

თავისუფლად და პასუხისმგებლობით განსაზღვრონ თავიანთი ბავშვების 

რაოდენობა, მათ შორის ასაკობრივი სხვაობა და გაჩენის დრო; მართონ საკუთარი 

რეპროდუქციული ჯანმრთელობა; და ამისათვის ფლობდნენ ინფორმაციასა და 

საშუალებებს დისკრიმინაციის, ძალდატანებისა და ძალადობის გარეშე.  

 

 

დისკრიმინაცია: კანონით გათვალისწინებულია ქალსა და მამაკაცს შორის 

თანასწორი იურიდიული სტატუსი და უფლებები, მათ შორის ოჯახში, შრომის, 

საკუთრების, ეროვნების და მემკვიდრეობის განმსაზღვრელ კანონებში, მაგრამ ეს 

კანონი ყოველთვის არ სრულდებოდა. გაკეთდა განცხადებები ქალთა მიმართ 

დისკრიმინაციის შესახებ (იხ. ნაწილი 7.დ). კანონი ითვალისწინებს გენდერული 

თანასწორობის ეროვნული საბჭოს შექმნას, ქალთა უსაფრთხოების 

ამერიკის შეერთებული შტატების სახელმწიფო დეპარტამენტი 

დემოკრატიის, ადამიანის უფლებეთა და შრომის ბიურო 

გაუmჯობესებას, სამუშაო ბაზარზე თანასწორობასა და პოლიტიკაში ქალთა 

მონაწილეობის გაზრდას. კანონი ასევე ითვალისწინებს მთავრობის მიერ 

დაგეგმვასა და ბიუჯეტის შედგენაში გენდერული ასპექტების გათვალისწინებას. 

კანონი უზრუნველყოფს, რომ მთავრობა უნდა ჩაერთოს გენდერულად 

მგრძნობიარე დაგეგმვასა და ბიუჯეტის შედგენაში. სახალხო დამცველის ოფისი 

მონიტორინგს უწევდა გენდერული თანასწორობის საკითხებს. სახალხო 

დამცველის ინფორმაციით, გენდერული თანასწორობის საბჭოს აკლია 

გენდერული თანასწორობის პოლიტიკის ქმედითი განხორციელებისთვის 

აუცილებელი ადმინისტრაციული და ფინანსური რესურსები.  

 

სქესის შერჩევა გენდერულ საფუძველზე: „მსოფლიო ბანკის“ უკანასკნელი 

მონაცემების თანახმად, ქვეყანაში დაბადებული ბავშვების გენდერული 

პროპორცია იყო 110 ბიჭუნა ყოველ 100 გოგონაზე. გენდერული პროპორციის 

გადახრა მეორე ან მესამე ბავშვის დაბადების შემთხვევაში განსაკუთრებით 

მკვეთრი იყო, მაგრამ, არც საზოგადოებას და არც მედიცინის დარგის 

წარმომადგენლებს სქესის შერჩევა სერიოზულ პრობლემად არ ჩაუთვლიათ. ცოტა 

იყო ისეთი სამოქალაქო საზოგადოების ორგანიზაცია, რომელიც აცნობიერებდა 

გენდერულ საფუძველზე სქესის შერჩევის პრობლემურობას ან ჩართული იყო 

საზოგადოების საგანმანათლებლო მუშაობაში, ან სხვაგვარ ძალისხმევას იჩენდა 

საზოგადოებაში მამრობითი სქესის ბავშვებისათვის აშკარა უპირატესობის 

მინიჭებისასთან დაკავშირებით. 

 

ბავშვები  

დაბადების რეგისტრაცია: კანონი ითვალისწინებს მოქალაქეობის მიღებას 

მშობლებისგან ან ქვეყნის ტერიტორიაზე დაბადების შედეგად. ეს ეხება 

მოქალაქეობის არმქონე პირთა ბავშვებსაც. გაეროს ბავშვთა ფონდის (UNICEF) 

დემოკრატიის, ადამიანის უფლებეთა და შრომის ბიურო 

სტატისტიკური მონაცემებით, ქვეყანაში ხუთ წლამდე ასაკის ბავშვების 97 

პროცენტის დაბადება დარეგისტრირებული იყო.  

აფხაზეთში, გაეროს ლტოლვილთა უმაღლესი კომისარიატი აღნიშნავს, რომ 

საბუთებთან დაკავშირებით მზარდი ნაპრალია და მიუთითებს, rom გალის 

რაიონში მცხოვრები პირიდან უფრო ნაკლები ფლობს მოქმედ საბუთს ვადის 

გასვლის ან დე-ფაქტო ხელისუფლების მიერ საბუთების არგაცემის მიზეზით. 

გაეროს ლტოლვითა უმაღლესი კომისარიატის ცნობით, 400-ზე მეტი 2013 წლის 

შემდეგ დაბადებულმა დაბრუნებულმა ბავშვმა ვერ მიღო დაბადების მოწმობა, 

რადგან მათი მშობლები არ ფლობდნენ რეგისტრაციისთვის აუცილებელ მოქმედ 

საბუთებს. აგრეთვე აღინიშნა, რომ საბუთების არქონა დაბრუნებულებს 

არახელსაყრელ მდგომარეობაში და ბავშვებს კი დაუცველ მდგომარეობაში 

აყენებდა. 

 

განათლება: „ტოლერანტობისა და მრავალფეროვნების ინსტიტუტის“ 

ინფორმაციით, სასკოლო პროგრამა და სასწავლო წიგნები სტერეოტიპულ მასალას 

შეიცავს და ხარისხიანი თარგმანის დეფიციტია. არამოქალაქე მშობლების 

შვილები ხშირად სკოლაში რეგისტრაციისთვის საჭირო საბუთებს არ ფლობდნენ, 

რაც ზოგ შემთხვევაში რეგისტრაციის დაბრკოლება ხდებოდა. ხელმოკლე და 

მარგინალიზებულ ჯგუფებს მიკუთვნებული ბავშების სასკოლო გაკვეთილებზე 

დასწრება დაბალია, მაგალითად, ქუჩის, შეზღუდული შესაძლებლობისა და 

მზრუნველობის ქვეშ მყოფი ბავშვები.  

 

ბავშვებისადმი სასტიკი მოპყრობა: არსებობს გარკვეული ცნობები ბავშვებისადმი 

სასტიკი მოპყრობის შესახებ, განსაკუთრებით, ქუჩის ბავშვების მიმართ, თუმცა არ 

არსებობდა ასეთი მოპყრობის სოციალური მოდელი. შინაგან საქმეთა 

სამინისტროს მონაცემებით, დეკემბრის თვის მდგომარეობით, ხელისუფლებამ 

გამოძიება დაიწყო გაუპატიურების 10, 16 წლამდე ასაკის ბავშვთან სქესობრივი 

ამერიკის შეერთებული შტატების სახელმწიფო დეპარტამენტი 

დემოკრატიის, ადამიანის უფლებეთა და შრომის ბიურო 

აქტის 179 და ბავშვის მიმართ სქესობრივი ძალადობის ოთხი შემთხვევაზე. 

შინაგან საქმეთა სამინისტრომ წლის განმავლობაში გამოიძია ბავშვების 

წინააღმდეგ ჩადენილი ძალადობის 352 სავარაუდო შემთხვევა. 

ხელისუფლებამ ძალადობის მსხვერპლი ბავშვები გადასცა შესაბამის სათემო და 

სამთავრობო სამსახურებს ამ საქმეებით დაინტერესებულ სხვა მხარეებთან 

შეთანხმებით, როგორებიცაა პოლიცია, სკოლები და სოციალური სამსახურების 

სააგენტოები. გაეროს ბავშვთა ფონდის (UNICEF) ცნობით, სკოლის 

თანამშრომლების, პოლიციისა და სოციალური მუშაკების რეაგირება ბავშვების 

მიმართ ძალადობის შემთხვევებზე ხშირად შეუსაბამო იყო, რადგან, 

კულტურული მიდრეკილებიდან გამომდინარე, ერიდებოდნენ ოჯახურ საქმეებში 

ჩარევას. 

 

ადრეული ან ძალდატანებითი ქორწინება: ქორწინების მინიმალური კანონიერი 

ასაკი ორივე სქესისათვის, ქალებისთვისაც და კაცებისთვისაც, 18 წელია, თუმცა 

ზოგიერთ გამონაკლის შემთხვევაში დაშვებული იყო 16 წელიც. გაეროს 

მოსახლეობის ფონდის (UNFPA) მონაცემებით, ქალთა 17 პროცენტი 

დაქორწინებული იყო 18 წლამდე ასაკში, მაგრამ ორგანიზაციის ცნობით, 

მონაცემები არასრულია, რადგან არასრულწლოვანთა ქორწინებების უმეტესობა 

არ არის ოფიციალურად რეგისტრირებული. არასრულწლოვანთა ქორწინების 

შემთხვევები უფრო ხშირად გარკვეულ ეთნიკურ და რელიგიურ ჯგუფებში 

გვხვდება. სახალხო დამცველის ინფორმაციით, 2015 წელს 265 ქორწინება 

დარეგისტრირდა 16-დან 18 წლამდე ასაკის პირებს შორის 2015 წლის პირველ 

ნახევარში. 

წლის განმავლობაში „ფონდი ღია საზოგადოება - საქართველო“ კრიტიკას 

გამოთქვამდა მთავრობის მიმართ ადრეული ქორწინების წინააღმდეგ კანონის 

არასათანადო შესრულების გამო. აპრილში ძალაში შევიდა სისხლის სამართლის 

კოდექსის შესწორება, რითაც 18 წლამდე ასაკის პირის დაძალებით ქორწინებაში 

შეყვანა დასჯადი გახადა ორიდან ოთხ წლამდე თავისუფლების აღკვეთით. 

დემოკრატიის, ადამიანის უფლებეთა და შრომის ბიურო 

 

ბავშვთა სექსუალური ექსპლუატაცია: ბავშვების კომერციული სექსუალური 

ექსპლუატაცია და ბავშვების პორნოგრაფია ხუთ წლამდე თავისუფლების 

აღკვეთით ისჯება. ქუჩის ბავშვები და საბავშვო სახლებში მცხოვრები ბავშვები, 

მიღებული ცნობებით, განსაკუთრებით დაუცველები იყვნენ ექსპლუატაციის 

წინაშე. შინაგან საქმეთა სამინისტროს მონაცემებით, ექსპლუატაციის 

შემთხვევების რაოდენობა ძალიან მცირე იყო.  

მინიმალური ასაკი შეთანხმებული სექსუალური ურთიერთობისთვის არის 16 

წელი. კანონში შესულია მკაფიო საკანონმდებლო დებულება გაუპატიურების 

შესახებ, რომელიც არასრულწლოვანთან სქესობრივ კავშირს მიაკუთვნებს 

გაუპატიურებას. სისხლის სამართლის კოდექსი ითვალისწინებს სისხლის 

სამართლებრივ პასუხისმგებლობას სქესობრივი კავშირისთვის 16 წლამდე 

არასრულწლოვან პირთან, იმ პირობით, თუ ნაჩვენებია, რომ დამნაშავეს 

გაცნობიერებული აქვს მსხვერპლის ასაკი. ამ კანონის დარღვევისთვის სასჯელად 

განსაზღვრულია ცხრა წლამდე თავისუფლების აღკვეთა და მთავრობა 

ჩვეულებრივ აღასრულებდა ამ კანონს. 

 

გადადგილებული ბავშვები: რთული ეკონომიკური პირობები მნიშვნელოვან 

როლს თამაშობდა ქუჩის ბავშვების პრობლემაში, თუმცა ცხადი არ იყო 

გეოგრაფიულად რამდენი მათგანი იყო გადაადგილებული. სახალხო დამცველის 

ოფისის ცნობით, ინფორმაცია ქუჩის ბავშვებზე მცირეა და არასათანადო 

რესურსები გამოიყოფა მათზე. 

საპატრულო პოლიციას რეგულარულად გადაჰყავდა ქუჩის ბავშვები 24-საათიან 

სამეურვეო ცენტრებში, რომლებსაც აკლდა რესურსები ამ ბავშვების 

მკურნალობისა და რეაბილიტაციისათვის, რომელთაგან ბევრი ნარკოტიკულ 

ნივთიერებებს მოიხმარდა ან ფსიქიკური დარღვევები ჰქონდა. 

მთავრობას არ დაუსრულებია დიდი საბავშვო სახლების ჩანაცვლება მომცრო, 

ოჯახური ტიპის მეურვეობით. UNICEF-ის ინფორმაციით, წლის განმავლობაში 338 

ბავშვი იმყოფებოდა 47 მცირე ჯგუფის სახლში, ხოლო 1 223 ბავშვი 

მზრუნველობის სახლში. მთავრობა ასევე აგრძელებდა უმაღლესი განათლების 

გრანტების გაცემას ბავშვთა სახლებსა და ოჯახური ტიპის მეურვეობაში მყოფი 

ბავშვებისთვის, რომელშიც შედიოდა სწავლის სრული საფასური და სტიპენდია, 

გარდა ამისა, ამგვარ ოჯახებს გადაუდებელი დახმარებით უზრუნველყოფდა.  

აფხაზეთისა და სამხრეთ ოსეთის კონფლიქტებმა ათასობით ბავშვის 

გადაადგილება გამოიწვია. გაეროს ბავშვთა ფონდი თავის ანგარიშში მიუთითებს,  

რომ კონფლიქტებამდეც ამ ორ რეგიონში ბავშვთა სამედიცინო მომსახურება 

მცირე იყო და რომ იმუნიზაციის მაჩვენებლები უფრო დაბალი იყო, ვიდრე სადმე 

სხვაგან ქვეყანაში, სასკოლო შენობები ძველდებოდა და არასრულფასოვანი კვება 

სერიოზულ პრობლემას წარმოადგენდა. 

 

ბავშვების საერთაშორისო გატაცებები: ქვეყანა წარმოადგენს 1980 წლის ჰააგის 

კონვენციის ერთ-ერთ მხარეს ბავშვთა საერთაშორისო გატაცების სამოქალაქო 

ასპექტების საკითხებზე. ქვეყნის შესახებ კონკრეტული ინფორმაცია იხილეთ 

სახელმწიფო დეპარტამენტის ანგარიშში: 

travel.state.gov/content/childabduction/english/country/Georgia.html   

  

ანტისემიტიზმი  

დამკვირვებლების შეფასებით, ებრაელთა თემი 8 000 ადამიანს ითვლის. არ 

ყოფილა დადასტურებული ცნობები ანტისემიტური ქმედებების შესახებ.  

 

ადამიანებით ვაჭრობა (ტრეფიკინგი) 

http://www.travel.state.gov/content/childabduction/english/country/Georgia.html

დემოკრატიის, ადამიანის უფლებეთა და შრომის ბიურო 

იხილეთ სახელმწიფო დეპარტამენტის ანგარიში ადამიანებით ვაჭრობის შესახებ 

(Trafficking in Persons Report): www.state.gov/j/tip/rls/tiprpt/  

 

შეზღუდული შესაძლებლობის მქონე პირები  

მართალია, კონსტიტუცია და კანონი კრძალავს ფიზიკურად, სენსორული აღქმის, 

ინტელექტუალურად ან ფსიქიკურად შეზღუდული შესაძლებლობების პირების 

დისკრიმინაციას სამსახურის, განათლების, საჰაერო და სხვა ტრანსპორტით 

მგზავრობის, ჯანმრთელობის დაცვის ხელმისაწვდომობის ან სხვა სახის 

სამთავრობო ან კერძო სექტორის მომსახურების მიღების თვალსაზრისით, 

მთავრობამ ქმედითად ვერ აღასრულა ეს დებულებები. ბევრი ოჯახი, რომელსაც 

სახლში შეზღუდული შესაძლებლობის მქონე ბავშვი ჰყავდა, თავს დაღდასმულად 

თვლიდა და ბავშვს საზოგადოებრივ ცხოვრებას არიდებდა. დასაქმების დროს 

დისკრიმინაცია აგრეთვე პრობლემა იყო (იხ. ნაწილი 7.დ). 

შეზღუდული შესაძლებლობის მქონე პირებისთვის შენობებთან მიდგომის 

შესაძლებლობა კანონით არის განსაზღვრული და მისი გაუთვალისწინებლობა 

ჯარიმით ისჯება. ცოტა იყო ისეთი საზოგადოებრივი დაწესებულება და შენობა, 

რომლებსაც ჰქონდა ასეთი მისასვლელები, თუმცა შინაგან საქმეთა სამინისტროს, 

იუსტიციის სამინისტროს, განათლების სამინისტროს და სახალხო დამცველის 

ოფისის შენობები შეესაბამებოდა კანონის მოთხოვნებს. საჯარო და კერძო 

სატრანსპორტო საშუალებები მორგებული არ იყო შეზღუდული შესაძლებლობის 

პირების მომსახურებაზე. ამ მხრივ ტროტუარებისა და გადასასვლელების 

მდგომარეობაც არ იყო სახარბიელო. 

სახალხო დამცველის ცნობით, სკოლამდელი დაწესებულების ინფრასტრუქტურა 

არ აკმაყოფილებდა შეზღუდული შესაძლებლობის ბავშვების საჭიროებებს. 

ბავშვების მომსახურებაზე გათვლილი 61 შემოწმებული დაწესებულებიდან 

მხოლოდ ერთი იყო ნაწილობრივ მორგებული შეზღუდული შესაძლებლობების 

ბავშვებზე. 

http://www.state.gov/j/tip/rls/tiprpt/


საქართველო 

71 
ქვეყნების ანგარიშები ადამიანის უფლებათა დაცვის პრაქტიკაზე 2015 

ამერიკის შეერთებული შტატების სახელმწიფო დეპარტამენტი 

დემოკრატიის, ადამიანის უფლებეთა და შრომის ბიურო 

გაეროს ბავშვთა ფონდის ინფორმაციით, მთავრობა აგვიანებს თბილისსა და 

კოჯორში სახელმწიფო მმართველობის ქვეშ დარჩენილი შეზღუდული 

შესაძლებლობის ბავშებზე გათვლილი ორი დაწესებულების 

დეინსტიტუციონალიზაციას და მცირე ზომის ალტერნატიულ მომსახურებაზე 

გადასვლას, რასაც, როგორც არასამთავრობო ორგანიზაციებს და გაეროს ბავშვთა 

ფონდს მიაჩნიათ, შედეგად მოჰყვება უფრო ქმედითი, ხელმისაწვდომი და მაღალი 

ხარისხის ზრუნვა. სახელმწიფო მმართველობის ქვეშ მყოფ დაწესებულებებში 

ბავშვთა რიცხვი 2005 წლის 4 600-დან წლევანდელ 83-მდე შემცირდა. ზრუნვის 

სახლებში მყოფი 1 223 ბავშვიდან, 171 შეზღუდული შესაძლებლობის მქონეა. 

მართალია, სახელმწიფო ზრუნვის ქვეშ მყოფი შეზღუდული შესაძლებლობით 

ზოგიერთი ბავშვის დეინსტიტუციონალიზაცია მოხდა, საქართველოს 

მართლმადიდებელი ეკლესიის მართვის ქვეშ მყოფ არარეგულირებად ბავშვთა 

სახლებში მყოფი ბავშვების რაოდენობა უცნობია. 

სახალხო დამცველის ცნობით, სოციალური უზრუნველყოფის პროგრამები არ 

პასუხობდნენ შეზღუდული შესაძლებლობების ადამიანების ინდივიდუალურ 

საჭიროებებს. შეზღუდული შესაძლებლობის მრავალი ადმიანი, განსაკუთრებით 

ვინც თბილისის ფარგლებს გარეთ ცხოვრობს, არ ფლობდა ინფორმაციას 

არსებული სოციალური, სამედიცინო და სხვა პროგრამების ხელმისაწვდომობის 

შესახებ. საყოველთაო ჯანდაცვის პროგრამა ასეთი ადამიანების ყველა საჭიროებას 

არ ფარავს, განსაკუთრებით მედიკამენტებით უზრუნველყოფის მხრივ. სახალხო 

დამცველმა აღნიშნა, რომ ინკლუზიური განათლება ძირითად გამოწვევად რჩება. 

განათლებისა და მეცნიერების სამინისტროს ცნობით, საჯარო სკოლების 

სისტემაში რვა სკოლა ფუნქციონირებდა მხედველობა- და სმენადაქვეითებული 

და „ინტელექტუალური ან ქცევითი“ შეზღუდვის მქონე ბავშვების  

სპეციალიზაციით. განათლებისა და მეცნიერების სამინისტროს ინფორმაციით, 

განათლების სისტემაში ირიცხებოდა 5 267 განსაკუთრებული განათლების 

საჭიროების მოსწავლე, 2014 წლის 3 707-თან შედარებით. პროფესიული და 

ამერიკის შეერთებული შტატების სახელმწიფო დეპარტამენტი 

დემოკრატიის, ადამიანის უფლებეთა და შრომის ბიურო 

ზოგადი განათლების დაწესებულებებში ინკლუზიური განათლების შემოღების 

მიუხედავად, სკოლამდელი და უმაღლესი განათლება არ იყო სისტემის ნაწილი. 

სახალხო დამცველის ცნობით, მთიან რეგიონებში მცხოვრები შეზღუდული 

შესაძლებლობის ბავშვები სირთულეებს აწყდებოდნენ საყოველთაო ჯანდაცვის 

უფასო მომსახურებითა და მედიკამენტებით სარგებლობისას. მართალია, ზოგმა 

მთიანმა მუნიციპალიტეტმა გამოყო ამ ბავშვებისთვის ერთჯერადი თანხა 1 000 

ლარის (420 დოლარის) ოდენობით, სახალხო დამცველმა აღნიშნა, რომ 

სახელმწიფოს მიერ დაფინანსებული სოციალური უზრუნველყოფაც არ იყო 

საკმარისი მათი სათანადო ყოფითი პირობების შესაქმნელად. სახალხო 

დამცველის ცნობით, აჭარის რეგიონების შუახევის, ქედას და ხულოს 

მუნიციპალიტეტების ბიუჯეტებიდან გამოიყო ეს ერთჯერადი თანხა 

შეზღუდული შესაძლებლობის ბავშვების იმ ოჯახებისთვის, რომლებსაც სულ 

მცირე ხუთი შვილი ჰყავდათ. შრომის, ჯანმრთელობისა და სოციალური დაცვის 

სამინისტროს ინფორმაციით, წლის განმავლობაში ყოველთვიური დახმარება იმ 

ოჯახებისთვის, რომლებსაც შეზღუდული შესაძლებლობის შვილი ჰყავდათ, 

გაიზარდა 100 ლარიდან (42 დოლარი) 160 ლარამდე (67 დოლარი). 

 

ეროვნული / რასობრივი / ეთნიკური უმცირესობები  

წლის განმავლობაში სახალხო დამცველის ოფისმა და არასამთავრობო 

ორგანიზაციებმა უმცირესობის თემების მიმართ დისკრიმინაციის რამდენიმე 

შემთხვევაზე გვაცნობეს. უმცირესობების უფლებებზე მომუშავე არასამთავრობო 

ორგანიზაციებმა განაცხადეს, რომ მსხვერპლი იშვიათად არეგისტრირებდა 

საჩივარს უფლებების არცოდნის მიზეზით, და გამოთქვეს კრიტიკა 

ხელისუფლების მიმართ უმცირესობების თემებში ცნობიერების მეტად 

არამაღლების გამო. 

შინაგან საქმეთა სამინისტროს ცნობით, რასობრივ ნიადაგზე ჩადენილია ნული 

დანაშაული. ამავე დროს, 28 სექტემბერს, შინაგან საქმეთა სამინისტრომ დააკავა 

ამერიკის შეერთებული შტატების სახელმწიფო დეპარტამენტი 

დემოკრატიის, ადამიანის უფლებეთა და შრომის ბიურო 

ორი პირი თბილისში ნიგერიის ორი მოქალაქის სიტყვიერი და ფიზიკური 

შეურაცხყოფის გამო მას შემდეგ, რაც შეურაცხყოფის ამსახველი ვიდეო 

სოციალური მედიით გავრცელდა. დაკავებულებმა ჩადენილი დანაშაული 

აღიარეს და მათი სასამართლო პროცესი წლის ბოლოსთვის გრძელდებოდა. 

თუმცა არასამთავრობო ორგანიზაციებს არ შეუმჩნევიათ ეროვნული, რასობრივი 

ან ეთნიკური უმცირესობების მიმართ ძალადობის საგრძნობი ტენდენცია წლის 

განმავლობაში, ბეჭდვითი მედიით და ტელევიზიით უმცირესობების ჯგუფების 

მიმართ სიძულვილის ენის მრავალი შემთხვევა აღინიშნა. 2014 წლის 

თებერვლიდან 12 თვის მონიტორინგის ანგარიშში, არასამთავრობო ორგნიზაციამ 

„მედიის განვითარების ფონდი“ მოახდინა ლგბტი უმცირესობების წინააღმდეგ 

სიძულვილის ენით ძალადობის წაქეზების რამდენიმე ეპიზოდის, აგრეთვე 

„ისლამოფობიის“ ან „თურქოფობიის“ 200 განცხადების და „არმენოფობიის“ 36  

განცხადების დოკუმენტირება. 

ივლისში პარლამენტმა მიიღო კანონი სახელმწიფო ენის შესახებ, რომელიც 

ავალდებულებს სახელმწიფოს უზრუნველყოს საბუთების შესაბამის ენაზე 

თარგმნა და უზუნველყოს თარჯიმნის მომსახურება უმცირესობებისთვის 

სასამართლო პროცესის დროს და ადგილობრივ ხელისუფლებასთან 

ურთიერთობისას უმცირესობებით დასახლებულ მუნიციპალიტეტებში. 

ქართული ენის ცუდი ცოდნა კვლავ მთავარი დაბრკოლებაა ქვეყანაში მცხოვრები 

ეთნიკური უმცირესობებისთვის ინტეგრაციის გზაზე, თუმცა პოლიტიკური, 

სამოქალაქო, ეკონომიკური და კულტურული ფაქტორებიც ინტეგრაციისთვის 

დაბრკოლებად რჩება. ეთნიკურად სომხები, აზერბაიჯანელები, აფხაზები, ოსები 

და რუსები, როგორც წესი, ურთიერთობდნენ თავიანთ მშობლიურ ან რუსულ 

ენაზე იმ ადგილებში, სადაც ისინი დომინანტურ ეთნიკურ ჯგუფებს 

წარმოადგენდნენ. კანონის თანახმად, საქართველოს მოქალაქეებს აქვთ უფლება 

იყვნენ საჯარო სამსახურში, იმ პირობით, თუ აქვთ „ოფიციალური ენის 

შესაფერისი ცოდნა.“ ზოგიერთი უმცირესობა თვლის, რომ ამ კანონმა ისინი 

გამორიცხა მთავრობაში მონაწილეობისგან.  

დემოკრატიის, ადამიანის უფლებეთა და შრომის ბიურო 

მთავრობამ განაგრძო მისი „1 + 4“ პროგრამა ეთნიკური უმცირესობების მიერ 

ქართული ენის შესასწავლად საუნივერსიტეტო სწავლების დაწყებამდე ერთი 

წლის განმავლობაში. კვოტის სისტემის ფარგლებში, მთავრობამ გამოუყო 12% 

ყველა ბაკალავრის ხარისხის ან აკადემიური სერტიფიკატის დონის ჩარიცხვები 

უმაღლეს სასწავლებლებში ეთნიკური უმცირესობის სტუდენტებს. ეთნიკურმა 

სომხურმა და აზერბაიჯანულმა თემებმა ადგილების 5% მიიღეს სათითაოდ, 

ხოლო ოსურმა და აფხაზურმა თემებმა მიიღეს 1% სათითაოდ. 

თავის 2014 წლის ანგარიშში სახალხო დამცველი აღნიშნავს ეთნიკური 

უმცირესობების ენებზე ეროვნული ტელევიზიების ახალი ამბების შეზღუდულ 

ხელმისაწვდომობას. სახელმწიფო აფინანსებდა ორ გაზეთს სომხურ და 

აზერბაიჯანულ ენებზე, თუმცა არასამთავრობო ორგანიზაციები 

არასახარბიელოდ მიიჩნევდნენ მათ ხარისხსა და შინაარსს. „საქართველოს 

საზოგადოებრივი მაუწყებელი“ აწარმოებდა მხოლოდ 10-დან 12 წუთამდე 

ყოველდღიური ახალი ამბების პროგრამებს უმცირესობის ხუთ ენაზე და იღებდა 

კრიტიკას უმცირესობებით დასახლებულ რეგიონების ახალი ამბების არგაშუქების 

გამო. „საქართველოს საზოგადოებრივი მაუწყებლის“ საზოგადოებრივი რადიო 

გადასცემდა ყოველდღიური ეროვნული ახალი ამბების რადიო ვერსიას აფხაზურ, 

ოსურ, სომხურ, რუსულ და აზერბაიჯანულ ენებზე, მაგრამ რადიო გადაცემები არ 

ფარავდა ქვემო ქართლის და სამცხე-ჯავახეთის დიდ ნაწილს, სადაც საგრძნობი 

უმცირესობის მოსახლეობა ცხოვრობს.  ადგილობრივი თვითმმართველობის 

წარმომადგენლები სამცხე-ჯავახეთში გამოხატავდნენ შეშფოთებას, რომ 

მნიშვნელოვანი ახალი ამბების პროგრამების სიმცირე უმცირესობის ენებზე 

იწვევდა ეროვნული უმცირესობების თემების ბევრი წევრის გაუცხოებას. 

„უმცირესობათა საკითხების ევროპული ცენტრის“ (ECMI) ცნობით, ფართოდ 

გავრცელებული საზოგადოებრივი ცრურწმენისა და მარგინალიზების გამო 

ბოშები შევიწროებას განიცდიდნენ და მთავრობისგან მეტი ძალისხმევაა საჭირო 

მათი საზოგადოებაში ინტეგრირებისთვის. „უმცირესობათა საკითხების 

ევროპული ცენტრის“ შეფასებით, ბოშების რიცხვი 1 500 შეადგენდა, არაუმეტეს 

ამერიკის შეერთებული შტატების სახელმწიფო დეპარტამენტი 

დემოკრატიის, ადამიანის უფლებეთა და შრომის ბიურო 

300 პირისა ერთ ადგილმდებარეობაში. „უმცირესობათა საკითხების ევროპული 

ცენტრის“ ცნობით, ბოშათა თემი განიცდიდა უკიდურეს სიღარიბეს, 

უმუშევრობას, განათლებისა და ჯანდაცვის დეფიციტს და იზოლირებას 

დანარჩენი საზოგადოებისგან.  

„ეთნიკურობის და მულტიკულტურალიზმის შესწავლის ცენტრის“ ცნობით, 

მთავარი პრობლემა, რომელიც ხელს უშლიდა ბოშების ინტეგრაციას, - პირადობის 

დამადასტურებელი მოწმობებისა და დაბადების მოწმობების არქონა, - 

დიდწილად მოგვარდა. არასამთავრობო ორგნიზაციამ აგრეთვე აღნიშნა, რომ სხვა 

მარგინალური ეთნიკური ჯგუფების, როგორებიც არიან ქურთები და დომები, 

წარმოამდგენლების უმრავლესობამ იურიდიული სტატუსი მიიღეს. 

კანონი რეპატრიაციის ნებას რთავს მუსლიმ მესხებს, ეროვნული უმცირესობის 

ჯგუფს, რომელიც სტალინმა გადაასახლა 1944 წელს. 2010 წლის დასაწყისისთვის 

დაახლოებით 5 844 მესხმა შემოიტანა განაცხადი რეპატრიაციის მოთხოვნით. 

არაოფიციალურად დაახლოებით 160 მათგანი არაოფიციალურად დაბრუნდა 

ბოლო ოთხი წლის განმავლობაში და ახალციხესა და აბასთუმანში დასახლდა.  

საქართველოს ოკუპირებული ტერიტორიებიდან იძულებით გადაადგილებულ 

პირთა, განახლებისა და ლტოლვილთა სამინისტროს მონაცემებით, 

დეკემბრისთვის 1 533 განმცხადებელი დაკმაყოფილდა. ამ რიცხვიდან, 479 პირს 

მიენიჭა „პირობითი მოქალაქეობა“, რომელიც, პრეზიდენტის ბრძანების 

თანახმად, მიანიჭებს მათ „საქართველოს სრულ მოქალაქეობას“ ამჟამინდელ 

მოქალაქეობაზე უარის თქმის შემთხვევაში. სახალხო დამცველის ოფისმა 

გააკრიტიკა განხილვის პროცესი და აღნიშნა, რომ ხელისუფლებამ არ 

დააკმაყოფილა ზოგი განაცხადი იმის გამო, რომ განმცხადებლებმა ვერ შეძლეს 

წარმოედგინათ 1944 წელს მთავრობის მიერ მათი წინაპრების გადასახლების 

დამამტკიცებელი საბუთები, აგრეთვე იმის გამო, რომ ბევრ განმცხადებელს არ 

ჰქონდა ფინანსური შესაძლებლობა, მოთხოვნების შესაბამისად, ქართულად ან 

ინგლისურად გადაეთარგმნა თავიანთი რუსულ ენაზე შედგენილი საბუთები. 

არასამთავრობო ორგანიზაცია „ტოლერანტი“ ასევე აღნიშნავდა სხვა ბარიერებსაც, 

ამერიკის შეერთებული შტატების სახელმწიფო დეპარტამენტი 

დემოკრატიის, ადამიანის უფლებეთა და შრომის ბიურო 

მათ შორის განაცხადების ჩაბარების ვადამდე, 2010 წლის ბოლომდე, არსებული 

დროის უკმარისობას, მთავრობის მხრიდან პოტენციური საფრთხის აღქმას 2008 

წლის საქართველო-რუსეთის ომის შედეგად და ადგილობრივი მოსახლეობის 

პოტენციურ მტრულ განწყობას. 

აფხაზეთის გალის რაიონში მცხოვრებ ეთნიკურ ქართველებს ქართულ ენაზე 

განათლების მიღებისას პრობლემა ექმნებოდათ. ევროკავშირის სადამკვირვებლო 

მისიის ინფორმაციით, აფხაზეთის დე-ფაქტო მთავრობა ზოგიერთ გალელ 

სკოლის მოსწავლეს საშუალებას არ აძლევდა გადაეკვეთათ ადმინისტრაციული 

საზღვარი, რათა საქართველოს სხვა ნაწილში სკოლაში გაკვეთილებს 

დასწრებოდნენ და ხელისუფლებამ სწავლების ენა რუსულით შეუცვალა პირველ- 

და მეორეკლასელებს. აფხაზეთის დევნილი მთავრობის ცნობების მიხედვით, 

ტყვარჩელისა და ოჩამჩირის ზონებში რუსული ენა სწავლების ერთადერთ ენას 

წარმოადგენდა და 2008 წლის ომის შემდეგ დე-ფაქტო მთავრობამ ქართულ ენაზე 

სწავლება აკრძალა. ქართველი მასწავლებლები, რომლებმაც რუსული არ 

იცოდნენ, იძულებულები იყვნენ რუსულად დაეზეპირებინათ გაკვეთილები ან 

მოსწავლეებისთვის ქართულად ესწავლებინათ. ადგილობრივი მცხოვრებლები 

იძულებულები იყვნენ ან თვითონ გადაეხადათ მასწავლებლებისთვის სწავლების 

თანხა და მოეგვარებინათ მათთვის საზღვრის გადაკვეთის საკითხი საქართველოს 

არასადავო ტერიტორიებიდან შემოსასვლელად, ანდა გაეგზავნათ ბავშვები 

აფხაზეთიდან ქართულენოვან გაკვეთილებზე დასასწრებად. დე- ფაქტო 

ხელისუფლება არ გასცემდა აფხაზურ პასპორტებს მათზე, ვინც ქართულ სკოლას 

ამთავრებდა. იმისათვის, რომ ქართული უნივერსიტეტის მისაღები გამოცდა 

ჩაებარებინათ, სკოლადამთავრებულები იძულებულები იყვნენ 

ადმინისტრაციული საზღვარი გადაეკვეთათ. 

 

ძალადობრივი, დისკრიმინაციული ქმედება და სხვა დარღვევები სექსუალური 

ორიენტაციისა და გენდერული იდენტობის საფუძველზე  

ამერიკის შეერთებული შტატების სახელმწიფო დეპარტამენტი 

დემოკრატიის, ადამიანის უფლებეთა და შრომის ბიურო 

კონსტიტუცია უზრუნველყოფს ფუნდამენტურ თანასწორობას კანონის წინაშე და 

სხვადასხვა კანონები ან მარეგულირებელი ნორმები ანტიდისკრიმინაციულ 

დებულებებს შეიცავს. სისხლის სამართლის კოდექსი რასობრივ, რელიგიურ, 

სქესობრივი ორიენტაციისა და ბრალდებულის სხვა მიკერძოებულ მოტივებს 

მიიჩნევს დამამძიმებელ ფაქტორად ყველანაირი დანაშაულის შემთხვევაში. 

არასამთავრობო ორგანიზაციების ცნობით, სახელმწიფო იშვიათად აღასრულებდა 

ამ კანონმდებლობას, ხოლო სამართალდამცავებს არ ჰქონდათ საფუძვლიანი 

სწავლება გავლილი სიძულვილის საფუძველზე ჩადენილი დანაშაულის 

გამოძიებაში.  

სოციალური უარყოფითი წინასწარგანწყობა ლგბტი პირების მიმართ ძლიერი იყო. 

ქართული მართლმადიდებელი ეკლესია გმობდა ერთსქესიან სექსუალურ 

კავშირს. არასამთავრობო ორგნიზაციების ცნობით, ლგბტი პირების უმრავლესობა 

მალავდა თავის სქესობრივ ორიენტაციას შევიწროების შიშით და საზოგადოებაში 

ასეთი პირების მიმართ ფართოდ გავრცელებული სოციალური სტიგმის გამო 

მხოლოდ რამდენიმე ორგანიზაცია მუშაობდა ღიად.  

დისკრიმინაციისა და ძალადობის მსხვერპლნი ინციდენტების შესახებ პოლიციაში 

უხალისოდ აცხადებდნენ საკუთარი სექსუალური ორიენტაციის ან გენდერული 

იდენტობის ოჯახის წევრებთან გამჟღავნებისა და პოლიციის მხრიდან 

ჰომოფობიური რეაქციების შიშით. „ქალთა ინიციატივების მხარდამჭერი ჯგუფის“ 

ცნობით, ლგბტი საზოგადოებას დაბალი ნდობა აქვს პოლიციის მიმართ.  

„მედიის განვითარების ფონდმა“ აღნიშნა მრავალი ჰომოფობიური განცხადება 

სხვადასხვა პოლიტიკური პარტიების წარმომადგენელი მრავალი პოლიტიკოსის 

მიერ და მედიაში. 9 იანვარს, არასამთავრობო ორგანიზაციების ჯგუფმა 

შეშფოთება გამოხატა ლგბტი უფლებების ადვოკატირების არასამთავრობო 

ორგანიზაცია „იდენტობის“ მიმართ მუქარების გამო, მათ შორის სავარაუდოდ 

ყოფილი პოლიტიკური პატიმრის კერძო გზავნილები და ერთ-ერთი მისი 

წარმომადგენლის წინააღმდეგ სოციალური მედიით გავცელებული სიცოცხლის 

მოსპობის მუქარა მას შემდეგ, რაც ამ წარმომადგენელმა კრიტიკა გამოთქვა 

ამერიკის შეერთებული შტატების სახელმწიფო დეპარტამენტი 

დემოკრატიის, ადამიანის უფლებეთა და შრომის ბიურო 

ქართული მართლმადიდებლური ეკლესიის ლიდერის გამოსვლაზე. 8 იანვარს, 

არასამთავრობო ორგანიზაციების ცნობით, დიასპორის საკითხებში სახელმწიფო 

მინისტრის მოადგილემ სოციალური მედიით გაავრცელა განცხადება, სადაც 

„იდენტობის“ წარმომადგენელს უწოდებდა „ქრისტიანობის წინააღმდეგ მებრძოლ 

ექსტრემისტ ტერორისტებს.“ 

ლგბტი ორგანიზაციები განიხილავდნენ ძალადობის მუქარას, როგორც ერთ-ერთ 

ყველაზე სერიოზულ პრობლემას, რომელსაც საზოგადოება აწყდება, თუმცა 

ლგბტი საზოგადოებამ აღნიშნა ჰომოფობიასა და ტრანსფობიასთან ბრძოლის 

საერთაშორისო დღე (IDAHO) 17 მაისს ძალადობის გარეშე სამ სხვადასახვა 

ღონისძიებაზე გაძლიერებული დაცვის ქვეშ. ლგბტი საზოგადოება მშვიდობიან 

დასასრულს მიიჩნევს მნიშვნელოვან წინ გადადგმულ ნაბიჯად და აღნიშნავს 

პოლიციის პროფესიულ ქცევას. 

აგვისტოში ლგბტი საზოგადოებამ გამოთქვა იმედგაცრუება მას შემდეგ, რაც  

თბილისის საქალაქო სასამართლომ ტრასნდგენდერი აქტივისტის საბი ბერიანის 

განზრახ მკვლელობის ნაწილში ლევან კოჭლაშვილი გაამართლა, სხვა პირის 

ცემის ნაწილში სცნო დამნაშავედ და ნაკლები სასჯელი მიუსაჯა ოთხი წლით 

თავისუფლების აღკვეთა. სასამართლოს ინფორმაციით, „კოჭლაშვილი 

კანონიერად მოქმედებდა აუცილებელი მოგერიების ფარგლებში“ და ბრალდებამ 

ვერ შეძლო სხვა რამის დამტკიცება. „ქალთა ინიციატივების მხარდამჭერი 

ჯგუფის“ ინფორმაციით, კოჭლაშვილს მიესაჯა ნაკლები სასჯელი მიუხედავად 

იმისა, რომ სასამართლომ დაადგინა მის მიერ ბერიანის მხარში დანის დარტყმა, 

მასზე ცეცხლის წაკიდება და ადგილის დატოვება. ლგბტი აქტივისტები 

გამოთქვამდნენ შეშფოთებას, რომ ლგბტი პირის წინააღმდეგ ჩადენილი 

დანაშაულისთვის გამართლება და მსუბუქი სასჯელი გამოიწვევს მეტ გულის 

აცრუებას ასეთი დანაშაულის შესახებ პოლიციის, არასამთავრობო 

ორგანიზაციებისა და სახალხო დამცველის ოფისის ინფორმირებისას, 

პასუხისმგებლობის არდადგომის გამო „ჰომოფობიური და ტრანსფობიური 

ძალადობის ყველაზე დაუფარავი გამოვლინებისასაც კი.“ 

დემოკრატიის, ადამიანის უფლებეთა და შრომის ბიურო 

დეკემბერში თბილისის საქალაქო სასამართლომ ნაწილობრივ დააკმაყოფილა 

„ქალთა ინიციატივების მხარდამჭერი ჯგუფის“ და სხვათა საჩივარი შინაგან 

საქმეთა სამინისტროს წინააღმდეგ, სადაც აღინიშნა, რომ სამინისტრომ ვერ შეძლო 

თავისი უფლებამოსილების შესრულება, რომ ლგბტი აქტივისტების 

უსაფრთხოების უზუნველყოფა მოეხდინა 2013 წლის ჰომოფობიასა და 

ტრანსფობიასთან ბრძოლის საერთაშორისო დღეს (IDAHO) გამართულ შეკრებაზე. 

12 მაისს, ადამიანის უფლებების ევროპულმა სასამართლომ დაადგინა, რომ 

პოლიციის მიერ IDAHOT-ს მარშის მონაწილეების ვერდაცვა თბილისში 2012 წელს 

არღვევდა ადამიანის უფლებების ევროპულ კონვენციას. სასამართლომ 

მთავრობას დააკისრა თითოეული 13 განმცხადებლის სასარგებლოდ 

არამატერიალური ზიანის ასანაზღაურებლად 2 000-დან 4 000-მდე ევროს (2,200-

4,400 დოლარი) ოდენობის თანხის გადახდა, ხოლო არასამთავრობო ორგანიზაცია 

„იდენტობის“ არათანხობირივი ზიანის ანაზღაურება 1 500 ევროს (1 650 

დოლარის) ოდნობით. იუსტიციის სამინისტროს ინფორმაციით, მთავრობამ ყველა 

განმცხადებლის ანაზღაურება მოახდინა 12 ნოემბრის საბოლოო ვადამდე. 

ლგბტი საზოგადოების ცნობით, კანონი არ ითვალისწინებს ტრანსგენდერი 

პირების გენდერულ აღიარებას. არასამთავრობო ორგანიზაციების ცნობით, 

სამოქალაქო რეესტრის სამსახური და სახელმწიფო სერვისების განვითარების 

სააგენტო დისკრიმინაციულ სტანდარტს იყენებენ, რომელიც განმცხადებლისგან 

გენდერის შეცვლის ოპერაციის დამამტკიცებელ საბუთს ითხოვს საბუთებში 

სქესის ჩანაწერის შესაცვლელად. წლის განმავლობაში ლგბტი უფლებების 

დამცველი არასამთავრობო ორგანიზაციების ცნობით, სამსახურმა ორ ადამიანს 

უთხრა უარი სქესის ჩანაწერის შეცვლის თხოვნაზე. 

 

აივ ინფექცია და შიდსის სოციალური სტიგმა  

აივ/შიდსის მქონე პირების გარიყვა და დისკრიმინაცია ძირითადი ბარიერია 

აივ/შიდსის პრევენციისა და მომსახურების მიღების გზაზე. უარყოფითი 

ამერიკის შეერთებული შტატების სახელმწიფო დეპარტამენტი 

დემოკრატიის, ადამიანის უფლებეთა და შრომის ბიურო 

სოციალური დამოკიდებულება და საზოგადოების გაცნობიერების დაბალი დონე 

კვლავაც დაბრკოლებებად რჩებოდა. არასამთავრობო ორგანიზაციების ცნობით, 

სოციალური სტიგმა აიძულებდა ადამიანებს თავი აერიდებინათ აივ/შიდსზე 

ტესტირებასა და მკურნალობისთვის. ჯანდაცვის ზოგიერთი მუშაკი, 

განსაკუთრებით, სტომატოლოგები, უარს აცხადებდნენ აივ ინფიცირებულთა 

მომსახურებაზე. სამუშაოს დაკარგვის შიშით ადამიანები დამსაქმებლებთან 

ხშირად მალავდნენ, რომ ჰქონდათ აივ/შიდსის სტატუსი.  

 

ნაწილი 7. მშრომელთა უფლებები  

ა. გაერთიანების თავისუფლება და კოლექტიური შეთანხმების უფლება  

შრომის კოდექსი და მასთან დაკავშირებული ნორმები და დებულებები ზოგადად 

ითვალისწინებს მშრომელთა უმრავლესობის უფლებებს, საჯარო მოხელეების 

ჩათვლით, ჩამოაყალიბონ და შევიდნენ დამოუკიდებელ პროფკავშირებში, 

გაიფიცონ და კოლექტიურად შეუთანხმდნენ დამსაქმებელს. დამსაქმებლები არ 

არიან ვალდებული კოლექტიურ შეთანხმებაში შევიდნენ იმ შემთხვევაშიც, თუ 

პროფესიული კავშირი ან დასაქმებულთა ჯგუფი ამის სურვილს გამოხატავს. 

კანონი გაფიცვების ნებას რთავს მხოლოდ იმ სადავო შემთხვევებში, როცა 

კოლექტიური თანხმობა უკვე მიღწეულია. მართალია, გაფიცვების ხანგრძლივობა 

არ არის შეზღუდული, მაგრამ კანონი ზღუდავს მშრომელთა მასობრივ დათხოვნას 

გაფიცვების ჩახშობის მიზნით (ლოკაუტი) 90 დღემდე. სასამართლოს შეუძლია 

დაადგინოს გაფიცვის კანონიერება და გაფიცვის წესების დამრღვევებს ორ 

წლამდე პატიმრობა ემუქრებათ. მიუხედავად იმისა, რომ კანონი დამსაქმებლებს 

ზოგადი ფორმით უკრძალავს პროფკავშირის წევრების ან კავშირის მიერ 

ორგანიზებული საქმიანობის დისკრიმინაციას, იგი მკაფიოდ არ მოითხოვს 

მუშების აღდგენას, რომლებიც დაითხოვეს კავშირში საქმიანობისთვის.  

იანვარში პარლამენტმა დაამტკიცა კანონი შრომით მიგრაციაზე, რომელიც 

მიგრანტი მუშაკების უფლებებს განსაზღვრავს და არეგულირებს მიგრანტთა 

ამერიკის შეერთებული შტატების სახელმწიფო დეპარტამენტი 

დემოკრატიის, ადამიანის უფლებეთა და შრომის ბიურო 

შრომის საკითხებს, მათ შორის დამსაქმებლებს და მშრომელებს და იმ 

სახელმწიფო ორგანოებს შორის ურთიერთობებს, რომლებიც უფლებამოსილი 

არიან რეაგირება მოახდინონ შრომითი მიგრაციის საკითხებზე. „მიგრაციის 

საერთაშორისო ორგანიზაციამ“ განაცხადა, რომ კანონები შრომით მიგრაციაზე 

შეუსაბამოა, ვინაიდან არ აძლევენ საშუალებას შრომის, ჯანმრთლობისა და 

სოციალური საკითხების სამინისტროს შესაძლებლობას, რომ ჩაერთოს შრომითი 

იმიგრაციის საკითხებში. 

მთავრობამ ქმედითად ვერ აღასრულა კანონები, რომლებიც კავშირების მიმართ 

დისკრიმინაციას კრძალავს და ვერ უზრუნველყო თანამშრომელთა შეკრების 

თავისუფლება, მშრომელთა უფლებების დარღვევა გაგრძელდა. არ არსებობდა 

ქმედითი ჯარიმები ან საშუალებები, რომლებიც თანამშრომლებს უკანონო 

განთავისუფლებისაგან დაიცავდა და შრომითი უფლებების თაობაზე 

სამართლებრივი დავები გადავადებებით ხანგრძლივდებოდა. სრულად 

ფუნქციონირებადი შრომის ინსპექციისა და შრომის, ჯანმრთელობისა და 

სოციალური დაცვის სამინისტროში მედიაციის მომსახურების არარსებობის გამო 

მთავრობა ვერ აღასრულებდა ყველა კოლექტიურ შეთანხმებას (როგორც ამას 

კანონი მოითხოვს) და ისევ არ უზრუნველყოფდა ზედამხედველობას, რომ 

დამსაქმებელთა საქმიანობა შრომის კანონმდებლობასთან შესაბამიბოსაბაში 

ყოფილიყო. თანამშრომლებმა, რომლებიც მიიჩნევენ, რომ უკანონოდ დაითხოვეს, 

ადგილობრივ სასამართლოში უნდა იჩივლონ მათი სამსახურიდან დათხოვნიდან 

ერთი თვის განმავლობაში.  

სამმხრივი კომისია, რომელსაც პრემიერ-მინისტრი თავმჯდომარეობს და მასში  

მეწარმეები და პროფკავშირების წარმომადგენლები შედიან, არ შეკრებილა წლის 

განმავლობაში. 

კანონის შესაბამისად, მშრომელები ძირითადად სარგებლობდნენ გაფიცვის 

უფლებით, მაგრამ ხშირად მმართველების მხრიდან ანგარიშსწორება მოჰყვებოდა. 

2014 წლის კაზრეთში ოქროსა და სპილენძის მაღაროელების გაფიცვის შემდეგ, 

„საქართველოს პროფესიული კავშირების კონფედერაციამ“ აღნიშნა, რომ 160 

ამერიკის შეერთებული შტატების სახელმწიფო დეპარტამენტი 

დემოკრატიის, ადამიანის უფლებეთა და შრომის ბიურო 

პროფესიული კავშირის წევრი დაითხოვეს სამსახურიდან. „საქართველოს 

პროფესიული კავშირების კონფედერაციამ“ მოლაპარაკება აწარმოა 80 მათგანის 

სამსახურში აღდგენაზე და 45 პირმა, ვინც არ აღადგინეს, სასამართლოს მიმართეს 

მაღაროს ოპერატორი კომპანიის მიერ გაცდენილი ხელფასის ასანაზღაურებლად. 

„საქართველოს პროფესიული კავშირების კონფედერაციის“ ცნობით, კომპანიამ 

ზეწოლა მოახდინა მოსარჩელეებზე, რომ სარჩელი გამოეტანათ, და მხოლოდ 14 

მოსარჩელე დარჩა იმ დროისთვის, როდესაც სასამართლომ გამოიტანა 

გადაწყვეტილება სექტემბერში. სექტემბერში სასამართლოს გადაწყვეტილებით, 

მოსარჩელეები უნდა აღედგინათ სამსახურში და მათთვის გაცდენილი ხელფასი 

აენაზღაურებინათ. „საქართველოს პროფესიული კავშირების კონფედერაციის“ 

ცნობით, წლის დასაწყისში, მაღაროს მმართველებმა პროფესიული კავშირის 

წევრებს განუცხადეს, რომ დაკარგავდნენ სამუშაოს, თუ კავშირიდან არ 

გავიდოდნენ. სექტემბრისთვის 1 050-ზე მეტმა მშრომელმა დატოვა კავშირი და 

მხოლოდ 80 კავშირის წევრი დარჩა. 

„სოლიდარობის ცენტრი“, „საერთაშორისო შრომის ორგანიზაცია“ და 

„საქართველოს პროფესიული კავშირების კონფედერაცია“ ასახელებდნენ 

მთავრობის მხარდაჭერილ „ყვითელ“ კავშირებს, როგორც ყველაზე დიდ 

საფრთხეს მშრომელთა უფლებებისთვის ქვეყანაში. საქართველოს პედაგოგთა და 

მეცნიერთა თავისუფალი პროფკავშირის (სპმთპ) ცნობით, მართალია, განათლების 

სამინისტროს თანამშრომლები აღარ იზიდავდნენ მთავრობის მხარდაჭერილი 

კავშირის წევრებს, ადგილობრივი ხელისუფლების წარმომადგენლები ხელს 

უწყობდნენ ყვითელ კავშირებს, რომელთა ხელმძღვანელობა სკოლების 

დირექციებისგან შედგება. სპმთპ-ს ცნობით, ბევრ რაიონში უჭირთ ამ 

ორგანიზაციასა და მთავრობის მხარდაჭერილ კავშირს შორის განსხვავების 

დანახვა. „ფოსტის მუშაკთა კავშირის“ ცნობით, მმართველები მხარს უჭერენ 

ყვiთელ კავშირს, რომელიც ყველა წევრისგან 5 ლარის (2.10 დოლარის) საწევრო 

შენატანს ითხოვს ყოველთვიურად. მშრომლეთა უფლებების ხელშეწყობაზე 

ამერიკის შეერთებული შტატების სახელმწიფო დეპარტამენტი 

დემოკრატიის, ადამიანის უფლებეთა და შრომის ბიურო 

მომუშავე არასამთავრობო ორგანიზაციებს არ უცნობებიათ მთავრობის მიერ მათი 

სამუშაოს შეზღუდვის შესახებ. 

 

ბ. ძალდატანებითი ან სავალდებულო შრომის აკრძალვა  

კანონი კრძალავს ძალდატანებითი ან სავალდებულო შრომის ყველა ფორმას. 

იძულებითი შრომა არის სისხლის სამართლის დანაშაული, რომელიც ისჯება 

თავისუფლების აღკვეთით შვიდიდან 12 წლამდე და დამნაშავეს ეკრძალება 

დაუბრუნდეს ადრინდელ სამუშაო ადგილს სამ წლამდე ვადით. ეს სასჯელი 

იზრდება თავისუფლების აღკვეთით 12-დან 15 წლამდე, თუ დანაშაული 

ჩადენილია ერთზე მეტჯერ, ორი ან მეტი პირის მიმართ, ორსული ქალი მიმართ, 

თუ დამნაშევემ წინასწარ იცოდა მისი ფეხმძიმობის შესახებ, სამსახურებრივი 

უფლებამოსილების ბოროტად გამოყენების მეშვეობით, დაზარალებულის 

საზღვარგარეთ გაყვანით, ისეთი იძულებით, რომელიც საფრთხეს უქმნის 

სიცოცხლეს ან ჯანმრთელობას, დაუცველი პირის მიმართ ან პირისა, რომელიც 

მატერიალურად ან სხვაგვარად არის დამოკიდებული დამნაშავეზე. თუ 

იძულებითი შრომა ჩადენილია პირთა ჯგუფის მიერ და შედეგად მოჰყვა 

მსხვერპლის სიკვდილი, სასჯელი იზრდება თავისუფლების აღკვეთით 15-დან 20 

წლამდე და დამნაშავეს ეკრძალება ადრინდელი სამუშაო ადგილის დაკავება სამი 

წლის ვადით.  

მთავრობა ქმედითად ვერ აღასრულებდა შესაბამის კანონებს. არსებობს 

ინფორმაცია იძულებითი შრომის შემთხვევებზე. ქვეყანაში მომუშავე ექსპერტების 

ცნობით, შრომის ინსპექტორების და შრომის ინსპექციის არარსებობამ, ასევე 

მთავრობის შრომის კოდექსში არსებულმა ნაკლოვანებებმა ხელი შეუწყო 

მშრომელთა დაუცველობას დარღვევებისა და ძალდატანებითი შრომის წინაშე. 

დამსაქმებლები ექსპლუატაციას უწევდნენ უცხო ქვეყნის მოქალაქეებს სოფლის 

მეურნეობაში, მშენებლობებზე, პროსტიტუციასა და საყოფაცხოვრებო 

მომსახურებაში. იძულებითი ან ძალდატანებითი შრომის ფაქტებზე გამოძიებების 

დაბალი მაჩვენებელი, განსაკუთრებით სექსუალური ექსპლუატაციის მიზნით 

ამერიკის შეერთებული შტატების სახელმწიფო დეპარტამენტი 

დემოკრატიის, ადამიანის უფლებეთა და შრომის ბიურო 

ადამიანებით ვაჭრობასთან დაკავშირებულ შემთხვევებზე, არ იყო საკმარისი 

მომავალი ძალადობის შესაჩერებლად.  

იხილეთ ასევე სახელმწიფო დეპარტამენტის ანგარიში ადამიანებით ვაჭრობის 

შესახებ (Trafficking in Persons): www.state.gov/j/tip/rls/tiprpt/  

 

გ. არასრულწლოვანთა შრომის აკრძალვა და დასაქმების მინიმალური ასაკი  

დასაქმების მინიმალური კანონიერი ასაკი 16 წელია, თუმცა გამონაკლის 

შემთხვევებში ბავშვებს შეუძლიათ იმუშაონ მშობლების თანხმობით 14 წლის 

ასაკში. 18 წლამდე ასაკის არასრულწლოვნები არ უნდა ჩაერთონ 

ჯანმრთელობისთვის მავნე, მიწისქვეშა ან სახიფათო სამუშაოში; 16-დან 18 

წლამდე ასაკის არასრულწლოვნებისთვის სამუშაო საათები შემცირებულია და 

ღამის საათებში მუშაობა აკრძალულია. კანონით ნებადართულია სამუშაო 

ხელშეკრულების დადება 14 წლამდე ასაკის პირებთან სპორტის, ხელოვნების, 

კულტურის და სარეკლამო საქმიანობისთვის.  

მთავრობა ქმედითად კანონის დაცვას ვერ უზრუნველყოფდა  და ხელისუფლებას 

არასრულწლოვანთა შრომის არცერთ საქმეზე ბოლომდე არ მიუყვანია 

სამართლებრივი დევნა. წლის განმავლობაში მთავარმა პროკურატურამ წამოიწყო 

ორი გამოძიება არასრულწლოვანთა დასაქმების საქმეზე, თუმცა არცერთი 

სამთავრობო უწყება არ არის პასუხისმგებელი გამოიძიოს არასრულწლოვნის 

სავარაუდო დასაქმების ფაქტი, თუ არ არსებობს სამხილი, რომ დანაშაული 

ჩადენილია. მთავრობაში არ არის უწყება, რომელსაც დაევალებოდა სამუშაო 

ადგილების მონიტორინგი არასრულწლოვანთა შრომის კანონების დარღვევების 

გამოსავლენად. 

არასრულწლოვანთა დასაქმების ფაქტები იშვიათი იყო. არასრულწლოვანთა 

შრომის ყველაზე თვალსაჩინო ფორმა ქუჩაში მოწყალების თხოვნა იყო თბილისში. 

მოწყალების მთხოვნელი ბავშვები ძალადობის რისკის ქვეშ არიან და ხშირად არ 

გააჩნიათ იურიდიული დოკუმენტები. შედეგად, ხელისუფლებამ ისინი 

http://www.state.gov/j/tip/rls/tiprpt/

დემოკრატიის, ადამიანის უფლებეთა და შრომის ბიურო 

გამორიცხა სამედიცინო მომსახურების, განათლებისა და სხვა სამთავრობო 

სიკეთეებისგან.  

ბევრი 16 წელზე უმცროსი ასაკის არასრულწლოვანი მუშაობდა და 

ყოველდღიურად საქმიანობდა პატარა ოჯახურ მეურნეობებში. უმეტეს 

შემთხვევებში ეს შრომა არ იყო შეურაცხმყოფელი და ბავშვთა შრომის 

კატეგორიაში არ შედიოდა. ზოგიერთ ეთნიკური უმცირესობებით დასახლებულ 

ადგილებში ოჯახური სამეურნეო ვალდებულებები, ცნობების თანახმად, ხელს 

უშლიდა სკოლაში დასწრებას. ზოგიერთი დამკვირვებელი თვლის, რომ 

ეთნიკური უმცირესობების ბავშვების სასკოლო საქმიანობაში მონაწილეობა 

განსაკუთრებით დაბალი იყო. ქვემო ქართლის ზოგიერთ მოშორებულ ადგილებში 

(ეთნიკურად აზერბაიჯანელებით დასახლებული რეგიონი) და კახეთში (სადაც 

აგრეთვე მნიშვნელოვანი რაოდენობის ეთნიკური აზერბაიჯანელი მოსახლეობა 

ცხოვრობს) ზოგი ოჯახი შორეულ საძოვრებზე მუშაობდა წელიწადში ექვსიდან 

ცხრა თვემდე, რაც იმას ნიშნავს, რომ მათი ბავშვები სკოლაში იშვიათად 

დადიოდნენ. ასეთი დაზარალებული ბავშვების რაოდენობის დადგენა არ 

მოხერხდა.  

იხილეთ აგრეთვე არასრულწლოვანთა შრომის უკიდურესი ფორმების შესახებ 

შრომის დეპარტამენტის დასკვნები (Findings on the Worst Forms of Child Labor): 

www.dol.gov/ilab/reports/child-labor/findings/. 

 

დ. დისკრიმინაცია დასაქმებასა და სამუშაო ადგილის დაკავებაში  

კანონი კრძალავს დისკრიმინაციას დასაქმებაში რასის, კანის ფერის, ენის, 

ეთნიკური ან სოციალური კუთვნილების, ეროვნების, წარმოშობის, ეკონომიური 

პირობების ან სტატუსის, საცხოვრებელი ადგილის, ასაკის, სქესის, სექსუალური 

ორიენტაციის, შეზღუდული შესაძლებლობის, რელიგიური, საზოგადოებრივი, 

პოლიტიკური ან სხვა გაერთიანების, მათ შორის პროფესიული კავშირების 

წევრობის, ოჯახური მდგომარეობის, პოლიტიკური და სხვა შეხედულებების 

http://www.dol.gov/ilab/reports/child-labor/findings/

დემოკრატიის, ადამიანის უფლებეთა და შრომის ბიურო 

საფუძველზე. კანონი კონკრეტულად არ კრძალავს დისკრიმინაციას აივ 

დადებითი სტატუსის ან სხვა გადამდები დაავადებების ან სოციალური სტატუსის 

საფუძველზე. კანონი შემდგომ მიუთითებს, რომ დისკრიმინაციად ითვლება 

„პირდაპირი ან არაპირდაპირი შევიწროება პირის მიერ, რომელიც მიზნად ისახავს 

ან იწვევს საშიში, მტრული, დამამცირებელი, სამარცხვინო და შეურაცხმყოფელი 

გარემოს შექმნას.“  

მთავრობა ქმედითად ვერ აღასრულებდა კანონს. სამუშაო ადგილებზე 

დისკრიმინაცია ფართოდ იყო გავრცელებული. „საქართველოს პროფესიული 

კავშირების კონფედერაციის“ ცნობით, ადგილი ჰქონდა ასაკის, სექსუალური 

ორიენტაციისა და გაერთიანებისადმი კუთვნილების საფუძველზე 

დისკრიმინაციის შემთხვევებს. კომპანიები და საჯარო სამსახურები სამუშაო 

ადგილებზე ხშირად აწყობდნენ პერსონალის რეორგანიზაციას იმ 

დაქირავებულთა თანამდებობიდან გათავისუფლებით, რომლებმაც პენსიის 

მისაღებად საკვალიფიკაციო ასაკს მიაღწიეს. გარდა ამისა, ვაკანტური 

თანამდებობის შესახებ განცხადებებში ხშირად მითითებულია ასაკობრივი 

ზღვარი, როგორც წინაპირობა კონკრეტულ სამუშაო ადგილზე მიმართვისათვის. 

„საქართველოს პროფესიული კავშირის კონფედერაციის“ ცნობით, ფართოდ იყო 

გავრცელებული გაერთიანებისადმი კუთვნილების საფუძველზე შევიწროება, 

როგორც საჯარო, ისე კერძო სექტორში, განსაკუთრებით, საქართველოს 

რკინიგზაში, საფოსტო სამსახურში, სახანძრო დანაყოფებსა და სხვა მუნიციპალურ 

სამსახურებში. 

თუმცა კანონი უზრუნველყოფს შრომის ბაზარზე თანასწორობას, არასამთავრობო 

ორგანიზაციებმა განაცხადეს, რომ ქალების მიმართ სამუშაო ადგილებზე 

დისკრიმინაცია არსებობს და მათზე ცნობის მიწოდება არ ხდება. მართალია, 

ზოგიერთმა დამკვირვებლემა აღნიშნა სამუშაო ბაზარზრე ქალთა მდგომარეობის 

გაუმჯობესება, ქალები ძირითადად შეზღუდული იყვნენ დაბალანაზღაურებადი, 

არაკვალიფიციური პოზიცებით, მიუხედავა მათი პროფესიული და აკადემიური 

კვალიფიკაციისა, ხოლო ქალების ანაზღაურება კაცებისას ჩამორჩებოდა. 

დემოკრატიის, ადამიანის უფლებეთა და შრომის ბიურო 

ადგილობირივი არასამთავრობო ორგანიზაცია „კონსტიტუციის 42-ე მუხლის“ 

გამოკვლევით,  არაგენდერულად ნეიტრალური ენა სჭარბობდა და ნახევარზე 

მეტი ვაკანსიის განცხადება იუწყებოდა, რომ მხოლოდ კონკრეტული სქესის 

კანდიდატებს შეეძლოთ მიმართვა. ადამიანის უფლებების უმაღლესი 

კომისარიატის ოფისის/გაეროს განვითარების პროგრამის მიერ მხარდაჭერილი 

არასამთავრობო ორგზანიზაციების კოალიციის ინფორმაციით, თუმცა უმაღლესი 

სასწავლებლების სტუდენტთა 55 % ქალი ირიცხებოდა, სამუშაო ადგილებზე 

ისინი მამაკაცების ყოველთვიური ანაზღაურების მხოლოდ ნახევარს იღებდნენ. 

შედეგად ბევრი ქალი ცდილობდა სამსახური ქვეყნის ფარგლებს მოეძებნა.  

იყო გარკვეული მტკიცებულება დასაქმებისას შეზღუდული შესაძლებლობის გამო 

დისკრიმინაციის შესახებ. თუმცა მთავრობამ ვერ შეძლო შეზღუდული 

შესაძლებლობების პირების დასაქმების დონეზე სტატისტიკით უზრუნველყოფა, 

„ინფორმაციის თავისუფლების განვითარების ინსტიტუტის“ ცნობით, მის მიერ 

მიმოხილულ ბევრ სახელმწიფო სამსახურში მხოლოდ 24 შეზღუდული 

შესაძლებლობის პირი იყო დასაქმებული. 24-დან, ხუთი სამინისტროებში იყო 

დასაქმებული, 18 - ადგილობრიბ მმართველობებში და ერთი სახელმწიფო 

სააგენტოში. სახალხო დამცველის ოფისის ინფორმაციით, სახელმწიფოს არ აქვს 

ჩამოყალიბებული პოლიტიკა შეზღუდული შესაძლებლობის პირების დასაქმების 

უზრუნველყოფის პრობლემის გადასაჭრელად.  

ეთნიკური უმცირესობები დასაქმებისას იდგნენ დისკრიმინაციის წინაშე 

განათლებისა და ენის გამო, რადგან მათ სრულყოფილად არ იციან ქართული ენა, 

რაც საჯარო სექტორში დასაქმებისთვის მოთხოვნაა. 

 

ე. სამუშაოს მისაღები პირობები 

საჯარო სექტორში დასაქმებული თანამშრომლების მინიმალური ყოველთვიური 

ანაზღაურება 115 ლარს შეადგენს (48 დოლარი). კერძო სექტორში 

დასაქმებულთათვის მინიმალური ხელფასი შეადგენს 20 ლარს (8 დოლარი) 

ამერიკის შეერთებული შტატების სახელმწიფო დეპარტამენტი 

დემოკრატიის, ადამიანის უფლებეთა და შრომის ბიურო 

ყოველთვიურად, მაგრამ არ გამოიყენება პრაქტიკაში. ოფიციალური საარსებო 

მინიმალური შემოსავალი 133 ლარია (55 დოლარი) საშუალო მომხმარებლისათვის 

და 266 ლარი (111 დოლარი) - ოთხწევრიანი ოჯახისთვის. 

კანონით დადგენილია 40-საათიანი სამუშაო კვირა და კვირაში 24-საათიანი 

დასვენების პერიოდი, თუ დასაქმების კონტრაქტში სხვაგვარად არ არის 

განსაზღვრული. ზეგანაკვეთური სამუშაო განისაზღვრება, როგორც ზრდასრული 

დასაქმებულის მიერ კვირაში რეგულარული 40 საათის გადაჭარბებით 

შესრულებული სამუშაო, მხარეთა შორის გაფორმებული ხელშეკრულების 

საფუძველზე. სამთავრობო დადგენილებით დგინდება ის არსებითი სამსახურები, 

სადაც ზეგანაკვეთური ანაზღაურება შეიძლება არ დამტკიცდეს, ვიდრე 

დაქირავებული იმუშავებს კვირაში 48 საათზე მეტს. ცვლებს შორის მინიმუმ 12 

საათი უნდა იყოს. ფეხმძიმე ქალებს და ახალნამშობიარევ ქალებს არ შეიძლება 

მოსთხოვონ ზეგანაკვეთური სამუშაოს შესრულება მათი თანხმობის გარეშე. 16-

დან 18 წლამდე არასრულწლოვანმა პირებმა არ  შეიძლება იმუშაონ კვირაში 36 

საათზე მეტი. 14 ან 15 წლის არასრულწლოვანმა პირებმა არ შეიძლება იმუშაონ 

კვირაში 24 საათზე მეტი. 

ზეგანაკვეთური სამუშაო ანაზღაურდება მხოლოდ „საათობრივი სახელფასო 

ნორმის გაზრდილი მაჩვენებლით... რომელიც განისაზღვრება მხარეთა შორის 

შეთანხმებით.“ კანონი ერთმნიშვნელოვნად არ კრძალავს გადაჭარბებულ 

ზეგანაკვეთურ სამუშაოს. 

ქვეყანაში არ არის მოქმედი შრომის ინსპექცია, ამდენად მთავრობა ქმედითად ვერ 

უზრუნველყოფდა მინიმალურ ანაზღაურებას, სამუშაო საათებს, შრომის 

უსაფრთხოებას ან ჯანმრთელობის სტანდარტს ნებისმიერ სექტორში. მარტში 

პრემიერ-მინისტრის გადაწყვეტილებით შეიქმნა შრომის ინსპექცია შრომის, 

ჯანმრთელობისა და სოცილაური დაცვის სამინისტროში. თუმცა, წლის 

ბოლოსთვის დეპარტამენტის ოფიციალური დაფუძნებისთვის და მისი 

უფლებამოსილების განსაზღვრისთვის საჭირო კანონმდებლობა არ იყო 

მიღებული და შრომის მთავარი ინსპექტორი არ იყო შერჩეული. შრომის, 

ამერიკის შეერთებული შტატების სახელმწიფო დეპარტამენტი 

დემოკრატიის, ადამიანის უფლებეთა და შრომის ბიურო 

ჯანმრთელობისა და სოციალური დაცვის სამინისტრომ დაიწყო შრომის 

ინსპექტორების სწავლების შრომის „მონიტორინგის“საპილოტე პროგრამა. 

დამსაქმებელთა პროგრამაში მონაწილეობა ნებაყოფლითია და კომპანიებს 

სწავლებაში მონაწილე ინსპექტორის სტუმრობამდე შეტყობინებამდე ხუთი დღით 

ადრე ეძლეოდათ. სამეწარმეო საქმიანობის განმსაზღვრელი კანონი აგრეთვე 

დაბრკოლებას ქმნიდა შრომის ინსპექტორების წვდომისთვის, რადგან იგი 

ზღუდავს წინასწარი შეტყობინების გარეშე საწარმოებში ინსპექტორების მისვლას, 

გარდა ადამიანებით ვაჭრობაზე (ტრეფიკინგი) ეჭვის ქონის შემთხვევებისა. 

გრძელდებოდა მშრომლეთა უფლებების დარღვევები და მშრომელებისთვის 

რთული იყო სახიფათო სიტუაციებიდან თავის დახსნა დასაქმების საფრთხეში 

ჩაგდების გარეშე. ვადიანი კონტრაქტებით დაქირავებული მშრომელები ხშირად 

შიშობდნენ, რომ თუ დამსაქმებელთა ყურადღებას მიაქცევდნენ ისეთ 

სამუშაოებზე, რომლებიც საფრთხეს უქმნის ჯანმრთელობასა და უსაფრთხოებას, 

ეს დამსაქმებლებისთვის მიზეზი გახდებოდა, რომ აღარ განეახლებინათ 

კონტრაქტი.  

მიგრანტ მშრომელთა პირობები ძირითად დაურეგულირებული იყო. თუმცა, 

მთავრობას არ ჰქონდა კონკრეტული სტატისტიკა მიგრანტ მუშაკებზე 

საქართველოში, წლის განმავლობაში სახელმწიფო სერვისების განვითარების 

სააგენტომ გასცა 7 391 მუშაობისა და ცხოვრების ნებართვა და საგარეო საქმეთა 

სამინისტრომ გასცა 3 408 სამუშაო ვიზა. „მიგრაციის საერთაშორისო 

ორგანიზაციის“ ინფორმაციით, მიგრანტ მშრომლეთა უმრავლესობა ქვეყანაში 

დასაქმებული იყო დიდ, უცხოური დაფინანსების პროექტებში, სადაც ცხოვრობდა 

სამუშაო ადგილის მიხედვით ან ქვეყანაში ჩამოდიოდა წინასწარ მოძებნილი 

სამსახურის გარეშე.  

მშრომელთა მნიშვნელოვანი რაოდენობა დასაქმებული იყო არაოფიციალურ 

ეკონომიკაში. ვინაიდან არაოფიციალურ ეკონომიკაში ხშირად სამუშაო 

ხელშეკრულება არ იდება, ადგილი ჰქონდა ექსპლუატაციურ პირობებს. ასეთი 

ამერიკის შეერთებული შტატების სახელმწიფო დეპარტამენტი 

დემოკრატიის, ადამიანის უფლებეთა და შრომის ბიურო 

პირობები გავრცელებულია ქუჩაში გამყიდველების ან დაურეგულირებელ 

ბაზრებში მომუშავეებისთვის. 

მთავრობას არ მოუწოდებია სტატისტიკა სამუშაო ადგილებზე ტრავმების ან 

გარდაცვალების შესახებ. განსაკუთრებით სახიფათო იყო სამთო-მომპოვებელი 

სექტორი. 12 თვის განმავლობაში „საქართველოს პროფესიული კავშირების 

კონფედერაციამ“ გამოავლინა სამი გარდაცვალება და 15 სერიოზული ინციდენტი 

ქალაქ ჭიათურის მაღაროებში. 

 


